Улсын Их Хурлын 2005 оны намрын ээлжит чуулганы 2006 оны 1 дүгээр сарын 26-ны өдөр /Пүрэв гараг/-ийн нэгдсэн хуралдаан 09 цаг 20 минутад Төрийн ордны чуулганы нэгдсэн хуралдааны танхимд эхлэв. 


Хуралдааныг Улсын Их Хурлын дарга Ц.Нямдорж нээж, гишүүдийн ирц болон хэлэлцэх асуудлыг танилцуулав. 


Өглөөний нэгдсэн хуралдаанд ирвэл зохих 76 гишүүнээс 56 гишүүн ирж 73.6 хувийн ирцтэй байв.


Чөлөөтэй: А.Бакей, Б.Бат-Эрдэнэ, С.Оюун, К.Саираан, М.Энхболд


Өвчтэй: Д.Арвин, Ж.Наранцацралт, Л.Одончимэд, Т.Очирхүү, Л.Пүрэвдорж, О.Энхсайхан


Тасалсан: Р.Бадамдамдин, Ц.Батаа, Х.Баттулга, Д.Бат-Эрдэнэ, Б.Жаргалсайхан, Я.Санжмятав, М.Сономпил, Б.Эрдэнэбат, Р.Эрдэнэбүрэн


Хэлэлцэх асуудал:


Монгол Улсын Их Хурлын чуулганы хуралдааны дэг батлах тухай Улсын Их Хурлын тогтоолын төсөл /анхны хэлэлцүүлэг/


Хэлэлцэж буй асуудалтай холбогдуулан ажлын хэсэгт: Улсын Их Хурлын Тамгын газрын Нэгдүгээр нарийн бичгийн дарга Ж.Нарантуяа, зөвлөх Д.Насанжаргал, Төрийн байгуулалтын байнгын хорооны зохион байгуулагч Г.Чагнаадорж нар байлцав. 


Уг асуудлын талаар Төрийн байгуулалтын байнгын хорооны дүгнэлтийг УИХ-ын гишүүн Р.Раш танилцуулав.


Улсын Их Хурлын гишүүдээс асуулт, санал гарсангүй.

Монгол Улсын Их Хурлын чуулганы хуралдааны дэгийн талаар Төрийн байгуулалтын байнгын хорооноос гаргасан зарчмын зөрүүтэй саналын томъёоллоор санал хураалт явуулав. 


Ц.Нямдорж: УИХ-ын гишүүн Д.Ганхуяг, Д.Дондог нарын гаргасан, Төслийн 1.2-ын “цөөнхийн саналыг хүндэтгэн” гэсний дараа “сонсож” гэж нэмэх гэсэн Төрийн байгуулалтын байнгын хорооны дэмжсэн саналыг дэмжье.


Зөвшөөрсөн 
38


Татгалзсан 

6


Бүгд 


44


86.4 хувийн саналаар дэмжигдлээ.

Ц.Нямдорж: УИХ-ын гишүүн Д.Одхүүгийн гаргасан, Төслийн 1.3-ын “бөгөөд хүндэтгэн үзэх бусад шалтгаантай бол хуралдаан даргалагчид урьдчилан мэдэгдэж чөлөө авна.” гэсэн хэсгийг хасах гэсэн Төрийн байгуулалтын байнгын хорооны дэмжсэн саналыг дэмжье.


Зөвшөөрсөн 
37


Татгалзсан 

5


Бүгд 


42


88.1 хувийн саналаар дэмжигдлээ.

 Ц.Нямдорж: УИХ-ын гишүүн Д.Одхүү, Э.Бат-Үүл, З.Энхболд, Р.Раш нарын гаргасан, Төслийн нэгд “Засгийн газрын бүтэц, бүрэлдэхүүн, Ерөнхий сайд, Засгийн газрын гишүүдийг томилох, чөлөөлөх, огцруулах, Засгийн газрын үйл ажиллагааны мөрийн хөтөлбөр, улсын төсөв зэрэг асуудлыг хэлэлцэхээс бусад хууль, УИХ-ын бусад шийдвэрийн төсөл, тодорхой асуудал хэлэлцэхэд гишүүн өөрийн байр сууриас хандаж үг хэлж, санал дүгнэлт гаргаж, санал хураалтад оролцож болно.” гэсэн 1.4 дэх заалт нэмэх гэсэн Төрийн байгуулалтын байнгын хорооны дэмжсэн саналыг дэмжье.


Зөвшөөрсөн 
31


Татгалзсан 

11


Бүгд 


42


73.8 хувийн саналаар дэмжигдлээ.

Ц.Нямдорж: Улсын Их Хурлын гишүүн Д.Ганхуяг, Д.Дондог нарын гаргасан, Төслийн 2.1-ийн “өглөө 10.00 цагаас” гэснийг “өглөө 9.00 цагаас” гэж өөрчлөх. Үүнтэй уялдуулж завсарлах хугацааг одоогийн дэгд зохицуулснаар тусгах гэсэн Төрийн байгуулалтын байнгын хорооны дэмжсэн саналыг дэмжье.


Уг саналын талаар Улсын Их Хурлын гишүүн Д.Лүндээжанцан, Ц.Нямдорж нар санал хэлэв. 


Зөвшөөрсөн 
16


Татгалзсан 

31


Бүгд 


47




66.0 хувийн саналаар чуулган 10 цагаас завсарлагагүйгээр 13 цаг хүртэл хуралдахаар болов.

Ц.Нямдорж: Улсын Их Хурлын гишүүн Э.Бат-Үүлийн гаргасан, Төслийн 2.7-г “Хэлэлцэж байгаа асуудал нь Үндсэн хуульд нийцээгүй гэх үндэслэл байгаа, эсхүл Үндсэн хуульд нэмэлт, өөрчлөлт оруулах асуудлыг хэлэлцэхийг эсэргүүцэхээс бусад шалтгаанаар нам, эвслийн бүлэг, гишүүн нь хуралдаанд оролцохгүй байхыг хориглоно. Хуралдаанд оролцоогүй тохиолдолд ирцийн бүртгэлийг баримтлан эсрэг санал өгсөнд тооцож санал хураалтыг явуулна.” гэж өөрчлөн найруулах гэсэн Төрийн байгуулалтын байнгын хорооны дэмжсэн саналыг дэмжье.


Зөвшөөрсөн 
33


Татгалзсан 

14


Бүгд 


47


70.2 хувийн саналаар дэмжигдлээ.

Ц.Нямдорж: Улсын Их Хурлын гишүүн Э.Бат-Үүлийн гаргасан, Төслийн 3.3-ыг “Байнгын хорооны гишүүдийн олонхи нь нээлттэй хуралдахаар шийдсэн, төсөв хэлэлцэхээс бусад тохиолдолд Байнгын хорооны хуралдааныг хаалттайгаар зохион байгуулна.” гэж өөрчлөн найруулах гэсэн Төрийн байгуулалтын байнгын хорооны дэмжсэн саналыг дэмжье.


Уг саналын талаар Улсын Их Хурлын гишүүн Д.Лүндээжанцан, С.Ламбаа, Су.Батболд нар санал хэлэв. 


Зөвшөөрсөн 
25


Татгалзсан 

24


Бүгд 


49




51.0 хувийн саналаар УИХ-ын гишүүн Э.Бат-Үүлийн санал дэмжигдлээ.

Ц.Нямдорж: Улсын Их Хурлын гишүүн Д.Ганхуяг, Д.Дондог нарын гаргасан, Төслийн 6.1-д дор дурдсан агуулгатай 6.1.4-6.1.9 дэх заалт нэмэх:


“6.1.4. хуралдаанд гишүүний үг хэлэх, санал, дүгнэлт гаргах хугацаа 5 минутаас илүүгүй байх;


6.1.5. хуралдаанд гишүүний асуулт асуух хугацаа 4 минутаас илүүгүй байх;


6.1.6. нэмэлт тодотгол асуулт асуух хугацаа 1 минутаас илүүгүй байх;

6.1.7.хуралдаанд гишүүний асуултад хариулах хугацаа 4 минутаас илүүгүй байх; 


6.1.8. нэмэлт хариулт, тайлбар өгөх хугацаа 1 минутаас илүүгүй байх;

6.1.9. тухайн асуудлыг хэлэлцэх дэгийг тусгайлсан дэгээр зохицуулсан тохиолдолд өөр дэг тогтоохгүй.” гэсэн Төрийн байгуулалтын байнгын хорооны дэмжсэн саналыг дэмжье.


Зөвшөөрсөн 
32


Татгалзсан 

15


Бүгд 


47


68.1 хувийн саналаар дэмжигдлээ.

Ц.Нямдорж: Улсын Их Хурлын гишүүн Д.Ганхуяг, Д.Дондог нарын гаргасан, Төслийн 6.3-ын “үг хэлж болно.” гэсний дараа “Нэгдсэн хуралдаан дээр төсөл хэлэлцэхэд зөвхөн тухайн төслийг хариуцаж байгаа салбарын сайд, дэд сайд оролцож гишүүдийн асуултад хариулт өгнө.” гэсэн заалт нэмэх гэсэн Төрийн байгуулалтын байнгын хорооны дэмжсэн саналыг дэмжье.


Зөвшөөрсөн 
36


Татгалзсан 

11


Бүгд 


47


76.6 хувийн саналаар дэмжигдлээ.


Улсын Их Хурлын гишүүн Ц.Мөнх-Оргил, Су.Батболд, С.Ламбаа нар цөөнх болж санал хэлэв. 


Ц.Нямдорж: Түрүүчийн саналыг хүчингүй болгоё гэсэн саналыг дэмжье.


Зөвшөөрсөн 
13


Татгалзсан 

31


Бүгд 


44




29.5 хувийн саналаар дээрх санал дэмжигдэв. 





Ц.Нямдорж Улсын Их Хурлын гишүүн Д.Ганхуяг, Д.Дондог нарын гаргасан, Төслийн 7.2-ийн “Байнгын хорооноос томилогдсон гишүүн” гэснийг “ажлын хэсгийн ахлагч, эсхүл ажлын хэсгийн аль нэг гишүүн” гэж өөрчлөх гэсэн Төрийн байгуулалтын байнгын хороо дэмжээгүй саналыг дэмжих боломжгүй.


Зөвшөөрсөн 
27


Бүгд 


17


Бүгд 


44




61.4 хувийн саналаар Байнгын хорооны санал дэмжигдлээ.
Ц.Нямдорж Улсын Их Хурлын гишүүн Д.Ганхуяг, Д.Дондог нарын гаргасан, Төслийн “Найм”-д “Энэ дэгийн 8.2-т заасан горимын саналыг тухайн асуудал хэлэлцэж эхлэхээс өмнө хуралдаан даргалагч санал хурааж шийдвэрлэнэ.” гэсэн 8.3 дахь заалт нэмэх гэсэн Төрийн байгуулалтын байнгын хороо дэмжээгүй саналыг дэмжих боломжгүй.


Зөвшөөрсөн 
34


Бүгд 


10


Бүгд 


44




77.3 хувийн саналаар Байнгын хорооны санал дэмжигдлээ.
Ц.Нямдорж Улсын Их Хурлын гишүүн Д.Ганхуяг, Д.Дондог нарын гаргасан, Төслийн 16.4-ийн “улсын төсвийн хэмжээ нэмэгдэхээр байвал” гэснийг “улсын төсвийн орлогын хэмжээ буурах, зарлагын хэмжээ нэмэгдэхээр байвал” гэж өөрчлөх гэсэн Төрийн байгуулалтын байнгын хорооны саналыг дэмжье.


Зөвшөөрсөн 
35


Бүгд 


9


Бүгд 


44


79.5 хувийн саналаар дэмжигдлээ.

Ц.Нямдорж Улсын Их Хурлын гишүүн Д.Ганхуяг, Д.Дондог нарын гаргасан, Төслийн 17.4.2-ын “5 хүртэл гишүүн” гэснийг “3 хүртэл гишүүн” гэж өөрчлөх гэсэн Төрийн байгуулалтын байнгын хорооны саналыг дэмжье.


Зөвшөөрсөн 
36


Бүгд 


9


Бүгд 


45


80.0 хувийн саналаар дэмжигдлээ.

Ц.Нямдорж Улсын Их Хурлын гишүүн Д.Одбаярын гаргасан, Төслийн “Тухайн Байнгын хороонд харьяалагддаггүй гишүүн хэлэлцэж буй асуудлаар бичгээр урьдчилан томъёолсон санал гаргасан бол зөвхөн өөрийнх нь томъёолсон саналыг хураахад таслах эрхтэй оролцоно.” гэсэн 18.9-ийг хасах гэсэн Төрийн байгуулалтын байнгын хорооны саналыг дэмжье.

Зөвшөөрсөн

13

Татгалзсан 

31

Бүгд 


44



70.5 хувийн саналаар төслийн санал үлдэв.


Ц.Нямдорж Улсын Их Хурлын гишүүн Д.Ганхуяг, Д.Дондог, Я.Санжмятав нарын гаргасан, Төслийн 18.14-ийг “Байнгын хорооны хуралдаанд санал хураалт явуулахдаа төслийн томъёоллоор санал хураалт явуулна. Энэ тохиолдолд Ерөнхийлөгч, нам, эвслийн бүлэг, Улсын Их Хурлын гишүүний гаргасан санал хажуугийн саналд тооцогдоно.” гэж өөрчлөн найруулах гэсэн Төрийн байгуулалтын байнгын хорооны дэмжээгүй саналыг дэмжих боломжгүй. 


Зөвшөөрсөн

29


Татгалзсан 

15


Бүгд 


44




65.9 хувийн саналаар Байнгын хорооны санал дэмжигдэж, төслийн санал хэвээр үлдэв. 


Ц.Нямдорж Улсын Их Хурлын гишүүн Д.Ганхуяг, Д.Дондог, Я.Санжмятав нарын гаргасан, Төслийн 21.2.3-ын “гуравны хоёроос доошгүй нь” гэснийг “олонхи нь” гэж өөрчлөх гэсэн Төрийн байгуулалтын байнгын хорооны дэмжээгүй саналыг дэмжих боломжгүй. 


Зөвшөөрсөн

33


Татгалзсан 

10


Бүгд 


43




76.7 хувийн саналаар төслийн санал хэвээр үлдэв.

Ц.Нямдорж Улсын Их Хурлын гишүүн Д.Дондог, А.Цанжид нарын гаргасан, Төслийн 37.4-ийг “Улсын Их Хурал мэдээлэлтэй танилцсаны дараа Төсвийн байгууллагын удирдлага, санхүүжилтийн тухай хуулийн 36 дугаар зүйлд заасны дагуу улсын эдийн засгийн гол үзүүлэлтийн талаар олон нийтэд мэдээлэл хийнэ.” гэж өөрчлөн найруулах гэсэн Төрийн байгуулалтын байнгын хорооны дэмжсэн саналыг дэмжье.


Зөвшөөрсөн

36


Татгалзсан

7


Бүгд 


43


83.7 хувийн саналаар дэмжигдлээ.

Ц.Нямдорж Улсын Их Хурлын гишүүн Д.Дондог, А.Цанжид нарын гаргасан, Төслийн “Хорин нэг”-д “Төслийн анхны хэлэлцүүлгээр дэмжигдсан зарчмын зөрүүтэй санал нь бусад хуулийн заалттай зөрчилдвөл Байнгын хороо эцсийн хэлэлцүүлэгт бэлтгэхдээ холбогдох хуульд нэмэлт, өөрчлөлт оруулах хуулийн төслийг хамтад нь хэлэлцүүлж болно. Хуульд нэмэлт, өөрчлөлт оруулах тухай асуудал нь бусад Байнгын хорооны эрхлэх асуудалд хамааралтай бол холбогдох Байнгын хороогоор заавал хэлэлцүүлнэ. Төслийг холбогдох Байнгын хороо хэлэлцэж, санал, дүгнэлтээ зохих Байнгын хорооны танилцуулгад тусгуулах, эсхүл нэгдсэн хуралдаанд танилцуулна.” гэсэн заалт нэмэх гэсэн Төрийн байгуулалтын байнгын хорооны дэмжсэн саналыг дэмжье.


Зөвшөөрсөн
33


Татгалзсан
10


Бүгд 

43



76.7 хувийн саналаар дэмжигдлээ.


Ц.Нямдорж Улсын Их Хурлын гишүүн Д.Идэвхтний гаргасан, Төсөлд дор дурдсан агуулгатай Хорин найм дахь бүлэг нэмэх 

“Хорин найм.Ерөнхий сайд, Засгийн газрын гишүүдийн

тэн хагас нь нэгэн зэрэг огцрох тухай саналыг

шийдвэрлэх журам


28.1.Үндсэн хуулийн Дөчин гуравдугаар зүйлийн 1, 2 дахь хэсэгт зааснаар Ерөнхий сайд, Засгийн газрын гишүүдийн тэн хагас нь нэгэн зэрэг огцрох тухайгаа илэрхийлж Улсын Их Хуралд саналаа өргөн мэдүүлсэн бол Төрийн байгуулалтын байнгын хороо 48 цагийн дотор хуралдаж, огцрох саналыг хүлээж авах тухай Улсын Их Хурлын тогтоолын төслийг санаачилж, санал, дүгнэлтийн хамт нэгдсэн хуралдаанд оруулна. 


28.2.Төрийн байгуулалтын байнгын хорооны санал, дүгнэлт гарснаас хойш 3 хоногийн дотор нэгдсэн хуралдааныг зохион байгуулж, Засгийн газрын огцрох саналыг хүлээж авах тухай Улсын Их Хурлын тогтоолын төслийг батална. 


28.3. Нэгдсэн хуралдаанд огцрохоо илэрхийлсэн Ерөнхий сайд, эсхүл Засгийн газрын аль нэгэн гишүүн танилцуулга хийнэ. Дараа нь гишүүд асуулт тавьж болно. Үүнээс өөрөөр Байнгын хорооны болон нэгдсэн хуралдаанаар Ерөнхий сайд, эсхүл Засгийн газрын гишүүдийн тэн хагас нь нэгэн зэрэг огцрох тухай асуудлыг шийдвэрлэхэд хэлэлцүүлэг явуулахгүй.” гэсэн Төрийн байгуулалтын байнгын хорооны дэмжсэн саналыг дэмжье.


Зөвшөөрсөн
34


Татгалзсан 
11


Бүгд 

45



75.6 хувийн саналаар дэмжигдлээ. 

Ц.Нямдорж Улсын Их Хурлын гишүүн Ж.Наранцацралтын гаргасан, Төслийн 43.5-43.7-г дараахь байдлаар өөрчлөн найруулах:

“43.5 Холбогдох албан тушаалтан Үндсэн хууль зөрчсөн тухай цэцийн дүгнэлттэй танилцсаны дараа уг албан тушаалтныг огцруулах, эгүүлэн татах эсэх, тухайн зөрчлийг арилгуулах асуудлын талаар Төрийн байгуулалтын байнгын хорооны дүгнэлтийг хэлэлцэнэ. 

43.6.Төрийн байгуулалтын байнгын хорооны саналаар санал хураалтыг илээр явуулна. 

43.7. Шаардлагатай гэж үзвэл Үндсэн хуулийн Жаран зургадугаар зүйлийн 2 дахь хэсгийн 4-т заасан албан тушаалтныг огцруулах, эгүүлэн татах үндэслэл байгаа эсэх талаар Улсын Их Хурал, эсхүл тухайн албан тушаалтан өөрөө Үндсэн хуулийн цэцэд хандаж болно.

43.8.Үндсэн хуулийн цэц тухайн албан тушаалтныг огцруулах, эгүүлэн татах үндэслэл байна гэсэн дүгнэлт гаргавал түүнийг огцруулах, эгүүлэн татах эсэх асуудлыг энэ дэгд заасны дагуу хэлэлцэн шийдвэрлэнэ. Ерөнхийлөгчийг огцруулах эсэх асуудлыг хуралдаанд оролцсон нийт гишүүний дийлэнхи олонхийн саналаар шийдвэрлэж хууль батална.” гэсэн Төрийн байгуулалтын байнгын хорооны дэмжсэн саналыг дэмжье.

34

75.6 хувийн саналаар дэмжигдлээ. 


Ц.Нямдорж Улсын Их Хурлын гишүүн Д.Ганхуягийн гаргасан, Төслийн “Дөчин долоо”-г бүхэлд нь дараахь байдлаар өөрчлөн найруулах:

“Дөчин долоо. Нэгдсэн хуралдаан дээр Ерөнхий сайдын 

 мэдээлэл сонсож аман асуулт тавих


47.1.Төрийн үндсэн бодлого, Засгийн газрын мөрийн хөтөлбөр, тухайн жилийн төсөв, үндсэн чиглэлийн хэрэгжилт, улс орны нийгэм, эдийн засаг, санхүүгийн төлөв байдал болон олон нийтийн анхаарал татсан тулгамдсан бусад асуудлаар сар бүрийн нэг дэх болон гурав дахь долоо хоногийн Баасан гаригт нэгдсэн хуралдаан дээр Ерөнхий сайдын мэдээллийг сонсож ярилцлага хийнэ. 


47.2. Нэгдсэн хуралдаанаар Ерөнхий сайдын мэдээллийг сонсоход Засгийн газрын бүх гишүүд байлцана. 

47.3..Ерөнхий сайдын мэдээллийг Байнгын хороодын хуралдаанаар урьдчилан хэлэлцэхгүй. 

47.4. Ерөнхий сайдаас сонсох мэдээлэл, ярилцлагын сэдвийг уг мэдээлэл, ярилцлага болохоос 7 хоногийн өмнө Улсын Их Хурлын даргын дэргэдэх Зөвлөлд ирүүлэх бөгөөд Тамгын газар Улсын Их Хурал дахь цөөнхид хүргүүлнэ. 


47.5. Нэгдсэн хуралдаан дээр Ерөнхий сайд 25 минутад багтаан мэдээлэл хийнэ. Ерөнхий сайдын мэдээллийг сонссоны дараа цөөнхийн төлөөлөл 25 минутад багтаан үг хэлж, санал байр сууриа илэрхийлнэ. 

47.6. Ерөнхий сайдын мэдээллийг сонсож, цөөнхийн төлөөллийг санал, дүгнэлт, байр сууриа илэрхийлсний дараа Ерөнхий сайд, Засгийн газрын гишүүдэд Улсын Их Хурал олонхитой тохиолдолд цөөнхийн бүлгийн дарга болон 8-аас дээш суудалтай намын гишүүдийн ахлагч буюу төлөөлөл, олонхигүй тохиолдолд Засгийн газрын бүрэлдэхүүнд төлөөлөл байхгүй нам, эвслийн бүлгийн дарга буюу 8-аас дээш суудалтай намын гишүүдийн ахлагч буюу төлөөлөл, хэрэв 8-аас дээш суудалтай бүх нам, эвсэл нь Засгийн газрын бүрэлдэхүүнд төлөөлөлтэй бол тухайн нам, эвслийн бүлгийн дарга болон төлөөлөл нь тус бүр 5 минутат багтаан ээлжлэн асуулт тавьж, хариулт авах, үг хэлж санал, дүгнэлт гаргах байдлаар шууд ярилцлагад оролцоно. 


Шууд ярилцлагын үргэлжлэх хугацаа нь 1 цаг 30 минутаас хэтрэхгүй байна. 

47.7.Ерөнхий сайд болон Улсын Их Хурлын даргын дэргэдэх Зөвлөлөөс шаардлагагүй гэж үзвэл зарим үед Ерөнхий сайд мэдээлэл хийхгүй байж болно. Харин шууд ярилцлагыг энэ дэгийн 47.1-д тогтсон хугацаанд байнга явуулна.” гэсэн Төрийн байгуулалтын байнгын хорооны дэмжсэн саналыг дэмжье.

60.0 хувийн саналаар дэмжигдлээ.

Ц.Нямдорж Улсын Их Хурлын гишүүн З.Энхболд, Д.Одхүү нарын гаргасан, Төслийн “Дөчин найм”-ыг бүхэлд нь дараахь байдлаар өөрчлөн найруулах:

“Дөчин найм. Засгийн газар болон холбогдох бусад байгууллагад

 гишүүдээс асуулга тавих, түүний хариуг өгөх, нэгдсэн 

хуралдаанаар сонсох журам


48.1. Гишүүд Монгол Улсын Их Хурлын тухай хуульд заасны дагуу Засгийн газар болон Засгийн газрын гишүүдэд, түүнчлэн Улсын Их Хуралд ажлаа тайлагнадаг байгууллагын удирдлагад тавих асуулгаа Улсын Их Хурлын даргад бичгээр урьдчилан хүргүүлнэ. 

48.2. Монгол Улсын Их Хурлын тухай хуулийн 33.1.1-д заасны дагуу гишүүдээс ирүүлсэн асуулгыг Улсын Их Хурлын дарга хүлээн аваад дараахь нөхцөл байдал байна гэж үзвэл хүлээн авахгүй байж болно:

 
 48.2.1. энэ асуулга нь Засгийн газрын эрх мэдэл, хариуцлагын хүрээнээс хальсан, үүнд хамаарахгүй бол;


 48.2.2. энэ асуулгад хөндөгдсөн асуудал нь зохих Байнгын хорооны хуралдаанаар хэлэлцэгдэж байгаа бол;



48.2.3. энэ асуулгад хөндөгдсөн асуудал нь асуултын цагаар хэлэлцэхээр төлөвлөгдөж байгаа бол;



48.2.4. хүний нэр төрийг гутаасан, ор үндэсгүй гүтгэсэн асуудал байвал.


48.3. Энэ дэгийн 48.2-т зааснаас бусад тохиолдолд асуулгыг Улсын Их Хурлын дарга Засгийн газрын холбогдох гишүүн болон Улсын Их Хуралд ажлаа тайлагнадаг байгууллагын холбогдох даргад Улсын Их Хурлын Тамгын газраар дамжуулан хүргүүлнэ. 

48.4.Гишүүдийн тавьсан асуулгыг хүлээн авсан албан тушаалтан түүний хариуг ажлын 30 хоногт багтаан Улсын Их Хурлын Тамгын газраар дамжуулан Улсын Их Хурлын даргад бичгээр урьдчилан хүргүүлнэ. Энэ хугацаанд асуулгад хариу өгч амжаагүй тохиолдолд хэдийд өгөх, эсвэл огт хариулах боломжгүй гэдгээ мэдэгдэнэ. Бичгээр өгөх асуулгын хариулт нь бичгийн А4 хэмжээний 2 хуудаснаас илүүгүй байна. 

48.5. Улсын Их Хурлын Тамгын газар албан тушаалтнаас ирүүлсэн асуулгын хариуг тухайн гишүүнд хүргүүлнэ.
48.6. Асуулга тавьсан гишүүд асуулгынхаа хариуг бичгээр авсны дараа уг хариуг нэгдсэн хуралдаанд сонсох эсэх, хэзээ сонсох тухай саналаа Улсын Их Хурлын даргад бичгээр ирүүлнэ. 

48.7. Асуулгын хариуг сар бүрийн хоёр дахь болон дөрөв дэх долоо хоногийн Баасан гаригийн 15 цагаас 16 цаг 30 минутын хооронд өгнө. Хариу өгөх дарааллыг Улсын Их Хурлын даргын дэргэдэх Зөвлөлийн саналыг үндэслэн Улсын Их Хурлын дарга тогтооно.

48.8. Нэгдсэн хуралдаанаар уг асуулгын хариултыг сонсохоос өмнө Ерөнхий сайд өөрөө, эсхүл Засгийн газрын ямар гишүүн /сайд/ оролцохыг Улсын Их Хурлын даргад урьдчилан мэдэгдэнэ. 

48.9. Асуулгын хариулт өгөх хугацаа 5 минутаас илүүгүй, гишүүд асуулгатай холбогдуулж асуулт асуух хугацаа 3 минутаас илүүгүй байна. Асуулгын хариултыг сонссоны дараа асуулгын хариулттай холбогдуулан тухайн асуулгын сэдвээр асуулга тавьсан гишүүн нэг удаа 5 хүртэл минутад багтаан үг хэлж болно. .

48.10. Асуулгын хариуг хүлээж авсан гишүүд уг асуудлаар хууль, Улсын Их Хурлын бусад шийдвэр гаргах шаардлагатай гэж үзвэл зохих журмын дагуу холбогдох төслийг санаачилж Улсын Их Хурлын даргад өргөн мэдүүлнэ.

48.11. Нэгдсэн хуралдаанаар сонсох асуулгын хариултын явцыг олон нийтэд мэдээлнэ.” гэсэн Төрийн байгуулалтын байнгын хорооны дэмжсэн саналыг дэмжье.

52.2 хувийн саналаар төслийн санал хэвээр үлдэв.
Ц.Нямдорж Ирцийн будлиан гарсан учраас түрүүчийн саналыг хүчингүй гэсэн санал хураалт явуулъя.

Зөвшөөрсөн
20

Татгалзсан 
23

Бүгд 

43





53.5 хувийн саналаар санал хүчинтэйд тооцогдов.

Ц.Нямдорж Улсын Их Хурлын гишүүн З.Энхболд, Д.Одхүү нарын гаргасан, Төслийн “Дөчин ес”-ийг бүхэлд нь дараахь байдлаар өөрчлөн найруулах:

“Дөчин ес. Засгийн газар болон холбогдох бусад байгууллагад

гишүүдээс асуулт тавих, асуултын хариуг өгөх, түүнийг 

нэгдсэн хуралдаанаар сонсох журам

49.1. Гишүүд Монгол Улсын Их Хурлын тухай хуульд заасны дагуу Засгийн газар болон Засгийн газрын гишүүдэд, түүнчлэн Улсын Их Хуралд ажлаа тайлагнадаг байгууллагын удирдлагад бичгээр болон амаар асуулт тавьж болно. Бичгээр тавих асуултаа Улсын Их Хурлын даргад бичгээр урьдчилан хүргүүлнэ. 

49.2. Энэ дэгийн 48.2-т заасан нөхцөл байдал байна гэж үзвэл Улсын Их Хурлын дарга асуултыг хүлээн авахгүй байж болно. /Энэ заалт сая байхгүй болсон/
49.3. Энэ дэгийн 49.2-т зааснаас бусад тохиолдолд асуултыг Улсын Их Хурлын дарга Засгийн газрын холбогдох гишүүн болон Улсын Их Хуралд ажлаа тайлагнадаг байгууллагын холбогдох даргад Улсын Их Хурлын Тамгын газраар дамжуулан хүргүүлнэ. 

49.4.Гишүүдийн бичгээр тавьсан асуултыг хүлээн авсан албан тушаалтан түүний хариуг ажлын 14 хоногт багтаан Улсын Их Хурлын Тамгын газраар дамжуулан Улсын Их Хурлын даргад бичгээр урьдчилан хүргүүлнэ. Бичгээр өгөх хариулт нь бичгийн А4 хэмжээний 1 хуудаснаас илүүгүй байна. 


49.5 Асуулт тавьсан гишүүд асуултынхаа хариуг бичгээр авсны дараа уг хариуг нэгдсэн хуралдаанд сонсох бол энэ дэгийн 48.5-48.10-т заасан журмыг баримтална.


49.6. Сар бүрийн хоёр дахь болон дөрөв дэх долоо хоногийн Баасан гаригийн 16 цаг 30 минутаас 18 цагийн хооронд Ерөнхий сайд болон Засгийн газрын гишүүд Улсын Их Хурлын гишүүдийн амаар асуусан асуултад хариулна. 

49.7.Амаар асуулт асуух гишүүд дарааллын дагуу асуултаа ямар нэгэн тайлбар хэлэлгүй 3 минутад багтаан асууна. Асуултад хариулж буй Ерөнхий сайд болон Засгийн газрын гишүүд нь 3 минутад багтаан хариулна. Асуултад хариулт өгсний дараа хариулт өгсөн Засгийн газрын гишүүн болон асуултыг асуусан УИХ гишүүн тус бүр хоёр удаа нэг минутын хугацаатай үг хэлэх эрхтэй. Ингэхдээ Улсын Их Хурлын гишүүн гол асуулттайгаа холбоотой өөр асуулт асуух эрхтэй. 

49.8. Нэгдсэн хуралдаанаар сонсох асуултын хариултын явцыг олон нийтэд мэдээлнэ.” гэсэн Төрийн байгуулалтын байнгын хорооны дэмжсэн саналыг дэмжье.

52.3 хувийн саналаар дэмжигдлээ.
Ц.Нямдорж Улсын Их Хурлын гишүүн Д.Дондог, А.Цанжид нарын гаргасан, Төслийн “Тавин нэг”-д “Улсын төсвийн тухай хуульд тодотгол хийх асуудлыг энэ журмын дагуу хэлэлцэн шийдвэрлэнэ.” гэсэн 51.15 дахь заалт нэмэх гэсэн Төрийн байгуулалтын байнгын хорооны дэмжсэн саналыг дэмжье.

75.0 хувийн саналаар дэмжигдлээ.
Ц.Нямдорж Улсын Их Хурлын гишүүн Д.Дондогийн гаргасан, Төслийн “Дөч”-д “Нэгдсэн хуралдаанаар хууль санаачлагчийн илтгэл, Байнгын хороодын санал, дүгнэлтийг сонсож илээр санал хураалт явуулж, нийт гишүүний гуравны хоёроос доошгүй нь дэмжсэн бол Ард нийтийн санал асуулга явуулах тухай тогтоол батална.” гэсэн заалт нэмэх гэсэн Төрийн байгуулалтын байнгын хорооны дэмжсэн саналыг дэмжье.


Зөвшөөрсөн
29


Татгалзсан 
15

Бүгд 

44



65.9 хувийн саналаар дэмжигдлээ.
Чуулганы хуралдааны дэгийг Улсын Их Хурлын тухай хуулийн төслийн холбогдох зүйл, заалттай уялдуулан нийцүүлэх шаардлага байгаа тул уг хууль батлагдсаны дараа энэ асуудлыг зохицуулахаар нээлттэй үлдээх гэсэн санал дээр санал хураалт явуулсангүй.

Улсын Их Хурлын дарга Ц.Нямдорж Дэгийн тогтоолыг дотор нь бүлэглэж редакцийн засвар хийх эрхийг ёсчлох, редакци бэлтгэх үед хийх гэсэн УИХ-ын гишүүн Д.Одхүүгийн горимын саналыг хэлж мөн өнөөдрийн санал хураасан зүйлээс шалтгаалаад Их Хурлын хууль, дэг хоёр хоорондоо бага зэргийн асуудлаар санал зөрөлдөх заалтууд орсон эсэхийг харгалзан дэгийг Байнгын хороон дээр хэлэлцэх явцад дахин нягталж үзэх чиглэлийг өгөв. 

Улсын Их Хурлын гишүүн З.Энхболд 5 минут, З минут гэдэг үг хэллэгийг журамд шилжүүлэн ихэнхийг нь хууль болгоё гэсэн саналын талаар асуулт асууж, Улсын Их Хурлын дарга Ц.Нямдорж Байнгын хорооноос санал хураалгахаар томъёолол орж ирээгүй тул санал хураах бололцоогүй гэдэг хариултыг өгөв. 


Уг асуудлыг 10 цаг 35 минутад хэлэлцэж дуусав.


Хоёр. Монгол Улсын Засгийн газар болон Швед Улсын Экспорт кредит корпорацийн хооронд байгуулсан “Төвийн эрчим хүчний дамжуулалтын сүлжээг шинэчлэн засварлах төсөл”-ийн зээлийн хэлэлцээрийг соёрхон батлуулах тухай хуулийн төсөл /хэлэлцэх эсэх/ 


Хэлэлцэж буй асуудалтай холбогдуулан ажлын хэсэгт Сангийн сайдын үүрэг гүйцэтгэгч Н.Алтанхуяг, ТЭХЯ-ны Төрийн нарийн бичгийн дарга Т.Цэрэнпүрэв, Эрчим хүчний газрын дарга Э.Бадрал, Сангийн яамны зээл тусламжийн нэгдсэн бодлого, зохицуулалтын газрын дарга О.Эрдэмбилэг, Эрчим хүчний газрын дарга П.Жамъяндорж, мөн газрын мэргэжилтэн Ч.Эрдэнэсайхан, Б.Төгөлдөр, УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх О.Баяраа нар байлцав.


Улсын Их Хурлын дарга Ц.Нямдорж чуулганы нэгдсэн хуралдааныг 11 цагт завсарлагагүй үргэлжлүүлэн төлөвлөсөн асуудлаа хэлэлцэж, дуусгах горимын санал гаргаж дэмжигдэв.


Төсөл санаачлагчийн илтгэлийг Сангийн сайдын үүрэг гүйцэтгэгч Н.Алтанхуяг танилцуулав. 


Хуулийн төслийн танилцуулгатай холбогдуулан Улсын Их Хурлын гишүүн З.Энхболд, Ц.Дамиран, Ц.Цэнгэл, С.Ламбаа, Г.Адъяа нар асуулт асууж, ажлын хэсгээс Н.Алтанхуяг, Т.Цэрэнпүрэв, П.Жамъяндорж нар хариулж, нэмэлт тайлбар өгөв. 


Уг асуудлын талаар Аюулгүй байдал, гадаад бодлогын байнгын хорооны дүгнэлтийг Улсын Их Хурлын гишүүн Н.Энхболд танилцуулав.


Ц.Нямдорж: Зээлийн хэлэлцээрийг соёрхон батлах тухай хуулийн төслийг хэлэлцье гэсэн Байнгын хорооны саналыг дэмжье.


Зөвшөөрсөн 
41


Татгалзсан 

4


Бүгд 


45


91.1 хувийн саналаар дэмжигдлээ.


Ц.Нямдорж: Анхны хэлэлцүүлгээр баталъя гэсэн Байнгын хорооны горимын саналыг дэмжье.


Зөвшөөрсөн 
30


Татгалзсан 

15


Бүгд 


45


66.7 хувийн саналаар дэмжигдлээ.


Ц.Нямдорж: Зээлийн хэлэлцээрийн тухай хуулийг бүхэлд нь соёрхон баталъя.


Зөвшөөрсөн 
38


Татгалзсан 

7


Бүгд 


45


84.4 хувийн саналаар батлагдлаа.


Уг асуудлыг 10 цаг 59 минутад хэлэлцэж дууслаа.


Гурав. Монгол Улсын Засгийн газар, Холбооны Бүгд Найрамдах Герман Улсын Сэргээн босголтын Зээлийн банкны хооронд байгуулсан “Орон нутгийн авто зам сайжруулах төсөл”-ийн хэлэлцээрийг соёрхон батлах тухай хуулийн төсөл


Хэлэлцэж буй асуудалтай холбогдуулан ажлын хэсэгт Сангийн сайдын үүрэг гүйцэтгэгч Н.Алтанхуяг, Зам, тээвэр, аялал жуулчлалын сайдын үүрэг гүйцэтгэгч Г.Батхүү, Сангийн яамны зээл тусламжийн нэгдсэн бодлого, зохицуулалтын газрын дарга О.Эрдэмбилэг, Зам тээвэр, аялал жуулчлалын яамны Авто замын бодлого, зохицуулалтын газрын дарга С.Очирбат, Сангийн яамны ЗТНБЗГ-ын мэргэжилтэн Д.Баттөр, УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх О.Баяраа нар байлцав.


Төсөл санаачлагчийн илтгэлийг Сангийн сайдын үүрэг гүйцэтгэгч Н.Алтанхуяг танилцуулав. 


Хуулийн төслийн танилцуулгатай холбогдуулан Улсын Их Хурлын гишүүн Л.Гантөмөр, Р.Раш, С.Отгонбаяр, Д.Дэмбэрэл, Р.Нямсүрэн нар асуулт асууж, Улсын Их Хурлын гишүүн Г.Батхүү, ажлын хэсгээс Н.Алтанхуяг, С.Очирбат нар хариулж, нэмэлт тайлбар өгөв. 


Улсын Их Хурлын гишүүн Ц.Цэнгэл, З.Энхболд, Р.Буд, Р.Нямсүрэн, М.Зоригт нар санал хэлэв. 


Уг асуудлын талаар Аюулгүй байдал, гадаад бодлогын байнгын хорооны дүгнэлтийг Улсын Их Хурлын гишүүн Д.Туяа танилцуулав.

Ц.Нямдорж: Зээлийн хэлэлцээрийг соёрхон батлах тухай хуулийн төслийг хэлэлцье гэсэн Байнгын хорооны саналыг дэмжье.


Зөвшөөрсөн
36


Татгалзсан 
5


Бүгд 

41


87.8 хувийн саналаар дэмжигдлээ.


Ц.Нямдорж: Анхны хэлэлцүүлгээр баталъя гэсэн Байнгын хорооны горимын саналыг дэмжье.


Зөвшөөрсөн
37


Татгалзсан 
4


Бүгд 

41


90.2 хувийн саналаар дэмжигдлээ.


Ц.Нямдорж: Зээлийн хэлэлцээрийн тухай хуулийг бүхэлд нь соёрхон баталъя.


Зөвшөөрсөн
36


Татгалзсан 
5


Бүгд 

41


87.8 хувийн саналаар батлагдлаа. 


Улсын Их Хурлын дарга Ц.Нямдорж дахин ийм хөрөнгөөр шороон зам барих тухай хэлэлцээр явуулах асуудал Улсын Их Хуралд оруулж ирэхгүй байхыг анхааруулав. 


Уг асуудлыг 11 цаг 55 минутад хэлэлцэж дуусав.


Дөрөв. Монгол Улсын Их Хурлын тухай хуулийн шинэчилсэн найруулгын төсөл /Эцсийн хэлэлцүүлэг/


Хэлэлцэж буй асуудалтай холбогдуулан ажлын хэсэгт: Улсын Их Хурлын Тамгын газрын Нэгдүгээр нарийн бичгийн дарга Ж.Нарантуяа, зөвлөх Д.Насанжаргал, Төрийн байгуулалтын байнгын хорооны референт Г.Чагнаадорж нар байлцав. 


Хуулийн шинэчилсэн найруулгын төслийг эцсийн хэлэлцүүлэгт бэлтгэсэн талаар Төрийн байгуулалтын байнгын хорооны дүгнэлтийг УИХ-ын гишүүн Д.Дондог танилцуулав.


Улсын Их Хурлын гишүүн С.Отгонбаяр асуулт асууж, Улсын Их Хурлын гишүүн Д.Дондог хариулав. 

Монгол Улсын Их Хурлын тухай хуулийн шинэчилсэн найруулгын төслийн эцсийн хэлэлцүүлгийн үед Төрийн байгуулалтын байнгын хорооноос гаргасан зарчмын зөрүүтэй саналын томъёоллыг хоёр салгаж санал хураалт явуулахаар болов.


Ц.Нямдорж: Улсын Их Хурлын гишүүн Ц.Нямдоржийн гаргасан, Улсын Их Хурлын тухай хуулийн төслийн 33 дугаар зүйлийг бүхэлд нь дараахь байдлаар өөрчлөн найруулах:


“33 дугаар зүйл. Улсын Их Хурал хянан шалгах бүрэн эрхээ 





 хэрэгжүүлэх 

33.1. Улсын Их Хурал хянан шалгах бүрэн эрхээ дараахь хэлбэрээр хэрэгжүүлнэ:



33.1.1. Засгийн газар болон Улсын Их Хурлаас байгуулагдаж түүнд ажлаа тайлагнадаг бусад байгууллагын тайлан, мэдээлэл, илтгэл сонсох; 



33.1.2. энэ хуулийн 33.1.1-д заасан байгууллагын удирдлагад гишүүн асуулга тавих, түүний хариуг чуулганаар хэлэлцүүлэх;



33.1.3. энэ хуулийн 33.1.1-д заасан байгууллагын удирдлагад гишүүн асуулт тавьж хариулт авах;



33.1.4. энэ хуулийн 33.1.1-д заасан байгууллага хууль, Улсын Их Хурлын бусад шийдвэрийг хэрхэн хэрэгжүүлж байгааг хянан шалгаж дүнг Байнгын хорооны, шаардлагатай гэж үзвэл нэгдсэн хуралдаанаар хэлэлцүүлэх;



33.1.5. Ерөнхий сайд, Засгийн газрын гишүүн, Улсын Их Хурлаас томилогдсон, түүнд ажлаа хариуцан тайлагнадаг байгууллагын дарга, гишүүнтэй холбогдсон ажил хэрэг, ёс зүйн зөрчлийг шалгаж санал, дүгнэлт гаргах ажиллагаа.


33.2. Хууль, Улсын Их Хурлын бусад шийдвэрийн хэрэгжилтийг хэрхэн зохион байгуулж ямар үр дүнд хүрсэн талаар Улсын Их Хурлын гишүүнээс энэ хуулийн 33.1.1-д дурдсан байгууллагын удирдлагад бичгээр хандсаныг “асуулга” гэнэ.


33.3. Асуулга хүлээж авсан байгууллагын удирдлага 30 хоногийн дотор хариуг гишүүнд бичгээр өгнө.


33.4. Асуулга тавьсан гишүүн өөрөө хүсвэл түүний хариуг нэгдсэн хуралдаанаар хэлэлцүүлж болно.


33.5. Нэгдсэн хуралдаан асуулгын хариуг хэлэлцсэний үндсэн дээр Улсын Их Хурлаас тодорхой шийдвэр гаргах шаардлагатай гэж үзвэл асуудал хариуцсан Байнгын хороонд энэ талаар чиглэл өгч болно.


33.6. Асуудал хариуцсан Байнгын хороо энэ хуулийн 33.5-д зааснаар нэгдсэн хуралдаанаас өгсөн чиглэлийн дагуу хууль, Улсын Их Хурлын бусад шийдвэрийн төсөл болон төрийн бодлоготой холбоотой бусад санал боловсруулж санал дүгнэлтээ нэгдсэн хуралдаанаар хэлэлцүүлж тодорхой шийдвэр гаргуулж болно.


33.7. Төр, нийгмийн ашиг сонирхлыг хөндсөн тодорхой нэг асуудлаар гишүүн энэ хуулийн 33.1.1-д заасан байгууллагын удирдлагад бичгээр хандсаныг “асуулт” гэнэ. 


33.8. Асуултыг хүлээн авсан байгууллагын удирдлага хариуг 14 хоногийн дотор гишүүнд бичгээр өгнө.


33.9. Гишүүн шаардлагатай гэж үзвэл асуултын хариуг Байнгын хорооны хуралдаанд танилцуулж тодорхой арга хэмжээ авах хүсэлтийг шийдвэрийн төслийн хамтаар Байнгын хорооны даргад уламжилж болно.


33.10. Байнгын хороо энэ хуулийн 33.9-д зааснаар гишүүнээс гаргасан хүсэлт, шийдвэрийн төслийг хуралдаанаараа хэлэлцэж санал дүгнэлтээ нэгдсэн хуралдаанд танилцуулж болно.


33.11. Улсын Их Хурлын дарга, түүнчлэн Байнгын, дэд, түр хороо, өөрийн эрхлэх асуудлын хүрээнд хууль, Улсын Их Хурлын бусад шийдвэрийн хэрэгжилтийг шалгаж санал дүгнэлт гаргах, шийдвэрийн төсөл боловсруулах үүрэг бүхий ажлын хэсгийг гишүүд, мэргэжилтнүүдийн оролцоотойгоор байгуулан ажиллуулж болно.


33.12. Энэ хуулийн 33.11-д дурдсан ажлын хэсгийн хяналт шалгалтын ажлын хүрээ нь энэ хуулийн 33.1.1-д заасан байгууллагаар хязгаарлагдана.”


33.13. Хувийн хэвшлийн, түүнчлэн төрийн болон төрийн өмчийн оролцоотой аж ахуйн нэгжид энэ хуулийн 33.11-д дурдсан ажлын хэсэг хяналт шалгалт явуулахыг хориглоно. 


33.14. Энэ хуулийн 33.13-т дурдсан аж ахуйн нэгжид хууль тогтоомжийн хэрэгжилтийг шалгах шаардлага гарвал шалгалтыг төрийн хяналт шалгалтын эрх бүхий байгууллагаар гүйцэтгүүлж дүнг Байнгын хороо, нэгдсэн хуралдаанаар хэлэлцүүлж болно. 


33.15. Энэ хуулийн 33.1.5-д дурдсан зөрчлийг шалгах ажлын хэсэг байгуулах эсэх асуудлыг Улсын Их Хурлын даргын дэргэдэх Зөвлөлөөр хэлэлцэж байгуулах нь зүйтэй гэж үзвэл удирдамжийг Улсын Их Хурлын дарга батална. 


33.16. Энэ хуулийн 33.1.5, 33.15-д заасан асуудлаар Байнгын, дэд, түр хороо ажлын хэсэг байгуулахыг хориглоно.” гэсэн Төрийн байгуулалтын байнгын хорооны дэмжсэн саналыг дэмжье.


Уг саналын талаар Улсын Их Хурлын гишүүн Э.Бат-Үүл асуулт асууж, Улсын Их Хурлын дарга Ц.Нямдорж хариулав.


Улсын Их Хурлын гишүүн Д.Одбаяр, Д.Лүндээжанцан, Э.Бат-Үүл нар санал хэлэв. 


Зөвшөөрсөн 
37


Татгалзсан 

6


Бүгд 


43


86.0 хувийн саналаар дэмжигдлээ.


Ц.Нямдорж: Үлдсэн хоёр асуудлаар санал хураалт явуулъя гэсэн горимын саналыг дэмжье.


Зөвшөөрсөн 
35


Татгалзсан 

9


Бүгд 


44


79.5 хувийн саналаар дэмжигдлээ.


Ц.Нямдорж: Улсын Их Хурлын гишүүн Д.Одхүүгийн гаргасан, Асуултын хариуг нэгдсэн хуралдаанаар сонсдог байхаар төсөлд тусгах гэсэн Төрийн байгуулалтын байнгын хорооны дэмжсэн саналыг дэмжье.


Улсын Их Хурлын гишүүн Д.Одбаяр цөөнх болж, Улсын Их Хурлын гишүүн Д.Одхүү саналын үндэслэлээ тайлбарлав. 


Улсын Их Хурлын дарга Ц.Нямдорж 33 дугаар зүйлийн 8, 9, 1О-ыг заалт тус бүрээр нь уншиж танилцуулав. 


Зөвшөөрсөн 
14


Татгалзсан 

30


Бүгд 


44





68.2 хувийн саналаар одоо байгаа дэгийн томъёоллоор үлдэж, Улсын Их Хурлын гишүүн Д. Одхүүгийн санал дэмжигдсэнгүй.


Ц.Нямдорж: Төслийн 20 дугаар зүйлд “Байнгын хороо ажлын албатай байна” гэсэн томъёоллыг дэмжье.


Хажуугийн томъёолол нь “байж болно”.





Зөвшөөрсөн 
29


Татгалзсан 

15


Бүгд 


44

65.9 хувийн саналаар дэмжигдлээ.


Ц.Нямдорж: Улсын Их Хурлын тухай хуулийн шинэчилсэн найруулгын төслийг бүхэлд нь баталъя.


Зөвшөөрсөн 
39


Татгалзсан 

5


Бүгд 


44





88.6 хувийн саналаар шинэчилсэн найруулгын төсөл бүхэлдээ батлагдав.


Ц.Нямдорж: Хуулийг батлагдсан өдрөөс хүчинтэй байна гэсэн саналыг дэмжье.


Зөвшөөрсөн
29


Татгалзсан 
15


Бүгд 

44



65.9 хувийн саналаар дэмжигдлээ.


Ц.Нямдорж: Улсын Их Хурлын тухай хуучин хуулийг хүчингүй болгоё гэсэн саналыг дэмжье.


Зөвшөөрсөн 40


Татгалзсан 
4


Бүгд 

44






90.9 хувийн саналаар Улсын Их Хурлын тухай хуучин хуулийг хүчингүй болгов.


Ц.Нямдорж: Улсын Их Хурлын гишүүний Эрх зүйн байдлын тухай хуулийг хүчингүй болгоё гэсэн саналыг дэмжье.


Зөвшөөрсөн 39


Татгалзсан 
4


Бүгд 

43 


90.7 хувийн саналаар УИХ-ын гишүүний Эрх зүйн байдлын тухай хууль хүчингүй болов.


Улсын Их Хурлын дарга Ц.Нямдорж Мөнгөн тэмдэгтийн загвар тодорхойлолт батлах тухай Улсын Их Хурлын тогтоолын эцсийн найруулгыг уншиж танилцуулав.

Эцсийн найруулгатай холбогдуулан Улсын Их Хурлын гишүүдээс санал гарсангүй.

Улсын Их Хурлын гишүүд Мөнгөн тэмдэгтийн загвар тодорхойлолт батлах тухай Улсын Их Хурлын тогтоолын эцсийн найруулгыг сонслоо.


Үндэсний статистикийн газрын дарга, дэд даргад зэрэг дэв олгох журам батлах тухай Улсын Их Хурлын тогтоолын төслийн эцсийн найруулгыг Улсын Их Хурлын гишүүдэд уншиж танилцуулав. 

Эцсийн найруулгатай холбогдуулан Улсын Их Хурлын гишүүдээс санал гарсангүй.

Улсын Их Хурлын гишүүд Үндэсний статистикийн газрын дарга, дэд даргад зэрэг дэв олгох журам батлах тухай Улсын Их Хурлын тогтоолын эцсийн найруулгыг сонслоо.


Албан ёсны статистикийг хөгжүүлэх хөтөлбөр батлах тухай Улсын Их Хурлын тогтоолын төслийн эцсийн найруулгыг Улсын Их Хурлын гишүүдэд уншиж танилцуулав. 


Эцсийн найруулгатай холбогдуулан Улсын Их Хурлын гишүүн Р.Раш асуулт асууж, Улсын Их Хурлын гишүүн Ц.Дамиран хариулав. 

Улсын Их Хурлын гишүүд Албан ёсны статистикийг хөгжүүлэх хөтөлбөр батлах тухай Улсын Их Хурлын тогтоолын эцсийн найруулгыг сонслоо.


 Зохиогчийн эрх болон түүнд хамаарах эрхийн тухай хуулийн шинэчилсэн найруулгын төслийг Улсын Их Хурлын гишүүдэд уншиж танилцуулав. 

Эцсийн найруулгатай холбогдуулан Улсын Их Хурлын гишүүдээс санал гарсангүй.

Улсын Их Хурлын гишүүд Зохиогчийн эрх болон түүнд хамаарах эрхийн тухай Монгол Улсын хуулийн эцсийн найруулгыг сонслоо.
Патентийн тухай хуулийн шинэчилсэн найруулгын төслийг Улсын Их Хурлын гишүүдэд уншиж танилцуулав. 

Эцсийн найруулгатай холбогдуулан Улсын Их Хурлын гишүүдээс санал гарсангүй.

Улсын Их Хурлын гишүүд Патентын тухай Монгол Улсын хуулийн эцсийн найруулгыг сонслоо.
Эрүүл мэндийн тухай хуульд нэмэлт, өөрчлөлт оруулах тухай хуулийн төслийг Улсын Их Хурлын гишүүдэд уншиж танилцуулав. 

Эцсийн найруулгатай холбогдуулан Улсын Их Хурлын гишүүн С.Ламбаа, Д.Одхүү нар асуулт асууж, Улсын Их Хурлын Тамгын газрын Нэгдүгээр нарийн бичгийн дарга Ж.Нарантуяа хариулав. 

Улсын Их Хурлын гишүүд Эрүүл мэндийн тухай хуульд нэмэлт, өөрчлөлт оруулах тухай Монгол Улсын хуулийн эцсийн найруулгыг сонслоо.

Хуралдаан 12 цаг 25 минутад дуусав.

ТАНИЛЦСАН:

УЛСЫН ИХ ХУРЛЫН ТАМГЫН

ГАЗРЫН ЕРӨНХИЙ НАРИЙН

БИЧГИЙН ДАРГА
Н.ЛУВСАНЖАВ

ТЭМДЭГЛЭЛ ХӨТӨЛСӨН:

ХУРАЛДААНЫ НАРИЙН

БИЧГИЙН ДАРГА 
Д.ЦЭНДСҮРЭН

УЛСЫН ИХ ХУРЛЫН 2005 ОНЫ НАМРЫН ЭЭЛЖИТ ЧУУЛГАНЫ 2006

ОНЫ 1 ДҮГЭЭР САРЫН 26-НЫ ӨДРИЙН ХУРАЛДААНЫ ДЭЛГЭРЭНГҮЙ

ТЭМДЭГЛЭЛ


Ц.Нямдорж: Та бүхэнд хуулийн редакциудыг танилцуулъя. Мөнгөн тэмдэгтийн загвар тодорхойлолт батлах тухай Улсын Их Хурлын тогтоол байна. Энэ асуудлаар редакцийн саналтай гишүүн байна уу? Алга байна. Үүнийг сонслоо.


Үндэсний статистикийн газрын дарга, дэд даргад зэрэг дэв олгох журам батлах тухай Улсын Их Хурлын тогтоолын төсөл байна. Энэ дээр редакцийн саналтай гишүүн байна уу? Байхгүй байна. Энэ асуудлыг сонслоо.


Албан ёсны статистикийг хөгжүүлэх хөтөлбөр батлах тухай Улсын Их Хурлын тогтоолын төсөл байна. Энэ төслийн талаар редакцийн саналтай гишүүн байна уу? 2006-2010 он гэсэн ийм хөтөлбөр байна. 


Р.Раш: Баярлалаа. Би энд Дамиран даргаас асууж байсан. Чиглэл чиглэлээр байгаа юм байна. Жишээ нь Хөдөө аж ахуй гээд орсон. Үгүй бол бүр том макро түвшний юм уу? Би тэр тайлбарыг сонсмоор байна. Ямар салбараар байж байна вэ? 


Ц.Нямдорж: Яг хөдөө аж ахуй гэсэн салбар алга. Би танд гарчгуудыг нь хэлээд өгье.


Дамиран дарга Раш гишүүний асуултанд хариулъя.


Ц.Дамиран: Статистикийн дотроо 8 салбарын хөгжлийн ерөнхий статистик гэдгийг салбар салбараар нь, жишээ нь энд ийм ийм салбарууд байгаа. Макро эдийн засгийн статистикийн зорилтууд бичигдсэн байгаа, эдийн засгийн статистик, хүн амын нийгмийн статистик, статистик арга зүй, судалгаа, шинжилгээг хөгжүүлэх стратеги, хүний нөөцийнх ийм л гол гол юмнууд байгаа. Дээр нь санхүүжилтийн арга, удирдлага зохион байгуулалтын арга хэмжээ, хөдөлмөрийн эдийн засгийнх, 


Ц.Нямдорж: Хөдөө аж ахуйг сонирхоод байсан. Ийм юм байна, Раш гишүүн ээ. Энэ 4 гэсэн хэсгийн эдийн засгийн статистикийн дэд зорилт гэсэн дотор газар тариалангийн салбарын статистик мэдээллийг боловсронгуй болгож, эдийн засгийн данс байгуулахад шаардлагатай үзүүлэлтүүдийг бий болгох. 4.2.2-т мал тооллогод түүвэр судалгааны аргыг хэрэглэх боломжийг судалж, турших. Мал аж ахуйн бүтээгдэхүүний өртөг зардлын бүтэц, үнийн судалгаа явуулж, мал аж ахуйн үйлдвэрлэлийн тооцоонд тусгах гэсэн ийм хоёр заалт орсон байна.


Р.Раш: За, болсон.


Ц.Нямдорж: Энэ тогтоолтой холбоотой өөр редакцийн саналтай гишүүн байна уу? Байхгүй байна. Сонслоо.


Зохиогчийн эрхийн хуулийн шинэчилсэн найруулгын төсөл та бүхэнд очсон. Энэ хуулийн төслийн талаар редакцийн саналтай гишүүн байна уу? Байхгүй байна. Энэ хуулийн редакци сонслоо. Патентийн тухай хуулийн шинэчилсэн найруулгын төсөл байна. Энэ хуулийн төслийн талаар редакцийн саналтай гишүүн байна уу? Алга байна. Энэ хуулийн редакцийг сонслоо.


Эрүүл мэндийн тухай хуульд нэмэлт, өөрчлөлт оруулах тухай хуулийн төсөл байна. Энэ төслийн талаар саналтай гишүүн байна уу? 


С.Ламбаа: Энэ хуулин дээрээ 6 дугаар зүйл. Энэ хуулийг 2006 оны 7 дугаар сарын 1-ний өдрөөс эхлэн дагаж мөрдөнө гээд заасан мөртлөө, дахиад нөгөө дагаж мөрдөх журмын тухай хууль дээрээ 26.1.3-ыг л зохицуулж байгаа. Тэгээд дахиад энэ хуулийг Эрүүл мэндийн тухай хуульд нэмэлт өөрчлөлт оруулах тухай хуулийг хүчин төгөлдөр болсон өдрөөс эхлэн дагаж мөрдөнө гээд давхар бичих шаардлага байдаг юм уу? Урьд нь хугацаагаа заагаад хуульчилсан байгаа шүү дээ.


Ж.Нарантуяа: Дагаж мөрдөх журмын тухай хуульд байгаа тэр заалтыг тухайн хуулин дотроо заасан хугацаанаас нь мөрдөнө. Тухайн дагаж мөрдөх тухай хуулийг болохоор яг нөгөө Эрүүл мэндийн тухай хуульд нэмэлт өөрчлөлт оруулсан хуулийн хугацаанаасаа эхлэн дагаж мөрдөнө гэсэн тийм заалт давхар байдаг юм. 


Ц.Нямдорж: 26.1.3 дахь заалтын 5 жил тутамд гэсэн хугацааг хууль хүчин төгөлдөр болсон өдрөөс эхлэн тооцно гэсэн байна. Энэ чинь энэ нэмэлтийг 5 жилийн дараагаас авч эхэлнэ гэсэн үг байна тийм ээ? 


Өөр Эрүүл мэндийн тухай хуулийн нэмэлттэй холбогдуулж редакцийн саналтай гишүүн байна уу? Байхгүй байна. Энэ хуулийн редакци сонслоо. Эрүүл мэндийн хууль, Патент, Зохиогчийн эрхийн хуулийн редакциудыг сонслоо. Яг ёсчлох шатанд ганц нэг үг, үсгийн засвар хийгдэж магадгүй шүү. Агуулгад бол юм хөндөхгүй гэдгийг гишүүдэд энд хэлье. Яагаад гэвэл явцын дунд зайлшгүй хуулийн үг хэллэг хэрэглэх шаардлага гараад байна гэдгийг хэлье.


Д.Одхүү: Даргаа энэ редакциуд хэзээ тараагдсан бэ? ирээгүй байх юм. Бидэнд ирээгүй байдаг, манай туслах уг нь хариуцлагатай л юмсан.


Ж.Нарантуяа: Өчигдөр 6 цаг гэхэд бүх гишүүдэд тараагдсан байгаа.


Д.Одхүү: 6 цаг гэхээр ажил тарчихсан байдаг. Одоо авч болох уу? 


Ц.Нямдорж: Гишүүд хожуу тараасан учраас бас ганц нэг үг, үсгийн юм байж магадгүй, тийм юм байхаар бол төсөл дээрээ тэмдэглээд Тамгын газарт өгчихөөрэй, явцын дунд үзье.


Ингээд энэ хэдэн хуулийн редакци сонслоо. 


40 гишүүний ирцтэй болсон байна. Та бүхний өглөөний амгаланг айлтгая. 1 дүгээр сарын 26-ны өдрийн хуралдааныг нээснийг мэдэгдэж байна. 


Өнөөдрийн чуулганы хуралдаанаар Монгол Улсын Их Хурлын чуулганы хуралдааны дэг батлах тухай тогтоолын төслийн анхны хэлэлцүүлэг, Монгол Улсын Засгийн газрын болон Швед Улсын Экспорт кредит корпорацийн хооронд байгуулсан “Төвийн эрчим хүчний дамжуулалтын сүлжээг шинэчлэн засварлах төсөл”-ийн зээлийн хэлэлцээрийг соёрхон батлах тухай хуулийн төслийн хэлэлцэх эсэх, Монгол Улсын Засгийн газар, Холбооны Бүгд Найрамдах Герман Улсын Засгийн газар хооронд байгуулсан “Орон нутгийн зам сайжруулах төсөл”-ийн зээлийн хэлэлцээрийг соёрхон батлах тухай хуулийн төсөл, Монгол Улсын Их Хурлын тухай хуулийн шинэчилсэн найруулгын төслийн эцсийн хэлэлцүүлэг гэсэн ийм дөрвөн асуудал байна.


Энэ дөрвөн асуудлаас өөр хэлэлцэх асуудлын тухай саналтай гишүүн байна уу? Байхгүй байна. Энэ асуудлуудаа хэлэлцэх асуудлуудаа тогтоё.


Хэлэлцэх асуудлаа хурдан хэлэлцээд баталчихвал үлдсэн хугацаанд өнөөдөр зарим Байнгын хороод хуралдаж магадгүй. Төсвийн байнгын хороо хуралдаж Татварын хуулиудынхаа асуудлыг хэлэлцэх шаардлагатай. Бас ганц нэг зээлийн асуудал байна уу? гэрээний асуудал тийм юм байвал хэлэлцэх шаардлагатай гэж бодож байна. Ер нь чуулган өндөрлөх тал руугаа явж байгаа. Засгийн газрын гишүүдийг томилох асуудал бий, бүтэц, бүрэлдэхүүний асуудлаар Ерөнхий сайд ямар санал оруулж ирэхийг мэдэхгүй байна. Их Хурлын хууль батлагдчихвал Байнгын хороодыг шинэ зохион байгуулалтанд оруулж дарга нарыг сонгох ажил байгаа. Засгийн газар Ерөнхий сайд асуудлуудаа хурдан оруулж ирэх юм бол өнөөдөр маргаашийн дотор хэлэлцэж чуулган өндөрлөх боломжийг бүрдүүлнэ гэж бодож байгаа шүү, гишүүд ээ. Ерөнхийдөө энэ 2004 оны Их Хурал байгуулагдсанаас хойших хугацаанд яг хуулийн хугацаандаа завсарласан хурал байхгүй, голдуу янз бүрийн улс төрийн шалтгаанаар дандаа хожуу завсарлаж, үүнээс шалтгаалаад гишүүд бас нэлээн ядрах байдалд орсон байгаа гэдгийг хэлэх хэрэгтэй. Болж өгвөл энэ намрын чуулганыг хурдан завсарлачих юмсан гэсэн ийм бодол байна.


Ингээд эхний асуудлаа хэлэлцэж эхэлье.


Монгол Улсын Их Хурлын чуулганы хуралдааны дэг батлах тухай УИХ-ын тогтоолын төслийн талаар Төрийн байгуулалтын байнгын хорооны дүгнэлтийг УИХ-ын гишүүн Р.Раш танилцуулна.


Р.Раш: Улсын Их Хурлын дарга, эрхэм гишүүд ээ,
 
Улсын Их Хурлын нэр бүхий гишүүдээс УИХ-д өргөн мэдүүлсэн Монгол Улсын Их Хурлын чуулганы хуралдааны дэг батлах тухай УИХ-ын тогтоолын төслийн анхны хэлэлцүүлгийг Төрийн байгуулалтын байнгын хороо 2006 оны 1 дүгээр сарын 24-ний өдрийн хуралдаанаараа хэлэлцээд дараахь санал, дүгнэлтийг нэгдсэн хуралдаанд оруулж байна: 

1. Хууль, УИХ-ын бусад шийдвэрийн төсөл болон тодорхой бусад асуудлыг нэгдсэн болон Байнгын хороодын хуралдаанаар хэлэлцэх журам, дэгтэй холбогдсон зохицуулалтыг улам тодорхой ойлгомжтой болгох үүднээс зарим асуудлыг төсөлд шинээр нэмж тусгах, зарим заалтыг өөрчлөн найруулах, төсөлд давхардан орсон зарим заалтыг хасах зэргээр гишүүдээс гаргасан зарчмын зөрүүтэй санал бүрийг нэгбүрчлэн хэлэлцээд Байнгын хорооны дэмжсэн болон дэмжээгүй зарчмын саналуудаар санал хураалган шийдвэрлүүлэхээр оруулж байна. 

 

Гишүүдийн гаргасан зарим саналаар гишүүн Л.Гүндалай, Д.Идэвхтэн, Ц.Нямдорж, С.Отгонбаяр нар цөөнх болсон. 

 
 2. Цэцийн дүгнэлтийг Байнгын хорооны болон нэгдсэн хуралдаанаар эхний ээлжинд хэлэлцүүлдэг байх талаар гишүүн Д.Одбаярын гаргасан саналыг зохион байгуулалтын шинжтэй асуудал гэж үзэн энэ талаар хэлэлцүүлэх асуудлын дараалал тогтооход анхаарч зохицуулж байхаар ойлголцон санал хураалгах шаардлагагүй гэж үзсэн болно. 
 

3. Чуулганы хуралдааны дэгийг Улсын Их Хурлын тухай хуулийн төслийн холбогдох зүйл, заалттай уялдуулан нийцүүлэх шаардлага байгаа тул уг хуулийг баталсны дараа энэ асуудлыг зохицуулахаар нээлттэй үлдээх саналыг Байнгын хорооноос оруулж байна. 
 
Эрхэм гишүүд ээ,
 
Байнгын хорооноос оруулж байгаа санал, дүгнэлтийг хэлэлцэн шийдвэрлэж өгнө үү. Анхаарал тавьсанд баярлалаа.
 
Ц.Нямдорж: Раш гишүүнд баярлалаа. Байнгын хорооны дүгнэлттэй холбогдуулж асуулттай гишүүд байвал асууя.


Байхгүй байна. Асуултгүй гэж үзээд тасалъя.


Одоо Байнгын хорооноос гаргасан дэгтэй холбоотой тодорхой саналуудаар санал хураалт явуулъя.


Ц.Нямдорж: УИХ-ын гишүүн Д.Ганхуяг, Д.Дондог нарын гаргасан, Төслийн 1.2-ын “цөөнхийн саналыг хүндэтгэн” гэсний дараа “сонсож” гэж нэмэх гэсэн Төрийн байгуулалтын байнгын хорооны дэмжсэн саналыг дэмжье.

86.4 хувийн саналаар дэмжигдлээ.

УИХ-ын гишүүн Д.Одхүүгийн гаргасан, Төслийн 1.3-ын “бөгөөд хүндэтгэн үзэх бусад шалтгаантай бол хуралдаан даргалагчид урьдчилан мэдэгдэж чөлөө авна.” гэсэн хэсгийг хасах гэсэн Төрийн байгуулалтын байнгын хорооны дэмжсэн саналыг дэмжье.

88.1 хувийн саналаар дэмжигдлээ.

 УИХ-ын гишүүн Д.Одхүү, Э.Бат-Үүл, З.Энхболд, Р.Раш нарын гаргасан, Төслийн нэгд “Засгийн газрын бүтэц, бүрэлдэхүүн, Ерөнхий сайд, Засгийн газрын гишүүдийг томилох, чөлөөлөх, огцруулах, Засгийн газрын үйл ажиллагааны мөрийн хөтөлбөр, улсын төсөв зэрэг асуудлыг хэлэлцэхээс бусад хууль, УИХ-ын бусад шийдвэрийн төсөл, тодорхой асуудал хэлэлцэхэд гишүүн өөрийн байр сууриас хандаж үг хэлж, санал дүгнэлт гаргаж, санал хураалтад оролцож болно.” гэсэн 1.4 дэх заалт нэмэх гэсэн Төрийн байгуулалтын байнгын хорооны дэмжсэн саналыг дэмжье.

73.8 хувийн саналаар дэмжигдлээ.

Улсын Их Хурлын гишүүн Д.Ганхуяг, Д.Дондог нарын гаргасан, Төслийн 2.1-ийн “өглөө 10.00 цагаас” гэснийг “өглөө 9.00 цагаас” гэж өөрчлөх. Үүнтэй уялдуулж завсарлах хугацааг одоогийн дэгд зохицуулснаар тусгах гэсэн Төрийн байгуулалтын байнгын хорооны дэмжсэн саналыг дэмжье.


Улсын Их Хурлын гишүүн Ц.Нямдорж, Д.Лүндээжанцан нар цөөнх болсон байна. Лүндээжанцан дарга үг хэлэх үү. 10 –аас гэж өргөн мэдүүлснийг 9-өөс болгоё,. Хуучнаараа хурлаа хийе гэсэн саналыг Байнгын хороо оруулж байна. 


Д.Лүндээжанцан: Ажлын хэсгийнхэн 10 цагаас нэгдсэн хуралдааныг эхлэхээр санал оруулсан юм. Ер нь бол гадаад орнуудын парламентын жишгийг харж байхад зарим нь өглөө 9 цагаас ч байдаг, тодорхой цаг заагаад зарим нь үдээс хойш ч хийж байдаг. Богино цагт асуудлыг шуурхай тэр дэг нь их нарийн журамлагдсан, тэгээд фракцууд нь байр сууриа илэрхийлээд фракцуудын төлөөлөгчид асуудлаа шийдээд явдаг ийм горим журамтай юм байна. Манайх шинэ Үндсэн хууль баталсны дараа их олон хууль батлах шаардлагын үүднээс нэг ёсондоо бараг хуулийн “субботник” гэж хашилтан дотор хэлье. Ийм юм хийх үүднээс 5, 4 хоног хуралддаг долоо хоногт ингэж явсаар байгаад ирсэн. Гэхдээ бид Улсын Их Хурлын нэгдсэн хуралдааны чанарыг сайжруулах, үр ашгийг нэмэгдүүлэх, ирцийн кворумыг өндөр байлгах ийм шаардлага байна. Ирцийн кворум, ирцийг заавал хуулиар өндөр байлгахдаа биш, энэ цаг нь тодорхой, хэлэлцэх асуудал нь их нарийн журамлагдсан, үүний төлөө, кноп болгоны төлөө өрсөлдөөн явж байдаг, хариуцлага сахилгатай байж энэ үйл ажиллагаа явна.


Ийм учраас төсөл санаачлагчид өглөө 10 цагаас хуралдаанаа эхэлж байя. Бид манай хүмүүсийн гаргаж байгаа санал бол өглөө 9 цагт хуралдаа ирээд, 9 цагаас ч өмнө ирдэг л манай идэвхтэй гишүүд бол, ингээд өдрийнхөө сонин хэвлэл, мэдээлэлтэй нэн даруй шийдвэрлэх ёстой асуудлуудтайгаа сонгогчдынхоо өргөдөл, гомдолтой, бусад яам тамгын газруудтай харилцах асуудлууд, хариу өгөх асуудлуудаа шийдвэрлээд ингээд мөн Их Хурлын гишүүн, Засгийн газрын гишүүн давхар ажиллаж байгаа хүмүүс нь өөрийнхөө үндсэн яамаар ороод үүрэг даалгавраа өгчихөөд, өдрийнхөө ажлыг зохицуулчихаад ардаа санаа зовох юмгүйгээр 10 цагт ирээд энэ хурлаа хийдэг, энэ хурлаа завсарлагагүй явуулдаг, ингээд 10 цагаас 13 цаг хүртэл завсарлагагүй явуулаад гол гол хэлэлцэх асуудлаа шийдвэрлэдэг байх ёстой. 9 цагт гэж эхэлчихээд 10 цагт хурал үндсэндээ 9.30 –10.00 шахаж эхэлдэг, энэ хооронд нэг хэсгийнх нь ажил үрэгддэг, нэг хэсэг нь нэг хэсгийгээ хүлээдэг ийм байдал их гарч байна.


Ийм учраас үүнийг ажлын хариуцлага сахилгыг дордуулах 10 цагт ажилдаа ирж байх асуудалдаа биш, гол нь хуралдааныхаа бэлтгэлийг хангаж ядахдаа орох хуулиудынхаа энэ чинь бүрэн байна уу? дутуу байна уу? урьд өдөр нь маргаашийнхаа хэлэлцэх асуудлаар хэлэлцэх хуулиудыг үзэж харж дуусаагүй байвал түүнийгээ эргэж нэг нягтлаад эцсийн редакцид тараасан төслүүдээ тулгаж үзээд ордог ийм цагтай байх ёстой юм. Ийм учраас энэ ажлын эрх ашгийн үүднээс 10 цагаас болгоё гэсэн. Тэгэхээр манайхан бол их сонин сэтгэл зүй байгаа юм. Ерөөсөө хойшлуулж байгаа нь Их Хурлын үйл ажиллагаа цалгар назгай байдлаа хамгаалах гэлээ гэж байна. Тийм шүүмжилж байгаа хүмүүс өөрсдөө назгай байгаа. Хааяа хуралд орж ирж баахан юм ярьчихаад, Их Хурал юм хийдэггүй, амарч байдаг мэтээр ярьдаг байхгүй юу? хэзээ тийм байлаа. Их Хурлын гишүүд цаг наргүй хөдөлмөрлөж байдаг.


Энэ дээр хэвлэл мэдээллийнхнийг хэлмээр байна. Хэвлэл мэдээллийнхэн 10 цагаас өмнө харамсалтай нь ирж чадахгүй байгаа юм. Тийм учраас хэвлэл мэдээллийнхнийг чуулганы нэгдсэн хуралдаанд идэвхтэй оролцох бололцоо нөхцөлийг нь хангах, бодвол телевиз дээрээсээ унаа машинаар ирэх гэсээр байгаад 10 цаг хүргэчихдэг байх, үүнийг нь ч гэсэн харж үзэх ёстой юмаа гэж ингэж ярьж байна. 


Ц.Нямдорж: Хэвлэл мэдээллийнхнийг Их Хурлын гишүүд тийм болгочихсон юм чинь. Ийм юм байгаа юм гишүүд ээ. Сая Лүндээжанцан гол нэлээн юмаа ярьчихлаа. Ер нь байдлыг ажиглаад байхад өглөө бид нар хамгийн дээд тал нь 9.25 цагт эхлээд тэгээд жаахан ирц муу байвал заримдаа 10.00 цагт эхлэх тохиолдлууд их байгаад байх юм, нэг талаас. Ингээд ойролцоогоор 35 минутаас 1 цагийг өглөөд алдчихаад байгаа юм. 11 цагт завсарлахаар мөн янз бүрийн шалтгаан явсаар байгаад 11.-30-11.40 заримдаа 11.50 цагийн үед хуралдаан эхлээд ингээд дунд нь нэг цаг дэмий алдчихаад байгаа юм. Энэ хугацаанд байнга суудаг гишүүд нь энд орж ирж суугаад, үлдсэн хэсгээ хүлээгээд, энэ завсарлага өөрөө дэмий цаг алдах шалтгаан болчихоод байгаа юм. Ийм ийм шалтгааны улмаас ерөөсөө 10 цагт хурлаа эхлээд завсарлагагүйгээр 13.00 цаг хүртэл хуралдчихдаг. 10.00 цаг хүртэл гишүүд нь тэр өдрийнхөө өглөөний шуурхай асуудлуудыг амжуулдаг нэг ийм дэгд шилжвэл Их Хурал энд хүн хүлээж дэмий цаг бардаг дутагдлаасаа ангижрах ийм бололцоо харагдаж л байгаа байхгүй юу? Ийм шалтгаан байгаа юм. Ингээд би Байнгын хорооны саналаар санал хураалт явуулъя.


Байнгын хорооны саналыг дэмжихгүй бол эсрэг санал нь 10 цагаас завсарлагагүйгээр 1 цаг хүртэл хуралдана гэсэн ийм санал байгаа. Ингээд би санал хураалт явуулъя. 


Томъёолол нь: 10.00 цагаас” гэснийг “өглөө 9.00 цагаас” гэж өөрчлөе гэсэн санал байгаа. Би 9.00 цагт эхэлнэ гэсэн санал хураалт явуулна. Та бүхэн эсрэг дарвал 10 гэж ойлгоно. 


9.00 цагт эхэлнэ.

66.0 хувийн саналаар дэмжигдлээ.

Чуулган 10 цагаас завсарлагагүйгээр 1 цаг хүртэл хуралдахаар тогтож байна.

Улсын Их Хурлын гишүүн Э.Бат-Үүлийн гаргасан, Төслийн 2.7-г “Хэлэлцэж байгаа асуудал нь Үндсэн хуульд нийцээгүй гэх үндэслэл байгаа, эсхүл Үндсэн хуульд нэмэлт, өөрчлөлт оруулах асуудлыг хэлэлцэхийг эсэргүүцэхээс бусад шалтгаанаар нам, эвслийн бүлэг, гишүүн нь хуралдаанд оролцохгүй байхыг хориглоно. Хуралдаанд оролцоогүй тохиолдолд ирцийн бүртгэлийг баримтлан эсрэг санал өгсөнд тооцож санал хураалтыг явуулна.” гэж өөрчлөн найруулах гэсэн Төрийн байгуулалтын байнгын хорооны дэмжсэн саналыг дэмжье.

70.2 хувийн саналаар дэмжигдлээ.

Улсын Их Хурлын гишүүн Э.Бат-Үүлийн гаргасан, Төслийн 3.3-ыг “Байнгын хорооны гишүүдийн олонхи нь нээлттэй хуралдахаар шийдсэн, төсөв хэлэлцэхээс бусад тохиолдолд Байнгын хорооны хуралдааныг хаалттайгаар зохион байгуулна.” гэж өөрчлөн найруулах гэсэн Төрийн байгуулалтын байнгын хорооны дэмжсэн саналыг дэмжье.


Цөөнхүүд үг хэлэх үү?


Д.Лүндээжанцан: Байнгын хорооны гишүүдийн олонхи нь нээлттэй хуралдахаар шийдсэн, төсөв хэлэлцэхээс бусад тохиолдолд Байнгын хорооны хуралдааны хаалттайгаар зохион байгуулна. Ер нь нээлттэй байх уу, хаалттай байх уу гэдгийг л үүгээр шийднэ. Бид бол ерөнхийдөө нээлттэй байхаар Байнгын хорооны гишүүдийн олонхи нь хаалттай хуралдъя. Зайлшгүй хаалттай хуралдах шаардлагатай асуудал байвал хаалттай хуралдъя гэсэн ийм үзэл баримтлалаар оруулсан юм. Үүний яг эсрэгээр нь байнгын хорооны хурлыг хаалттай, олонхи нь нээлттэй гэвэл нээлттэй явуулъя гэж. Ер нь гадаад улсын жишиг ярих юм бол бас үнэндээ Байнгын хороодын хурал нь голдуу ажил хэргийн шинжтэй, хуулийн төсөл дээр ажилладаг учраас үзэл бодол тодорхой асуудлуудыг нэгдүгээрт популизм хийдэггүй, хоёрдугаарт, нөгөө олон асуудал мөнгө төгрөг гол нь эдийн засгийн тооцоо янз бүрийн юм хөнддөг учраас голдуу хаалттай явагдаж, нээлттэйгээ бол өөрсдөө шийдээд явчихдаг ийм байна л даа, гадаадын туршлага. Өнөөдрийн манай нөхцөл байдал маань Байнгын хорооны хурлыг хаалттай явуулна гэхээр хамгийн наад зах нь бод доо, бүтэн жилд сүүлийн 10 гаруй жилд манай үндэсний телевиз, монголын радио, төвийн хэвлэлүүдээс эхлээд бүхий л төрлийн телевиз, радионууд Байнгын хороодын үйл ажиллагааг олон түмэнд сурталчилж ирсэн. Тэгээд одоо долоо хоногт хоёр удаа нэгдсэн хуралдаан хийдэг, тэгээд бусад цагт нь Байнгын хорооны хурал хаалттай болж байгаа нөхцөлд манай энэ телевиз, радиогийнхон чинь хамгийн наад зах нь юугаа дамжуулах вэ? Их Хурал гэдэг бол ард түмнээс тасарлаа, хаалттай боллоо, бүх юм нь ил тод байдлыг, мэдээллийг боогдууллаа гэж. Гарч ирээд хүмүүс нь Байнгын хорооны хуралдаанаар ийм ийм зүйл мэдээллээ гээд янз бүрийн арга хэлбэрээ олох л байх. Гэлээ гэхдээ хүндрэл бэрхшээл маш их тулах юм. 


Тийм учраас бид гарцаагүй шаардлагатай, тэр дотор нь зөвхөн Байнгын хорооны гишүүдийн хүрээнд ярих зүйлээ, олонхийн саналаар хаалттай хуралдааны дэг гээд хийчихсэн шүү дээ. Түүгээрээ явуулаад бусад үед нь нээлттэй байдлаа хэвээр нь хадгалах нь зүйтэй юм гэсэн ийм л үзэл баримтлал байна. Бат-Үүл гишүүний гаргасан санал. Тэгэхдээ би энэ саналыг хүндэтгэж байгаа. Гэвч өнөөгийн манай нөхцөл байдал маань өнөөдөр Байнгын хорооны хурлыг хаалттай явуулахыг тийм нөхцөл байдал хараахан бүрдээгүй байна гэж үзэж байна. Энэ нэг үе 2000 онд Их Хурал байгуулсны дараа Энэбиш дарга Их Хурлын дарга болоод тэгээд Бямбадорж дарга нар ярьж байгаад зохион байгуулаад, манай Тамгын газар зохион байгуулаад сурвалжлагч нарыг тэнд биш дээр харин яваандаа шинэ танхимтай болоод ирэнгүүт манай сурвалжлагч, хэвлэл мэдээллийнхний байдаг шилэн гээд өөр өөр нөхцөл байдлууд бий болж магадгүй, танхимын өөрчлөлтөөр. Түүнээс биш Байнгын хорооны хуралдааныг хаалттай явуулах боломж одоо хараахан бүрдээгүй байна гэж ингэж үзэж байна.


С.Ламбаа: Ганцхан үндэслэл хэлмээр байна. Хэрвээ Байнгын хорооны хуралдааныг байнгын ийм хаалттай болгочихвол, ер нь хууль хэлэлцэх явцад Байнгын хорооны хурлын мэдээлэл чинь ард түмэнд хүрч, хүмүүс санал бодол нь ирээд байгаа юм. Тийм учраас Байнгын хорооны хурал ерөөсөө хаалттай байж болохгүй. Харин Байнгын хороо ямар хурлаа хаалттай хийх вэ гэдгийг тухайн үед Байнгын хороо нь олонхийнхоо саналаар аваад л явдаг тийм л тогтолцоотой байгаа. Түүнээс бүгдийг нь хаагаад хаячихсан бол наадах чинь утгагүй юм болно. 


Су.Батболд: Цөөнхийн эсрэг Бат-Үүл гишүүнийг дэмжиж үг хэлэх гэж байна. Байнгын хорооны хуралдаан, ер нь бид нар өөр бусад орнуудаар явж байхад Байнгын хорооны хуралдаанд сэтгүүлчдийг суулгаж байгаад тэд нарын өмнө цэц булаалдаад байдаг хуралдаан биш байдаг шүү дээ. Манай Байнгын хорооны хуралдаануудыг хараад байхад баахан сэтгүүлчдийн өмнө ямар ч тэр асуудлаа ойлгоогүй, уншаагүй байж орж ирээд тийм байх ёстой, би асуулт асууна, би санал хэлнэ гээд л уралдаад давхичихдаг байхгүй юу? тэгэхээр энэ парламентат ёс руугаа чиглүүлээд үнэхээр тэнд мэргэжлийн хүмүүсийг оруулаад хуулийн төслийг чанартай хэлэлцье, боловсруулъя гэх юм бол үүнийг хаалттай болгох хэрэгтэй юм. Тэгэхгүй бол Байнгын хорооны хурахлдаан гэдэг бол шоу хийдэг индэр болчихоод байгаа юм. Тэгэхээр би Бат-Үүл гишүүнийг дэмжээд Байнгын хорооны хуралдааныг, энэ хуулин дээрээ хаалттайгаар зохион байгуулна гэж оруулах нь хаашаа юм бэ? тэгэхээр гадна талдаа юу гэж ойлгох юм бэ? ер нь бол сэтгүүлчид орж ирээд тэнд сурвалжлаад байдаггүй болох хэрэгтэй юм. Орой болгон парламент зурагтаар гарч байх нь ямар хэрэгтэй юм бэ? өөр байдлаар хуулиа сурталчилъя. Өөр сувагтай болдог ч юм уу, тэгэхгүй бол орой болгон 76 хүн зурагтаар гарч байх хэрэггүй байхгүй юу? 

Ц.Нямдорж: Одоо саналаа хураая. “Байнгын хорооны гишүүдийн олонхи нь нээлттэй хуралдахаар шийдсэн, төсөв хэлэлцэхээс бусад тохиолдолд Байнгын хорооны хуралдааныг хаалттайгаар зохион байгуулна.” гэж өөрчлөн найруулах гэсэн Төрийн байгуулалтын байнгын хорооны дэмжсэн саналыг дэмжье.


Зөвшөөрсөн 
25


Татгалзсан 

24


Бүгд 


49


51.0 хувийн саналаар дэмжигдлээ.

Бат-Үүл гишүүний санал дэмжигдлээ.

 Улсын Их Хурлын гишүүн Д.Ганхуяг, Д.Дондог нарын гаргасан, Төслийн 6.1-д дор дурдсан агуулгатай 6.1.4-6.1.9 дэх заалт нэмэх:


“6.1.4. хуралдаанд гишүүний үг хэлэх, санал, дүгнэлт гаргах хугацаа 5 минутаас илүүгүй байх;


6.1.5. хуралдаанд гишүүний асуулт асуух хугацаа 4 минутаас илүүгүй байх;


6.1.6. нэмэлт тодотгол асуулт асуух хугацаа 1 минутаас илүүгүй байх;

6.1.7.хуралдаанд гишүүний асуултад хариулах хугацаа 4 минутаас илүүгүй байх; 


6.1.8. нэмэлт хариулт, тайлбар өгөх хугацаа 1 минутаас илүүгүй байх;

6.1.9. тухайн асуудлыг хэлэлцэх дэгийг тусгайлсан дэгээр зохицуулсан тохиолдолд өөр дэг тогтоохгүй.” гэсэн Төрийн байгуулалтын байнгын хорооны дэмжсэн саналыг дэмжье.


Зөвшөөрсөн 

68.1 хувийн саналаар дэмжигдлээ.

Улсын Их Хурлын гишүүн Д.Ганхуяг, Д.Дондог нарын гаргасан, Төслийн 6.3-ын “үг хэлж болно.” гэсний дараа “Нэгдсэн хуралдаан дээр төсөл хэлэлцэхэд зөвхөн тухайн төслийг хариуцаж байгаа салбарын сайд, дэд сайд оролцож гишүүдийн асуултад хариулт өгнө.” гэсэн заалт нэмэх гэсэн Төрийн байгуулалтын байнгын хорооны дэмжсэн саналыг дэмжье.


Зөвшөөрсөн 

76.6 хувийн саналаар дэмжигдлээ.


Уучлаарай би цөөнхөд үг өгөөгүй байна. Идэвхтэн, Отгонбаяр гишүүд энэ асуудлаар цөөнх болсон байна. 


Ц.Мөнх-Оргил: Их Хурлын даргаа, энэ Их Хурлын ажлыг зохицуулдаг энэ чухал Их Хурлын тогтоолынтөслийг бид туйлын хариуцлагагүй хэлэлцэж байна. Сая миний хувьд парламентын үндсэн зарчим болсон нээлттэй ил тод, ардчилсан байгууллага байх ёстой энэ парламентын гол ажлыг явуулдаг Байнгын хорооны ажлыг хаалттай болгож байна. Одоо тэгээд нэгдсэн хуралдаан дээр зөвхөн сайд, дэд сайд хоёр асуултанд хариулна гэсэн ийм ойлгомжгүй санал оруулж ирээд байх юм. Ерөнхийдөө сайд, дэд сайд нь орж ирээд, бодлогынхоо асуудлыг хэлээд асуултанд хариулаад явж байх нь зөв, түүнийг зарчмын хувьд дэмжиж байгаа юм. Гэхдээ зөвхөн тэр хоёр гэж хязгаарлаж болохгүй шүү дээ. Нарийн мэргэжлийн асуудлууд гарч ирж болно. Бид нар тэр тусмаа өнөөдөр Улсын Их Хурлаар янз бүрийн асуудлыг хуульчилж байна. Тогтоолоор олон асуудлууд ярьж байна. Тэр олон мэргэжлийн хүмүүс чинь хэзээ хаанаа саналаа хэлэх юм бэ? тэр тусмаа Байнгын хороогоо хаалттай болгочихоод. Тэгэхээр энэ 8 дахь санал дээр цөөнх болсон Идэвхтэн, Отгонбаяр нарын саналыг дэмжиж байна.


Хэрвээ энэ дээр олонхи болоод гарах юм бол сайд, дэд сайд нар голчлон, ихэвчлэн хариултыг өгнө, шаардлагатай бол мэргэжлийн хүмүүсийн саналыг авч болно гэсэн томъёолол нэмэхгүй бол энэ Улсын Их Хурлын ажилд хүндрэл учруулна. 


Су.Батболд: Баярлалаа. Тэгэхээр би бас энэ цөөнх болсон Идэвхтэн, Отгонбаяр гишүүдийг дэмжиж үг хэлмээр байгаа юм. Ер нь манай парламент хэрэв энэ заалт орчихвол зүгээр улс төрчдийн хоорондын мэтгэлцээн маягийн юм болоод мэргэжлийн хүн ерөөсөө орохгүй байгаа юм. Ялангуяа Байнгын хороон дээр ажлын хэсэг байгуулахдаа Засгийн газраас оруулсан хуулийн төсөл дээр Засгийн газрын тэр яамдын ажлын албадын хүмүүсийг оруулж байхгүй бол болдоггүй юм. Тэгэхгүй бол тэр салбараа мэдэхгүй ч юм уу, хоёр улс төрч хоорондоо ярьж байгаад концепцийн шинж чанартай зүйл дээр алдаа гаргаад шийдвэр гаргаж болно шүү дээ. 


Тийм учраас энэ заалтыг оруулахгүй байж, тэр ажлын хэсэг, мэргэжлийн хүмүүс нь орж ирж асуултанд хариулдаг байхаар хийхгүй бол болохгүй. Тэр хүмүүсийг нааш нь оруулж ирэхээс юунаасаа цэнзээрхээд байгаа юм бэ? 


С.Ламбаа: Бид нар Улсын Их Хурлаар хэлэлцэх асуудлынхаа дэгийг тогтоож байгаа шүү дээ. Ийм асуудалд хариуцлагагүй хандаж болохгүй. Би энэ дээр ямар санал гарсан бэ гэхээр энэ хууль санаачлагчийн хувьд бол бид нар хуулийн ажлын хэсэг дээр юу гэж ярьсан бэ гэхээр Монгол Улсын эдийн засаг, нийгмийн асуудлаар Ерөнхий сайд болон Засгийн газрын гишүүд асуулт, асуулганд хариулах үед л тэр улс төрийн хариуцлага хүлээж байгаа улсууд орж ирж хариулах ёстой. Түүний дэргэд хүн байхгүй байж болно гэж ярьснаас биш, хууль хэлэлцэхэд мэргэжлийн хүнээ хасчих юм бол бид нар чинь хууль хэлэлцэх гэж байгаа шүү дээ. Хуулийг чинь сайд, дэд сайд хоёр хийдэггүй юмаа, хуулийг чинь ажлын хэсэг гэж том бүрэлдэхүүн хийж байгаа. Тэр бүрэлдэхүүн чинь орж ирж сууж байж тодорхой асуудлаар маргаан мэтгэлцээнээ явуулж байж хууль гарахгүй бол яаж бид нар хууль хэлэлцэж гаргах юм бэ? асуулт, асуулга тавихад хариулах, хууль хэлэлцэх хоёроо ялгах хэрэгтэй байна шүү дээ бид нар. Бид хэрвээ тодорхой асуудлаар тухайн Засгийн газрын гишүүн Улсын Их Хурлын гишүүдийн өмнө асуултанд хариулж байгаа бол тэр хүнээ хариуцлагаа хүлээж, хариултаа өгөх эрхтэй. Өөр хүн байлгахгүй байж болно. Түүнээс биш хууль хэлэлцэх процедураасаа мэргэжлийн улсуудаа, ажлын хэсгээ хасаад хаячихдаг юм гэж хаана байдаг юм бэ? энэ дээр манай гишүүд жаахан хариуцлагатай хандаарай.


Ц.Нямдорж: Ингээд санал хураалт явуулъя. Бүгдээрээ ойлгомжтой асуудал. Санал хураая. Эсэргүүцээд Ламбаа, Мөнх-Оргил, Батболд гишүүн хэлчихлээ. Одоо энэ дээр маргалдаад яах вэ? саналаа хураая.


Түрүүчийн саналыг хүчингүй болгоё гэсэн санал хураалт явуулъя. Түрүүн энэ асуудлаар цөөнхөд үг хэлэлгүй санал хураачихсан юм, түүнийг хүчингүй болгоё.


Зөвшөөрсөн 

29.5 хувийн саналаар дээрх санал дэмжигдэв. 


Тодорхой асуудал хэлэлцэж байхад сайд юм уу дэд сайд асуудлаа нэгдсэн чуулганд танилцуулна гэдэг зарчим нь зөв шүү дээ. Ажлаа мэддэггүй юм бол тэр амьтныг явуулах хэрэгтэй шүү дээ. 


6 дугаар зүйл гэдэг чинь нөгөө асуудал хэлэлцэх нийтлэг журам чинь байгаа. Тэгээд зөвхөн нэгдсэн чуулганд сайд нь танилцуулна, сайд байхгүй бол дэд сайд нь танилцуулна. Байнгын хорооны хуралдаан дээр ажлын хэсэг, мэргэжлийн хүмүүс чөлөөтэй гэдэг ийм зарчим явж байгаа байхаа.


Хоёр удаа энэ санал дэмжигдсэн учраас одоо яалт ч үгүй гэдгийг хэлье. Ер нь парламент хариуцлага хүлээх субъекттэй харьцаж байх зарчмыг барих нь зөвөө. Институци хоорондын харилцаа гэдэг утгаар нь парламент энэ төрийн хэрэг хэлэлцэх асуудалд харьцаж байх хэрэгтэй цаашид. 


Улсын Их Хурлын гишүүн Д.Ганхуяг, Д.Дондог нарын гаргасан, Төслийн 7.2-ийн “Байнгын хорооноос томилогдсон гишүүн” гэснийг “ажлын хэсгийн ахлагч, эсхүл ажлын хэсгийн аль нэг гишүүн” гэж өөрчлөх гэсэн Төрийн байгуулалтын байнгын хороо дэмжээгүй саналыг дэмжих боломжгүй.


Зөвшөөрсөн 
27


Бүгд 


17


Бүгд 


44




61.4 хувийн саналаар Байнгын хорооны санал дэмжигдлээ.
Улсын Их Хурлын гишүүн Д.Ганхуяг, Д.Дондог нарын гаргасан, Төслийн “Найм”-д “Энэ дэгийн 8.2-т заасан горимын саналыг тухайн асуудал хэлэлцэж эхлэхээс өмнө хуралдаан даргалагч санал хурааж шийдвэрлэнэ.” гэсэн 8.3 дахь заалт нэмэх гэсэн Төрийн байгуулалтын байнгын хороо дэмжээгүй саналыг дэмжих боломжгүй.


Зөвшөөрсөн 
34


Бүгд 


10


Бүгд 


44




77.3 хувийн саналаар Байнгын хорооны санал дэмжигдлээ.
Улсын Их Хурлын гишүүн Д.Ганхуяг, Д.Дондог нарын гаргасан, Төслийн 16.4-ийн “улсын төсвийн хэмжээ нэмэгдэхээр байвал” гэснийг “улсын төсвийн орлогын хэмжээ буурах, зарлагын хэмжээ нэмэгдэхээр байвал” гэж өөрчлөх гэсэн Төрийн байгуулалтын байнгын хорооны саналыг дэмжье.


Зөвшөөрсөн 
35


Бүгд 


9


Бүгд 


44


79.5 хувийн саналаар дэмжигдлээ.

Улсын Их Хурлын гишүүн Д.Ганхуяг, Д.Дондог нарын гаргасан, Төслийн 17.4.2-ын “5 хүртэл гишүүн” гэснийг “3 хүртэл гишүүн” гэж өөрчлөх гэсэн Төрийн байгуулалтын байнгын хорооны саналыг дэмжье.


Зөвшөөрсөн 
36


Бүгд 


9


Бүгд 


45


80.0 хувийн саналаар дэмжигдлээ.

Улсын Их Хурлын гишүүн Д.Одбаярын гаргасан, Төслийн “Тухайн Байнгын хороонд харьяалагддаггүй гишүүн хэлэлцэж буй асуудлаар бичгээр урьдчилан томъёолсон санал гаргасан бол зөвхөн өөрийнх нь томъёолсон саналыг хураахад таслах эрхтэй оролцоно.” гэсэн 18.9-ийг хасах гэсэн Төрийн байгуулалтын байнгын хорооны саналыг дэмжье.

Зөвшөөрсөн

13

Татгалзсан 

31

Бүгд 


44



70.5 хувийн саналаар төслийн санал үлдэж байна.


Улсын Их Хурлын гишүүн Д.Ганхуяг, Д.Дондог, Я.Санжмятав нарын гаргасан, Төслийн 18.14-ийг “Байнгын хорооны хуралдаанд санал хураалт явуулахдаа төслийн томъёоллоор санал хураалт явуулна. Энэ тохиолдолд Ерөнхийлөгч, нам, эвслийн бүлэг, Улсын Их Хурлын гишүүний гаргасан санал хажуугийн саналд тооцогдоно.” гэж өөрчлөн найруулах гэсэн Төрийн байгуулалтын байнгын хорооны дэмжээгүй саналыг дэмжих боломжгүй. 


Зөвшөөрсөн

29


Татгалзсан 

15


Бүгд 


44




65.9 хувийн саналаар Байнгын хорооны санал дэмжигдэж, төслийн санал хэвээр үлдэж байна. 


Улсын Их Хурлын гишүүн Д.Ганхуяг, Д.Дондог, Я.Санжмятав нарын гаргасан, Төслийн 21.2.3-ын “гуравны хоёроос доошгүй нь” гэснийг “олонхи нь” гэж өөрчлөх гэсэн Төрийн байгуулалтын байнгын хорооны дэмжээгүй саналыг дэмжих боломжгүй. 


Зөвшөөрсөн

33


Татгалзсан 

10


Бүгд 


43




76.7 хувийн саналаар төслийн санал хэвээр үлдэж, Байнгын хорооны санал дэмжигдсэнгүй. 


Улсын Их Хурлын гишүүн Д.Дондог, А.Цанжид нарын гаргасан, Төслийн 37.4-ийг “Улсын Их Хурал мэдээлэлтэй танилцсаны дараа Төсвийн байгууллагын удирдлага, санхүүжилтийн тухай хуулийн 36 дугаар зүйлд заасны дагуу улсын эдийн засгийн гол үзүүлэлтийн талаар олон нийтэд мэдээлэл хийнэ.” гэж өөрчлөн найруулах гэсэн Төрийн байгуулалтын байнгын хорооны дэмжсэн саналыг дэмжье.


Зөвшөөрсөн

36


Татгалзсан

7


Бүгд 


43


83.7 хувийн саналаар дэмжигдлээ.

Улсын Их Хурлын гишүүн Д.Дондог, А.Цанжид нарын гаргасан, Төслийн “Хорин нэг”-д “Төслийн анхны хэлэлцүүлгээр дэмжигдсан зарчмын зөрүүтэй санал нь бусад хуулийн заалттай зөрчилдвөл Байнгын хороо эцсийн хэлэлцүүлэгт бэлтгэхдээ холбогдох хуульд нэмэлт, өөрчлөлт оруулах хуулийн төслийг хамтад нь хэлэлцүүлж болно. Хуульд нэмэлт, өөрчлөлт оруулах тухай асуудал нь бусад Байнгын хорооны эрхлэх асуудалд хамааралтай бол холбогдох Байнгын хороогоор заавал хэлэлцүүлнэ. Төслийг холбогдох Байнгын хороо хэлэлцэж, санал, дүгнэлтээ зохих Байнгын хорооны танилцуулгад тусгуулах, эсхүл нэгдсэн хуралдаанд танилцуулна.” гэсэн заалт нэмэх гэсэн Төрийн байгуулалтын байнгын хорооны дэмжсэн саналыг дэмжье.


Маш төвөгтэй найруулгатай юм орж ирсэн байх юм. Нэг заалт дотор дөрвөн өгүүлбэр орно гэж байж болшгүй асуудал шүү дээ. Энэ саналыг зарчмын хувьд дэмжье.


Тамгын газар гишүүдэд иймэрхүү юман дээр нь туслаад өгч бай л даа.


Зөвшөөрсөн
33


Татгалзсан
10


Бүгд 

43



76.7 хувийн саналаар дэмжигдлээ.


Найруулгын засварууд хийгдэнэ.

Улсын Их Хурлын гишүүн Д.Идэвхтний гаргасан, Төсөлд дор дурдсан агуулгатай Хорин найм дахь бүлэг нэмэх 

“Хорин найм.Ерөнхий сайд, Засгийн газрын гишүүдийн

тэн хагас нь нэгэн зэрэг огцрох тухай саналыг

шийдвэрлэх журам


28.1.Үндсэн хуулийн Дөчин гуравдугаар зүйлийн 1, 2 дахь хэсэгт зааснаар Ерөнхий сайд, Засгийн газрын гишүүдийн тэн хагас нь нэгэн зэрэг огцрох тухайгаа илэрхийлж Улсын Их Хуралд саналаа өргөн мэдүүлсэн бол Төрийн байгуулалтын байнгын хороо 48 цагийн дотор хуралдаж, огцрох саналыг хүлээж авах тухай Улсын Их Хурлын тогтоолын төслийг санаачилж, санал, дүгнэлтийн хамт нэгдсэн хуралдаанд оруулна. 


28.2.Төрийн байгуулалтын байнгын хорооны санал, дүгнэлт гарснаас хойш 3 хоногийн дотор нэгдсэн хуралдааныг зохион байгуулж, Засгийн газрын огцрох саналыг хүлээж авах тухай Улсын Их Хурлын тогтоолын төслийг батална. 


28.3. Нэгдсэн хуралдаанд огцрохоо илэрхийлсэн Ерөнхий сайд, эсхүл Засгийн газрын аль нэгэн гишүүн танилцуулга хийнэ. Дараа нь гишүүд асуулт тавьж болно. Үүнээс өөрөөр Байнгын хорооны болон нэгдсэн хуралдаанаар Ерөнхий сайд, эсхүл Засгийн газрын гишүүдийн тэн хагас нь нэгэн зэрэг огцрох тухай асуудлыг шийдвэрлэхэд хэлэлцүүлэг явуулахгүй.” гэсэн Төрийн байгуулалтын байнгын хорооны дэмжсэн саналыг дэмжье.


Энэ сүүлчийн заалт нь сонсогдохгүй байна. Тэгэхдээ энэ саналыг бүхэлд нь дэмжье гэсэн санал хураалт явуулъя.


Өөрөөр хэлбэл өөрсдөө огцрох өргөдөл өгсөн бол хэлэлцүүлэг явуулахгүй гэсэн зарчмыг л ярьж байна.


Зөвшөөрсөн
34


Татгалзсан 
11


Бүгд 

45



75.6 хувийн саналаар дэмжигдлээ. 

Улсын Их Хурлын гишүүн Ж.Наранцацралтын гаргасан, Төслийн 43.5-43.7-г дараахь байдлаар өөрчлөн найруулах:

“43.5 Холбогдох албан тушаалтан Үндсэн хууль зөрчсөн тухай цэцийн дүгнэлттэй танилцсаны дараа уг албан тушаалтныг огцруулах, эгүүлэн татах эсэх, тухайн зөрчлийг арилгуулах асуудлын талаар Төрийн байгуулалтын байнгын хорооны дүгнэлтийг хэлэлцэнэ. 

43.6.Төрийн байгуулалтын байнгын хорооны саналаар санал хураалтыг илээр явуулна. 

43.7. Шаардлагатай гэж үзвэл Үндсэн хуулийн Жаран зургадугаар зүйлийн 2 дахь хэсгийн 4-т заасан албан тушаалтныг огцруулах, эгүүлэн татах үндэслэл байгаа эсэх талаар Улсын Их Хурал, эсхүл тухайн албан тушаалтан өөрөө Үндсэн хуулийн цэцэд хандаж болно.

43.8.Үндсэн хуулийн цэц тухайн албан тушаалтныг огцруулах, эгүүлэн татах үндэслэл байна гэсэн дүгнэлт гаргавал түүнийг огцруулах, эгүүлэн татах эсэх асуудлыг энэ дэгд заасны дагуу хэлэлцэн шийдвэрлэнэ. Ерөнхийлөгчийг огцруулах эсэх асуудлыг хуралдаанд оролцсон нийт гишүүний дийлэнхи олонхийн саналаар шийдвэрлэж хууль батална.” гэсэн Төрийн байгуулалтын байнгын хорооны дэмжсэн саналыг дэмжье.


Маш хүнд уншигдаж байна.


Зөвшөөрсөн
34


Татгалзсан 
11


Бүгд 

45



75.6 хувийн саналаар дэмжигдлээ. 


19 дэх санал дэмжигдэж байна. Тэгэхдээ энэ дотор жишээ нь юм байна. Үндсэн хуулийн цэц Улсын Их Хурлын гишүүнийг эгүүлэн татах санал гаргана гэж байдаг уу? дүгнэлт гаргана гэж байхгүй. Шүүхийн эрүүгийн хэрэгт шийтгэгдэх юм бол эгүүлэн татдаг заалт Үндсэн хууль байгаа шүү. Энэ юмнуудыг засах хэрэгтэй шүү, Тамгын газраа. Тэр гишүүдтэй нь учраа олоорой.


Хоёрдугаар хэлэлцүүлэг хийх учраас хоёрдугаар хэлэлцүүлгийн үед болохгүй хуультай зөрчилдсөн санал байвал түүнийгээ засах санал оруулж ирээрэй.


Цэц Улсын Их Хурлын гишүүнийг эгүүлэн татах дүгнэлт гаргадаггүй, огцруулах дүгнэлт гаргадаг. 


Байна уу? За.

Улсын Их Хурлын гишүүн Д.Ганхуягийн гаргасан, Төслийн “Дөчин долоо”-г бүхэлд нь дараахь байдлаар өөрчлөн найруулах:

“Дөчин долоо. Нэгдсэн хуралдаан дээр Ерөнхий сайдын 

 мэдээлэл сонсож аман асуулт тавих


47.1.Төрийн үндсэн бодлого, Засгийн газрын мөрийн хөтөлбөр, тухайн жилийн төсөв, үндсэн чиглэлийн хэрэгжилт, улс орны нийгэм, эдийн засаг, санхүүгийн төлөв байдал болон олон нийтийн анхаарал татсан тулгамдсан бусад асуудлаар сар бүрийн нэг дэх болон гурав дахь долоо хоногийн Баасан гаригт нэгдсэн хуралдаан дээр Ерөнхий сайдын мэдээллийг сонсож ярилцлага хийнэ. 


47.2. Нэгдсэн хуралдаанаар Ерөнхий сайдын мэдээллийг сонсоход Засгийн газрын бүх гишүүд байлцана. 

47.3..Ерөнхий сайдын мэдээллийг Байнгын хороодын хуралдаанаар урьдчилан хэлэлцэхгүй. 

47.4. Ерөнхий сайдаас сонсох мэдээлэл, ярилцлагын сэдвийг уг мэдээлэл, ярилцлага болохоос 7 хоногийн өмнө Улсын Их Хурлын даргын дэргэдэх Зөвлөлд ирүүлэх бөгөөд Тамгын газар Улсын Их Хурал дахь цөөнхид хүргүүлнэ. 


47.5. Нэгдсэн хуралдаан дээр Ерөнхий сайд 25 минутад багтаан мэдээлэл хийнэ. Ерөнхий сайдын мэдээллийг сонссоны дараа цөөнхийн төлөөлөл 25 минутад багтаан үг хэлж, санал байр сууриа илэрхийлнэ. 

47.6. Ерөнхий сайдын мэдээллийг сонсож, цөөнхийн төлөөллийг санал, дүгнэлт, байр сууриа илэрхийлсний дараа Ерөнхий сайд, Засгийн газрын гишүүдэд Улсын Их Хурал олонхитой тохиолдолд цөөнхийн бүлгийн дарга болон 8-аас дээш суудалтай намын гишүүдийн ахлагч буюу төлөөлөл, олонхигүй тохиолдолд Засгийн газрын бүрэлдэхүүнд төлөөлөл байхгүй нам, эвслийн бүлгийн дарга буюу 8-аас дээш суудалтай намын гишүүдийн ахлагч буюу төлөөлөл, хэрэв 8-аас дээш суудалтай бүх нам, эвсэл нь Засгийн газрын бүрэлдэхүүнд төлөөлөлтэй бол тухайн нам, эвслийн бүлгийн дарга болон төлөөлөл нь тус бүр 5 минутат багтаан ээлжлэн асуулт тавьж, хариулт авах, үг хэлж санал, дүгнэлт гаргах байдлаар шууд ярилцлагад оролцоно. 


Шууд ярилцлагын үргэлжлэх хугацаа нь 1 цаг 30 минутаас хэтрэхгүй байна. 

47.7.Ерөнхий сайд болон Улсын Их Хурлын даргын дэргэдэх Зөвлөлөөс шаардлагагүй гэж үзвэл зарим үед Ерөнхий сайд мэдээлэл хийхгүй байж болно. Харин шууд ярилцлагыг энэ дэгийн 47.1-д тогтсон хугацаанд байнга явуулна.” гэсэн Төрийн байгуулалтын байнгын хорооны дэмжсэн саналыг дэмжье.


Зөвшөөрсөн
27


Татгалзсан 
18

Бүгд 

45



60.0 хувийн саналаар дэмжигдлээ.

Ялангуяа 47.6 дахь заалт нь би ямар ч л байсан юм уншлаа. Юу уншсанаа ойлгосонгүй. Өөрөөр хэлбэл үүнийг хуулийн хэлбэрт оруулж маш сайн цэгцлэх шаардлага байна. Ийм юм битгий оруулж ирж байгаач ээ гишүүд. Энэ саналыг Ганхуяг гишүүн гаргаж, Байнгын хороо дэмжсэн, Их Хурал дэмжиж байна.
Улсын Их Хурлын гишүүн З.Энхболд, Д.Одхүү нарын гаргасан, Төслийн “Дөчин найм”-ыг бүхэлд нь дараахь байдлаар өөрчлөн найруулах:

“Дөчин найм. Засгийн газар болон холбогдох бусад байгууллагад

 гишүүдээс асуулга тавих, түүний хариуг өгөх, нэгдсэн 

хуралдаанаар сонсох журам


48.1. Гишүүд Монгол Улсын Их Хурлын тухай хуульд заасны дагуу Засгийн газар болон Засгийн газрын гишүүдэд, түүнчлэн Улсын Их Хуралд ажлаа тайлагнадаг байгууллагын удирдлагад тавих асуулгаа Улсын Их Хурлын даргад бичгээр урьдчилан хүргүүлнэ. 

48.2. Монгол Улсын Их Хурлын тухай хуулийн 33.1.1-д заасны дагуу гишүүдээс ирүүлсэн асуулгыг Улсын Их Хурлын дарга хүлээн аваад дараахь нөхцөл байдал байна гэж үзвэл хүлээн авахгүй байж болно:

 
 48.2.1. энэ асуулга нь Засгийн газрын эрх мэдэл, хариуцлагын хүрээнээс хальсан, үүнд хамаарахгүй бол;


 48.2.2. энэ асуулгад хөндөгдсөн асуудал нь зохих Байнгын хорооны хуралдаанаар хэлэлцэгдэж байгаа бол;



48.2.3. энэ асуулгад хөндөгдсөн асуудал нь асуултын цагаар хэлэлцэхээр төлөвлөгдөж байгаа бол;



48.2.4. хүний нэр төрийг гутаасан, ор үндэсгүй гүтгэсэн асуудал байвал.


48.3. Энэ дэгийн 48.2-т зааснаас бусад тохиолдолд асуулгыг Улсын Их Хурлын дарга Засгийн газрын холбогдох гишүүн болон Улсын Их Хуралд ажлаа тайлагнадаг байгууллагын холбогдох даргад Улсын Их Хурлын Тамгын газраар дамжуулан хүргүүлнэ. 

48.4.Гишүүдийн тавьсан асуулгыг хүлээн авсан албан тушаалтан түүний хариуг ажлын 30 хоногт багтаан Улсын Их Хурлын Тамгын газраар дамжуулан Улсын Их Хурлын даргад бичгээр урьдчилан хүргүүлнэ. Энэ хугацаанд асуулгад хариу өгч амжаагүй тохиолдолд хэдийд өгөх, эсвэл огт хариулах боломжгүй гэдгээ мэдэгдэнэ. Бичгээр өгөх асуулгын хариулт нь бичгийн А4 хэмжээний 2 хуудаснаас илүүгүй байна. 

48.5. Улсын Их Хурлын Тамгын газар албан тушаалтнаас ирүүлсэн асуулгын хариуг тухайн гишүүнд хүргүүлнэ.
48.6. Асуулга тавьсан гишүүд асуулгынхаа хариуг бичгээр авсны дараа уг хариуг нэгдсэн хуралдаанд сонсох эсэх, хэзээ сонсох тухай саналаа Улсын Их Хурлын даргад бичгээр ирүүлнэ. 

48.7. Асуулгын хариуг сар бүрийн хоёр дахь болон дөрөв дэх долоо хоногийн Баасан гаригийн 15 цагаас 16 цаг 30 минутын хооронд өгнө. Хариу өгөх дарааллыг Улсын Их Хурлын даргын дэргэдэх Зөвлөлийн саналыг үндэслэн Улсын Их Хурлын дарга тогтооно.

48.8. Нэгдсэн хуралдаанаар уг асуулгын хариултыг сонсохоос өмнө Ерөнхий сайд өөрөө, эсхүл Засгийн газрын ямар гишүүн /сайд/ оролцохыг Улсын Их Хурлын даргад урьдчилан мэдэгдэнэ. 

48.9. Асуулгын хариулт өгөх хугацаа 5 минутаас илүүгүй, гишүүд асуулгатай холбогдуулж асуулт асуух хугацаа 3 минутаас илүүгүй байна. Асуулгын хариултыг сонссоны дараа асуулгын хариулттай холбогдуулан тухайн асуулгын сэдвээр асуулга тавьсан гишүүн нэг удаа 5 хүртэл минутад багтаан үг хэлж болно. .

48.10. Асуулгын хариуг хүлээж авсан гишүүд уг асуудлаар хууль, Улсын Их Хурлын бусад шийдвэр гаргах шаардлагатай гэж үзвэл зохих журмын дагуу холбогдох төслийг санаачилж Улсын Их Хурлын даргад өргөн мэдүүлнэ.

48.11. Нэгдсэн хуралдаанаар сонсох асуулгын хариултын явцыг олон нийтэд мэдээлнэ.” гэсэн Төрийн байгуулалтын байнгын хорооны дэмжсэн саналыг дэмжье.


Яг энэ асуудлаар Их Хурлын хуулинд хуультай холбоотой заалт орж байгаа байх шүү. Түүнийгээ хооронд нь сайн уялдуулаарай.


Зөвшөөрсөн
22


Татгалзсан 
24

Бүгд 

46





52.2 хувийн саналаар энэ саналыг хүлээж авсангүй. Өөрөөр хэлбэл Төслийн санал хэвээр үлдлээ.
46 гишүүний ирцтэйгээр санал хураалт явагдсан. Эзэнгүй картуудыг сугалаад авчих. Ирцийн будлиан гарсан учраас түрүүчийн саналыг хүчингүй гэсэн саналыг эхлээд явуулъя.

Түрүүчийн саналыг хүчингүй болгоё.

Зөвшөөрсөн
20

Татгалзсан 
23

Бүгд 

43





53.5 хувийн саналаар санал хүчинтэйд тооцогдож байна.


Хоёр удаа санал хураалаа, энэ санал дэмжигдсэнгүй. Тамгын газар дахиад наад байхгүй гишүүдийнхээ картыг сугалаарай. Гомдол гарна шүү.

Улсын Их Хурлын гишүүн З.Энхболд, Д.Одхүү нарын гаргасан, Төслийн “Дөчин ес”-ийг бүхэлд нь дараахь байдлаар өөрчлөн найруулах:

“Дөчин ес. Засгийн газар болон холбогдох бусад байгууллагад

гишүүдээс асуулт тавих, асуултын хариуг өгөх, түүнийг 

нэгдсэн хуралдаанаар сонсох журам

49.1. Гишүүд Монгол Улсын Их Хурлын тухай хуульд заасны дагуу Засгийн газар болон Засгийн газрын гишүүдэд, түүнчлэн Улсын Их Хуралд ажлаа тайлагнадаг байгууллагын удирдлагад бичгээр болон амаар асуулт тавьж болно. Бичгээр тавих асуултаа Улсын Их Хурлын даргад бичгээр урьдчилан хүргүүлнэ. 

49.2. Энэ дэгийн 48.2-т заасан нөхцөл байдал байна гэж үзвэл Улсын Их Хурлын дарга асуултыг хүлээн авахгүй байж болно.

Энэ заалт сая байхгүй болчихсон. 

49.3. Энэ дэгийн 49.2-т зааснаас бусад тохиолдолд асуултыг Улсын Их Хурлын дарга Засгийн газрын холбогдох гишүүн болон Улсын Их Хуралд ажлаа тайлагнадаг байгууллагын холбогдох даргад Улсын Их Хурлын Тамгын газраар дамжуулан хүргүүлнэ. 

49.4.Гишүүдийн бичгээр тавьсан асуултыг хүлээн авсан албан тушаалтан түүний хариуг ажлын 14 хоногт багтаан Улсын Их Хурлын Тамгын газраар дамжуулан Улсын Их Хурлын даргад бичгээр урьдчилан хүргүүлнэ. Бичгээр өгөх хариулт нь бичгийн А4 хэмжээний 1 хуудаснаас илүүгүй байна. 


49.5 Асуулт тавьсан гишүүд асуултынхаа хариуг бичгээр авсны дараа уг хариуг нэгдсэн хуралдаанд сонсох бол энэ дэгийн 48.5-48.10-т заасан журмыг баримтална.


49.6. Сар бүрийн хоёр дахь болон дөрөв дэх долоо хоногийн Баасан гаригийн 16 цаг 30 минутаас 18 цагийн хооронд Ерөнхий сайд болон Засгийн газрын гишүүд Улсын Их Хурлын гишүүдийн амаар асуусан асуултад хариулна. 

49.7.Амаар асуулт асуух гишүүд дарааллын дагуу асуултаа ямар нэгэн тайлбар хэлэлгүй 3 минутад багтаан асууна. Асуултад хариулж буй Ерөнхий сайд болон Засгийн газрын гишүүд нь 3 минутад багтаан хариулна. Асуултад хариулт өгсний дараа хариулт өгсөн Засгийн газрын гишүүн болон асуултыг асуусан УИХ гишүүн тус бүр хоёр удаа нэг минутын хугацаатай үг хэлэх эрхтэй. Ингэхдээ Улсын Их Хурлын гишүүн гол асуулттайгаа холбоотой өөр асуулт асуух эрхтэй. 

49.8. Нэгдсэн хуралдаанаар сонсох асуултын хариултын явцыг олон нийтэд мэдээлнэ.” гэсэн Төрийн байгуулалтын байнгын хорооны дэмжсэн саналыг дэмжье.


Зөвшөөрсөн
23


Татгалзсан 
21

Бүгд 

44



52.3 хувийн саналаар дэмжигдлээ.
Дахиад Байнгын хороон дээр хэлэлцэнэ.

Дотроо зөрчилтэй юмнууд орж байна шүү. Үүнийгээ Байнгын хороон дээр дахин авч үзээрэй.

Улсын Их Хурлын гишүүн Д.Дондог, А.Цанжид нарын гаргасан, Төслийн “Тавин нэг”-д “Улсын төсвийн тухай хуульд тодотгол хийх асуудлыг энэ журмын дагуу хэлэлцэн шийдвэрлэнэ.” гэсэн 51.15 дахь заалт нэмэх гэсэн Төрийн байгуулалтын байнгын хорооны дэмжсэн саналыг дэмжье.


Зөвшөөрсөн
33


Татгалзсан 
11

Бүгд 

44



75.0 хувийн саналаар дэмжигдлээ.
Улсын Их Хурлын гишүүн Д.Дондогийн гаргасан, Төслийн “Дөч”-д “Нэгдсэн хуралдаанаар хууль санаачлагчийн илтгэл, Байнгын хороодын санал, дүгнэлтийг сонсож илээр санал хураалт явуулж, нийт гишүүний гуравны хоёроос доошгүй нь дэмжсэн бол Ард нийтийн санал асуулга явуулах тухай тогтоол батална.” гэж заалт нэмэх гэсэн Төрийн байгуулалтын байнгын хорооны дэмжсэн саналыг дэмжье.


Зөвшөөрсөн
29


Татгалзсан 
15

Бүгд 

44



65.9 хувийн саналаар дэмжигдлээ.
Чуулганы хуралдааны дэгийг Улсын Их Хурлын тухай хуулийн төслийн холбогдох зүйл, заалттай уялдуулан нийцүүлэх шаардлага байгаа тул уг хууль батлагдсаны дараа энэ асуудлыг зохицуулахаар нээлттэй үлдээх гэсэн энэ санал хураах асуудал биш байна.

Дээр нь нэмээд нэг юм хэлье, гишүүдэд. Байнгын хороон дээр Одхүү гишүүн санал гаргаад Дэгийн энэ тогтоолыг дотор нь жаахан бүлэглэж, эрэмбэлье ийм редакцийн засвар хийх эрхийг ёсчлох, редакци бэлтгэх үед хийе гэсэн ийм горимын санал гарч, тэр горимын саналын дэмжсэн байхаа Дондог даргаа, тийм юм байгаа шүү. Үүнийг би гишүүдэд хэлье, нэгдүгээрт.

Хоёрдугаарт, өнөөдрийн санал хураасан зүйлээс шалтгаалаад Их Хурлын хууль, дэг хоёр хоорондоо бага зэргийн асуудлаар санал зөрөлдөх, дэг дотроо санал зөрөлдөх ийм заалтууд орсон байж магадгүй. Үүнийг энэ дэгийг хэлэлцэх явцад Байнгын хороон дээр дахин нэгтгэж үзээрэй гэсэн чиглэлийг Нэгдсэн чуулганаас өгье тэгэх үү? Гишүүд ээ. За тэгье. Ингээд энэ асуудал дууслаа. 


З.Энхболд: . . .яагаад гэвэл энэ чинь тогтоолоор баталж болохгүй, хуулиар тогтоох ёстой олон процедур яваад байгаа юм. Тэгэхээр 5 минут, З минут гэдэг үг хэллэгээ журам руугаа шилжүүлээд ихэнхийг нь хууль болгоё гэдэг санал байгаа юм, тэр юу болсон бэ? 


Ц.Нямдорж: Би хариулъя. Тэр асуудал яригдаж байгаад тэгээд ер нь санал хураалгүй үлдчихсэн шүү дээ. 


З.Энхболд: Тэнд санал хураамаар байна. 


Ц.Нямдорж: Байнгын хорооноос санал орж ирээгүй учраас хураах бололцоогүй байна л даа. 


З.Энхболд: Одоо энэ дээр ярьчихаар хураагаад орж ирж болдог биз дээ? 


Ц.Нямдорж: Ер нь анхнаасаа жишээ нь миний барьж байсан зарчим бол энэ дэгийг Их Хурлын хуультай нэгтгээд нэг цогц баримт бичиг болгоё гэсэн ийм санал гаргаад, тэгээд ажлын хэсгийн нөхдүүд үзэж байгаад боломжгүй гэдэг санал оруулж ирээд түүнийг дэмжсээр байгаад өнөөдрийг хүрсэн. Ер нь хараад байхад хугацаатай холбоотой зүйлийг нь тусад нь гаргаж тогтоол болгоод, бусад энэ дэгийн заалтуудыг хуульд нь шингээчих юм бол Их Хурлын үйл ажиллагаатай холбоотой бүх юм нэг цогц хууль болж л байгаа юм. Тэгэхдээ нэгэнт энэ боломж алдагдсан учраас одоо үүнийг яриад яахав. 


Ингээд хэлэлцүүлэг дууслаа. Байнгын хороонд эцсийн хэлэлцүүлэгт бэлтгүүлэхээр шилжүүлж байна. Түрүүн ярьсны дагуу төслийнхөө эцсийн хувилбарыг авч үзэж ярья гишүүд ээ. Дараагийн асуудалд шилжье. 


Уг асуудлыг 10 цаг 35 минутад хэлэлцэж дуусав.


Хоёр. Монгол Улсын Засгийн газар болон Швед Улсын Экспорт кредит корпорацийн хооронд байгуулсан “Төвийн эрчим хүчний дамжуулалтын сүлжээг шинэчлэн засварлах төсөл”-ийн зээлийн хэлэлцээрийг соёрхон батлуулах тухай асуудлыг хэлэлцье. 


Хэлэлцэж буй асуудалтай холбогдуулан ажлын хэсэгт Сангийн сайдын үүрэг гүйцэтгэгч Н.Алтанхуяг, ЭХЯ-ны Төрийн нарийн бичгийн дарга Т.Цэрэнпүрэв, ЭХЯ-ны эрчим хүчний газрын дарга Э.Бадрал, Эрчим хүчний газрын дарга П.Жамъяндорж, Сангийн яамны зээл тусламжийн нэгдсэн бодлого, зохицуулалтын газрын мэргэжилтэн Ч.Эрдэнэсайхан, Сангийн яамны зээл тусламжийн нэгдсэн бодлого, зохицуулалтын газрын мэргэжилтэн Б.Төгөлдөр, Сангийн яамны зээл тусламжийн нэгдсэн бодлого, зохицуулалтын газрын дарга О.Эрдэмбилэг нар оролцож байна.


Горимын санал байна. Одоо хоёр, гурван жижиг асуудал байгаа юм чинь үүнийгээ нэгмөсөн хэлэлцэж дуусаад завсарлавал яасан юм бэ? 11 цагт завсарлахаа болиод. За тэгье.


Дараагийн асуудлыг танилцуулах хүмүүсийг энэ чуулганы хуралдааны танхимын хавьд байж бай гэж хэлээрэй, Нарантуяа.


Н.Алтанхуяг: Улсын Их Хурлын дарга, Улсын Их Хурлын эрхэм гишүүд ээ


Төвийн эрчим хүчний дамжуулалтын сүлжээний шинэчлэн засварлах ийм төслийн зээлийн гэрээг оруулж байгаа юм. Үүний зорилго нь бол Эрчим хүчний шинэ хууль тогтоомжийн дагуу эрчим хүчний бүтцийн өөрчлөлт хийгдсэний дараа Улсын мэдэлд үлдэх ёстой. Дамжуулалтын сүлжээний найдвартай, аюулгүй ажиллагааг хангах, үр ашгийг нь нэмэгдүүлэх явдал юм. 


Шведийн олон улсын хөгжлийн хамтын ажиллагааны агентлагийн техникийн хамтын ажиллагааны төслөөр дамжуулалтын үндсэн сүлжээг сайжруулах цогц хөтөлбөрийг боловсруулсан бөгөөд энэ хөтөлбөрөөр 1960-аад онд ашиглалтанд орсон, одоо сэргээн засварлах боломжгүй болсон, ашиглалтын өндөр зардалтай, цахилгаан дамжуулах тоноглолууд, дэд станцын тасалбарууд, реактор, хэмжүүрийн трансматорууд, реле хамгаалалт, автоматуудыг бүхэлд нь шинэчлэх ийм учиртай болж байгаа юм.


Монгол Улсын Гадаад хэргийн сайд 2001 онд, Монгол Улсын Ерөнхий сайд 2003 онд Шведийн Вант Улсад хийсэн айлчлалуудын хүрээнд уг төслийн санхүүжилтийг Шведийн олон улсын хөгжлийн хамтын ажиллагааны агентлагийн шугамаар хөнгөлөлттэй зээлийн хэлбэрээр Шведийн Засгийн газрын хөгжлийн албан ёсны тусламжийн эх үүсвэрээс олгохоор тохиролцоонд хүрээд 2003 оны 10 сард харилцан ойлгомжлын санамж бичигт гарын үсэг зурсан. Удаж байгаа, 2 жил шахуу явж байгаа ийм төсөл юм. Тэр үед Энхбаяр дарга Ерөнхий сайд байхдаа гарын үсэг зурсан юм билээ. Ингээд үүний нөхцөл нь ямар байгаа вэ гэхээр Шведийн Засгийн газар төслийн санхүүжилтэнд шаардлагатай эх үүсвэрийн 80 орчим хувь буюу 80 сая Швед кроноос хэтрэхгүй зардал гаргахаар болсон бөгөөд 8О сая швед кроных нь 72 хувь нь буцалтгүй тусламж юм байгаа.Энэ хөнгөхөн зээл, манай хувьд хямдхан зээл. Өгч байгаа 8О швед кроных нь 72 хувь нь буцалтгүй тусламж, 28 хувь нь зээл. Зээл мөртлөө хүүгүй зээл юм. Тийм учраас үүнийг авч энэ төвийн эрчим хүчний дамжуулалтын сүлжээг шинэчлэн засварлах нь зүйтэй гэж үзэж дэмжиж байгаа. 


Зээлийн нөхцөл бол үндсэн өрийн төлбөрөөс 7 жил чөлөөлөгдөх учиртай юм. Ийм учраас энэ төвийн эрчим хүчний дамжуулалтын сүлжээний шинэчлэн засварлах төслийн зээлийн хэлэлцээрийг хэлэлцэн шийдвэрлэж өгөхийг хүсье.


Анхаарал тавьсанд баярлалаа.


Ц.Нямдорж: Алтанхуяг сайдад баярлалаа. Гишүүд чуулганы хуралдаан дээр хоорондоо маш их ярих юм. Зөгийний үүрэн дотор орчихсон юм шиг байх юм. Илтгэл тавьж байгаа хүний тархины ажиллагаа саатаад зогсонги байдалд ороод ингэтэл нь та нар хоорондоо ярьж байна. Асуулттай гишүүд Энхболд, Дамиран, Цэнгэл, Ламбаа, Адъяа гишүүд байна. Энэ гишүүдээр тасалъя.


З.Энхболд: Хоёр юм асууя. Зээл нь хүүгүй буцалтгүй тусламж гэхэд сайхан юм байна л даа. Тэгээд зээлийн хэлэлцээр болгон дээр асуудаг уламжлалт хоёр асуулт байгаа юм. Гүйцэтгэгч, тоног төхөөрөмж нийлүүлэгч дээр Шведийн талын компаниудын заавал авах үүрэг байгаа юу? нэгдүгээрт. 


Хоёрдугаарт, энэ зээлээ хэрхэн яаж төлөх чинь ойлгомжгүй байна. Танилцуулга дотор ийм юм байна. Тухайн оны элэгдлийн дүн нь зээлийн үйлчилгээ, үндсэн төлбөрийг төлөхөд хүрэлцэхгүй нөхцөлд компаний ашгаас гаргах болон дотоодын банкны урт хугацаа зээл авах замаар шийдвэрлэнэ гэж байгаа юм. Тэгэхээр энэ чинь улсын компани, хувьчлагдахгүй компани. Ашигтай ажиллах уу? үгүй юу гэдгийг зохицуулах зөвлөлийн тарифаар шийдэж байгаа. Тэгэхээр тариф нь өөрөө алдагдалтай гараад баруун бүсийнх шиг юм болох болов уу гэж би айгаад байна л даа. Тэгэхээр энэ зээлийн хугацаанд тарифыг нь ойлгомжтой болгоод дотоодын урт хугацаатай зээл авалгүйгээр шийдмээр байгаа юм. Зээл авсан компани зээлээ бүрэн хариуцах замаар шийдэхгүй бол дулааны өр хангамжийн үр ашгийн зээл шиг юм болчих болов уу гэж санаа зовоод байна л даа. Тийм учраас зохицуулах зөвлөл энэ дээр зээлийг бүрэн төлж дуусах хүртэл хэмжээнд тарифыг нь боломжтой байдлаар тавьж өгөх, боломжгүй учраас ийм өгүүлбэр ороод байгаа юм уу гэдэг асуулт байгаа юм.


Т.Цэрэнпүрэв: Шведийн тал Энхболд гишүүний асуусан шиг тиймэрхүү нөхцөлийг тавьсан. Ер нь бол Шведийн талаас олгож байгаа нөхцөл сайтай хөнгөлөлттэй зээл учраас Шведийн компани энэ асуудлыг ярьж байх үед Шведийн компаниудын дунд тендер зарлана гэдгийг их тодорхой байдлаар хэлж ойлгуулсан. Бид бол нэлээн удаан ярьсан боловч Шведийн тал тэндээ тендерийг Шведийн компаниуддаа зарлана, тэгээд дүгнэх асуудлыг Монголын тал зохих журмынхаа дагуу оролцоно биз гэсэн тийм л яриа хэлцэл болж өнгөрсөн.


З.Энхболд: Бусад орны компанийг оролцуулахгүй болохоор зөвхөн Шведийнх орохоор үнэ ханш нь нээлттэй тендерээс хэдэн хувиар илүү байх юм бэ? тэгвэл. 


Т.Цэрэнпүрэв: Ер нь бид зах зээлийн үнийн судалгааг мэдээж тэнд нь зөвлөх компани байгаа, тэр нөхдүүдтэй ярьж хэлцэж тохирч байгаа юм байгаа. Тэгэхдээ ер нь бол яг үнийг өнөөдөр тэдэн хувь болно гэдгийг хэлж чадахгүй, тендер зарлаагүй байгаа болохоор. Тендер зарлахаар тэр нь дэлхийн зах зээлийн үнэтэй ойр байна уу? гэдэг асуудлыг л эргэж авч үзэж ярих байх. Ойр байлгахыг л бид барьж ажиллана.


З.Энхболд: Зээлээ яаж төлөх вэ? 


П.Жамъяндорж: Анх 2003 онд Ерөнхий сайд айлчлах үедээ 80 сая швед кронтой хэмжих хэмжээний ийм зээлийг Монголын талд олгохоор буцалтгүй тусламжтай болсон юм билээ. Энэ дээрээс 80 сая швед кроноос үлдэх нийлүүлэх тоног төхөөрөмжийг Монголын төвийн бүсийн цахилгаан дамжуулах компани өөрийнхөө зардлаар угсрах ёстой. Тэгэхээр энэ дээр компани бид нарын ойролцоо тооцоогоор 2 тэрбум орчим төгрөгт нийт угсралтын ажил хийгдэх юм. Тэгэхээр нийт угсралтын ажилд 23 дэд станц орж байгаа юм. Энэ бол 35 112 ккв-тын. Тэгэхээр энэ 2 тэрбум төгрөгийг гаргах хэд хэдэн боломж энэ компанид бий. Нэгдүгээрт, жил болгон энэ 23 дэд станцад техник зохион байгуулалтын арга хэмжээнд нэг тэрбум орчим төгрөг зарцуулдаг. Тэгэхээр шинэчлэлтээр орчихож байгаа энэ тоног төхөөрөмжүүдийг энэ дэд станцууд дээр шинэчлэлт хийгдэх учраас 1 тэрбум орчим төгрөгийн хэмнэлтийг бид нар гаргаж энэ дээр хийж болох юм. Угсралтын ажлыг ерөөсөө З жилийн хугацаанд багтааж хийе гэж төлөвлөж байгаа юм. Тэгэхээр төсвийнхөө зардлыг бид нар хэмнэх замаар энэ нэгдүгээрт хийж болно. Хоёрдугаарт, тухайн компани 2002 онд байгуулагдсанаасаа хойш жилд дунджаар 150-200 сая төгрөгийн ашигтай ажилласан байдаг. Энэ хэмжээнд ямар ч байсан 2 тэрбум орчим төгрөгийн зардлыг энэ компани хийх бүрэн бололцоотой юм. Ер нь Шведүүд энэ талаар маш олон удаа ирж судалгаа хийж үзсэн.


З.Энхболд: Би маш ойлгомжтой юм асуухад, маш ойлгомжгүй хариулаад байх юм. Танай банкны одоогийн авч байгаа шимтгэл бий шүү дээ, Зохицуулах хорооноос тавьж өгсөн. Тэр ашгаараа явах юм бол төлж чадахгүй учраас дотоодын банкны урт хугацаат зээл авах замаар өрөө төлнө гээд байна шүү дээ. Тэгэхээр тэр тарифаа зээл авалгүйгээр зохицуулж болдоггүй юм уу гэдэг л асуулт байна шүү дээ.


Т.Цэрэнпүрэв: Тэгэхээр энэ асуудлыг яг тухайн компани 20-30 жилийнхээ бизнест төлөвлөгөөнд оруулаад үе шаттайгаар нь төлнө гээд хувиар хийсэн байж байгаа. Энэ утгаар Сангийн яам тэр дамжуулан зээлдэх гэрээ хийгээд тэр дамжуулан зээлдэх гэрээ, үндсэн зээлийн хүүгээ 20-30 жилээр хуваагдаад явчих юм. Тэр утгаар тухайн компанид бол нэг жилд асар өндөр дарамт ирэхгүй гэж ойлгож болно. 


З.Энхболд: Зээл авна гэдгийг би асуугаад байна. Зээл авахгүйгээр компани өөрөө төлдөг байж болдоггүй юм уу л гэдэг асуулт байгаа юм.


Н.Алтанхуяг: Зээл авахгүйгээр л энэ компани төлөх ёстой.


З.Энхболд: Энэ танилцуулган дээр чинь зээл авна гээд бичсэн байна.


Н.Алтанхуяг: 10 сая доллар өгье, 8 орчмыг чинь буцалтгүй тусламжаар өгье, 2 саяыг нь зээлээр ав. Чи тэгэхдээ зээлээ хүүгүй ав. 15 жилд төл. Эхний 7 жил нь үндсэн төлбөрөөс чөлөөлөгдөнө гэсэн. Би бол хэлээд байна шүү дээ, лав л миний оруулж байсан зээлүүд дотроос ийм хямдхан зээл байхгүй. Тэгээд энэ чинь дамжуулах сүлжээ. Дамжуулах сүлжээ чинь хүссэн ч хүсээгүй төрийн чинь толгой дээр өмчид байна. Тэгэхээр энэ хямдхан зээлийг авах шаардлагатай шүү дээ. Одоо харин манай яамныхан юу гэж байна, бүтэн жил энэ зээлийг хэлэлцэж байна гэж удааж байгаа юм, одоо болъё, одоо хурдхан аваад хийх ёстой.


Ц.Нямдорж: Энэ микрофон бараг энэ ширээг бүтэн тойроод маш ойлгомжгүй юмнууд яригдаж байгаад Алтанхуяг сайд дээр тайлал боллоо. Та нар гишүүдийн асуултыг анхааралтай сонсоод түүнд нь товчхон хариулчих оюун ухаан байна уу? үгүй та нарт. Гишүүд асуулт тавьж байхад түүнийг нь анхаарахгүй өнгөрүүлчихээд тэгээд араас нь дэмий юмаар тэнээд л байх юм.


Ц.Дамиран: Энэ их хөнгөлөлттэй нөхцөлтэй зээл байна, үүнийг авах нь зүйтэй байх. Би хоёр зүйл тодруулж асууя. Одоо манай ажиллаж байгаа 110, 220 ккв-тын дэд өртөөнүүдэд тосон залгуурууд байгаа. Энэ дээр энэ тасалбаруудыг өөрчлөх юм байна. Энэ өөрчлөхдөө тосон залгуурыг нь өөрчлөх юм уу? энэ казов маягийн барууны юм тавих гэж байна уу гэдгийг тодоруулж өгөөч, нэгдүгээрт.


Хоёрдугаарт, энэ дэд өртөөнүүдийн ердийн хамгаалалт, автомат хийн хоёрдугаар хэлхээний тэжээлийн асуудлыг үүгээр шийдэж байгаа юу? өөрөөр хэлбэл хуурай аккумляторууд шинээр тавих уу? үүнийг тодруулж өгөөч.


Т.Цэрэнпүрэв: Ер нь тосон залгуурыг элегат залгуурт шилжүүлэх асуудлыг үүгээр шийдэгдэнэ гэж ойлгогдоно, бүх дэд станцууд дээр. Хуурай батарейны хувьд бол бид үүнийг Германы банкны зээлийн хүрээнд шийдэж байгаа, яг аккумляторыг нь. Энд бол аккумляторын цэнэглэгчүүд нь бусад дагалдах хэрэгслүүд нь тодорхой байдлаар тусгагдаж орсон гэж л хариулах байна.


Ц.Цэнгэл: Баярлалаа. Ихэнх асуултыг Энхболд, Дамиран гишүүд асуучихлаа. Зээлийн ач холбогдол өндөр. Манайх станцуудаа үнэхээр шинэчлээд ойрын 5-10 жилдээ ажиллах бүрэн бололцоотой. Дамжуулах сүлжээнүүд бол үнэхээрийн хуучирсан, шинэчлэл хийх шаардлагатай, тулгуураас эхлээд бодолцох юм бий. Тэгээд саяны тэр тогтмол гүйдлийн аккумляторын асуудлыг Дамиран дарга ярьчихлаа л даа. Тэр хэдэн ширхгээр аль аль депейнүүдийн ойролцоо тавигдах вэ? энд тийм юм орсон үгүй юу?


П.Жамъяндорж: Тэгэхээр энэ дээр нарийвчилан гаргасан байгаа 18 дэд станц дээр. Энэ төслийн хүрээнд тэр цэнэглэгчийг байрлуулна, нэг дэд станц дээр 36 ширхгийг, дэд станц бүрээр гарчихсан байгаа. Дорнод гэх мэтээр олон дэд станц байгаа.


Түрүүн тосон засварын асуудлаар Дамиран гишүүн хэлнэ билээ. Би үүнийг хариулъя. SP6 төрлийн 110 ккв-тын 145 ккв-т даах тийм хийн тасалбараар бүх дэд станцууд солигдох юм. Батарей цэнэглэгчийн хувьд товчхондоо ийм байна.


С.Ламбаа: Ер нь бол төсөл хэрэгжүүлнэ гэхээр бид дандаа нэг өөрийнх нь компаниар юм уу, гадаадын компаниар хийлгэх юм. Энэ чинь баахан тоног төхөөрөмжүүд авчраад сүлжээний угсралт хийх л нэг ийм төсөл шиг харагдаад байх юм. Тэгсэн мөртлөө тэр компани нь ирж ажиллах юм байна л даа. Ер нь цаашдаа энэ төслүүд чинь авдаг юмаа авчихаад, хийдэг ажлыг нь энэ Монголын мэргэжилтнүүд хийж чаддаггүй юм уу? Монголын мэргэжилтнүүд хийж чадах ямар ч боломж байдаггүй юм уу? Одоо тэгээд үүнтэй холбогдуулж би юу гэж асуух гэж байна вэ гэхээр тэр 10 сая долларын хэдэн хувийг нь тэр Шведийн талын гүйцэтгэгч байгууллагууд . . . . манайд яг орж ирж байгаа мөнгө нь хэд юм бэ? 


Н.Алтанхуяг: Би дахиад л хэлье. Хүн наана чинь 10 сая юм өгье гэж байна, би 8-ыг нь өөрөө гаргая гээд байвал өөрийнхөө юман дотроос хэдэн хувиа яаж авахыг бид яаж мэдэх вэ? Монголын сонирхол бол тэр өгч байнаа 8-ыг нь аваад л өөрөө хоёрын зээлийг нь аваад л хийчихэд Монголд ашигтай л юм. Нөгөө талд ямар ашиг яаж унаад байгааг бид нар тооцоолох боломжгүй. Одоо миний оруулж ирсэн зээлүүд дотор Солонгосын зээл л байгаа, урагшаа явж байгаа замын зээл. Тэнд бас Солонгосын компаниудын дунд тендер зарлана гэж байгаа. Бид нар болохоор үгүй ээ Монголын тендерийн хуулиар явах ёстой гэж манай Байнгын хороо үзээд, бид нар Солонгосуудтай буцаж яриад дийлээгүй, тэгвэл зээлээ өгөхөө болъё гэж. Тэгэхээр ийм ийм нөхцөлтэй зээлүүд бас орж ирж байгаа. Тэгэхээр нөгөө талдаа Монголдоо аль зэрэг ашигтай вэ гэдгээ нөхцөлөө л бид харж байгаа учраас үндсэндээ ашигтай юмаа. Монголын талд их сайн ашигтай зээл шүү энэ бол. Тэгж үзээд л аваад байгаа юм. Шведийн талын компани мэдээж ашиггүй бол Швед улс зээл өөрөө өгөх ч үгүй, Шведийн компаниудын бүтээгдэхүүн Монголд орж ирж борлох юм.Энэ зэргийн сонирхлыг нь төрүүлэхгүй бол бид нарт 8 сая доллар буцалтгүй өгдөг ямар амьтан байхав дээ. Тийм учраас энэ нөхцөлийн үндсэн дээр ашигтай гэж үзээд аваад байгаа юм.


Г.Адъяа: Баярлалаа. Тэгэхээр энэ танилцуулганд нийлүүлэх бүтээгдэхүүний чанар сайжирч, хэмжээ нэмэгдэнэ гэж байгаа юм, нэг талаас. Хоёрдугаарт, мэдээжийн хэрэг технологийн шинэчлэлт явагдаад энэ сүлжээнд ажиллаж байгаа ажиллах хүчний тоо хэмжээнд тодорхой хэмжээний өөрчлөлт орох байх. Технологи нь сайжирна, техникийн үзүүлэлтүүд сайжирна. Эцсийн дүндээ хэрэглэгчид дээр очих эрчим хүчний зардалд цаашдаа яаж нөлөөлөх вэ? Зээлээ төлтөл нэлээд хугацаанд бас асуудал шийдэгдэхгүй байх, зээлээ төлсний дараагаар хэрэглэгчид очих эрчим хүчний зардал дээр ямар хэмжээний эерэг үзүүлэлт гарах вэ? зардал буурах уу? 


Т.Цэрэнпүрэв: Энэ шинэчлэлийг бид хийхдээ мэдээж 30-40 жил ажилласан сүлжээ маань ямар нэгэн байдлаар технологийн хоцрогдолд орох, эсхүл эвдрэх, тогтвортой, найдвартай ажиллагаа алдагдах, энэ бүгдийг л хааж өгч, үндсэндээ бид өнөөдөр цахилгаантай бүс нутаг цахилгаантай байх энэ асуудлыг л хангаж өгч байгаа, гол найдвартай, тогтвортой ажиллагаа. Тэр дамжуулалтын компаний шугамууд л найдвартай ажиллах, тэр талд нь гол энэ төслийн ач холбогдол байж байгаа. Хэрвээ энэ төслөө авахгүй, шинэчлэхгүй юм бол магадгүй тодорхой хугацааны дараа тэр нь тасраад хэд хонодог, тэр Оросоос трансматор авч тавина гээд дахиад хэд хонодог. Эсхүл нөгөө тал нь дахиад л саатал гардаг. Ингээд байнгын тасралттай, сааталтай.


Г.Адъяа: Зардал буурахгүй юм байна гэж ойлгох уу? 


Т.Цэрэнпүрэв: Зардал буурах асуудал дээр яг өнөөдөр эдийн засгийн утгаараа эрчим хүчний өртөг буурна гэж хэлж чадахгүй. Яагаад гэвэл энэ чинь өөрөө тодорхой хэмжээний зээл болохоороо эргэж төлөх ёстой, Сангийн яам төлүүлэх тийм процедурын дагуу явж байгаа болохоор гэж тэгж л хэлэх байна. Зээл өснө гэж бас хэлэхгүй.


Ц.Нямдорж: Гишүүд асуулт асууж, хариулт авлаа. Одоо энэ асуудлаар Аюулгүй байдал, гадаад бодлогын байнгын хорооны дүгнэлтийг Улсын Их Хурлын гишүүн Н.Энхболд танилцуулна.


Н.Энхболд: Улсын Их Хурлын дарга, эрхэм гишүүд ээ


Монгол Улсын Засгийн газраас 2006 оны 1 дүгээр сарын 2-ны өдөр Улсын Их Хуралд өргөн мэдүүлсэн, Монгол Улсын Засгийн газар, Шведийн Свенск Экспорткредит корпорацийн хооронд байгуулсан “Төвийн эрчим хүчний дамжуулалтын сүлжээг шинэчлэн засварлах” төслийн буцалтгүй тусламж, хүүгүй зээлийн хэлэлцээрийг соёрхон батлах тухай асуудлыг Аюулгүй байдал, гадаад бодлогын байнгын хороо 2006 оны 1 дүгээр сарын 25-ны өдрийн хуралдаанаараа хэлэлцээд, дараахь санал, дүгнэлтийг Улсын Их Хурлын нэгдсэн хуралдаанд оруулж байна.


Энэхүү хэлэлцээр соёрхон батлагдсанаар төвийн бүсийн цахилгаан дамжуулах сүлжээний засвар, шинэчлэлтийн ажлуудыг гурван үе шатаар гүйцэтгэх бөгөөд төвийн бүсийн цахилгаан дамжуулах сүлжээний нийлүүлэх бүтээгдэхүүний чанар, хэмжээ нэмэгдэж, үйлчилгээний чанар, шуурхай, найдвартай байдал дээшлэн үйлчлүүлэгчдийн ахуйн нөхцөл зохих хэмжээгээр сайжрах боломж бүрдэх юм.


Байнгын хорооны хуралдаанд оролцсон гишүүд санал нэгтэйгээр төслийг дэмжиж, Улсын Их Хурлын нэгдсэн хуралдаанаар хэлэлцүүлж, анхны хэлэлцүүлгээр соёрхон батлуулах нь зүйтэй гэж үзлээ.


Улсын Их Хурлын эрхэм гишүүд ээ


Монгол Улсын Засгийн газар, Шведийн Свенск Экспорткредит корпорацийн хооронд байгуулсан “Төвийн эрчим хүчний дамжуулалтын сүлжээг шинэчлэн засварлах” төслийн буцалтгүй тусламж, хүүгүй зээлийн хэлэлцээрийг соёрхон батлах тухай асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 


Анхаарал тавьсанд баярлалаа. 


Ц.Нямдорж: Энхболд гишүүнд баярлалаа. Санал хураалт явуулъя. Энэ зээлийн хэлэлцээрийг соёрхон батлах тухай хуулийн төслийг хэлэлцье гэсэн дүгнэлт Байнгын хорооноос гарсан байна. 


Энэ саналыг дэмжье гэсэн санал хураалт явуулъя.


Зөвшөөрсөн 
41


Татгалзсан 

4


Бүгд 


45


91.1 хувийн саналаар дэмжигдлээ.


Анхны хэлэлцүүлгээр баталъя гэсэн горимын санал гарсан. Энэ саналыг дэмжье.


Зөвшөөрсөн 
30


Татгалзсан 

15


Бүгд 


45


66.7 хувийн саналаар дэмжигдлээ.


Зээлийн хэлэлцээрийн тухай хуулийг бүхэлд нь соёрхон баталъя.


Зөвшөөрсөн 
38


Татгалзсан 

7


Бүгд 


45


84.4 хувийн саналаар батлагдлаа.


Уг асуудлыг 10 цаг 59 минутад хэлэлцэж дууслаа.


Ажлын хэсгийнхэнд баярлалаа. Их л удаж байж оруулж ирж байна. Бүтэн 2 жилийн дараа оруулж ирж байна шүү дээ. 


Дараагийн асуудлаа хэлэлцэж эхэлье.


Гурав. Монгол Улсын Засгийн газар, Холбооны Бүгд Найрамдах Герман Улсын Сэргээн босголтын Зээлийн банкны хооронд байгуулсан “Орон нутгийн авто зам сайжруулах төсөл”-ийн хэлэлцээрийг соёрхон батлах тухай хуулийн төсөл


Хэлэлцэж буй асуудалтай холбогдуулан ажлын хэсэгт Сангийн сайдын үүрэг гүйцэтгэгч Н.Алтанхуяг, Зам, тээвэр, аялал жуулчлалын сайдын үүрэг гүййцэтгэгч Г.Батхүү, Сангийн яамны зээл тусламжийн нэгдсэн бодлого, зохицуулалтын газрын дарга О.Эрдэмбилэг, Зам тээвэр, аялал жуулчлалын яамны Авто замын бодлого, зохицуулалтын газрын дарга С.Очирбат, Сангийн яамны ЗТНБЗГ-ын мэргэжилтэн Д.Баттөр нар оролцож байна.


Алтанхуяг сайд индэрт илтгэл тавина.


Н.Алтанхуяг: Улсын Их Хурлын дарга, эрхэм гишүүд ээ


Орон нутгийн зам сайжруулах гэсэн ийм нэртэй зээл байгаа юм. 4 сая еврогийн өртөгтэй. Монгол Улсын Засгийн газар ХБНГУ-ын Засгийн газраас энэ зээлийг авахаар 2005 оны 6 сарын 16-ны өдрийн хэлэлцээр байгуулсан. Дагалдаж 500 мянга орчим еврогийн буцалтгүй тусламж орж ирэх ёстой. Үүнийг бид нар яриад өнөөдөр бид нар соёрхон батлуулахаар оруулж ирж байгаа юм. Өмнө нь 4 сарын 20, 7 сарын 6-ны өдрүүдэд Их Хурлын Аюулгүй байдал, гадаад бодлогын байнгын хороо, Төсвийн бодлогын байнгын хороо, Эдийн засгийн бодлогын байнгын хороо, Дэд бүтцийн байнгын хороодын хуралдаанаар хэлэлцүүлээд дэмжээд Засгийн газарт гарын үсэг зураач ээ гэсэн бид нар зурчихсан. 


Тэгээд дараа нь зурчихсан гэрээгээ Байнгын хороогоор дахин оруулаад Их Хуралд оруулж ирэх явцад Байнгын хороод маань гэнэтхэн ер нь жаахан эргэж үзэх шаардлагатай юм байна гэж хэлсэн учраас жаахан хойшилж орж ирж байгаа. Яагаад Байнгын хороон дээр эргэлзээ тэнэгэлзээ үүссэн бэ гэхээр 4 сая еврогоор та нар зам гээд байсан чинь ерөөсөө хар зам биш, шороон зам, сайжруулсан зам барих гээд байгаа юм байна, тэгвэл жаахан эргэж үз гэсэн. Тэгээд бид нар буцаад Германтай нь яриад ер нь бараг авахгүй байвал яасан юм бэ гэж ярьсан чинь болохгүй юм байнаа. Энэ зээл ямар нөхцөлтэй вэ гэхээр жилийн 0.75 хувийн хүүтэй, хөрөнгө баталгаажуулсны 0.25 гээд ингээд жилдээ 1 орчим хувийн хүүтэй, 40 жилдээ төлж дуусгах ёстой, эхний 1О жилд нь хүү төлдөггүй ийм нөхцөлийн хувьд бол хөнгөхөн нөхцөлтэй ийм юм. Энэ зээлээр юу хийх гэж байна вэ гэхээр З газрыг сонгож авсан байгаа, бид сонгож аваагүй. Германууд өөрсдөө судалгаагаа хийгээд З газар замыг нь сайжруулбал болох юм байна гэж үзсэн. Нэгдүгээрт нь, Дархан-Уулаас Шарын гол явах замыг сайжруулна гэж байгаа, хоёр дахь Сэлэнгэ аймгийн Ургацын замыг сайжруулахад замыг нь янзлах, гүүрийг нь сэлбэх шаардлагатай, гурав дахь нь Завхан аймгийн төвөөс Онгоцны буудал хүртэлх замыг янзална гэсэн ийм зээл юм.


Тэгээд энэ зээлийг ерөнхийдөө Монгол Улсын төсөв л төлж таарах зээл шүү дээ. Ер нь өнөөдрийг хүртэл манайд ямар практик вэ гэхээр зам дээр авч байгаа зээлийг үндсэндээ буцаагаад төсөв бол төлж байгаа. Тэгээд шороон зам байгаа, тэгээд бид нар дахин үзээд ер нь Герман улс бол үүнийг авахгүй бол дараагийн хамтын ажиллагааны асуудал чинь хүндэрнэ гэсэн ийм юм тавьсан учраас энэ долоо хоногт бид нар Байнгын хороогоор оруулаад өнөөдөр Улсын Их Хуралд соёрхон батлуулахаар оруулж ирж байна.


Энэ асуудлыг хэлэлцэн шийдвэрлэж өгөхийг хүсье. Анхаарал тавьсанд баярлалаа.


Ц.Нямдорж: Баярлалаа, Алтанхуяг сайдад. Гантөмөр, Раш, Отгонбаяр, Цэнгэл, Дэмбэрэл, З.Энхболд, Р.Буд, Р.Нямсүрэн, М.Зоригт гишүүнээр асуултыг тасалъя.


Л.Гантөмөр: Танилцуулгаас нь сонсвол хаана хаана тийм сайжруулсан зам тавихыг Германы Засгийн газар судалж үзсэн юм байна, тэгээд дүгнэлт гаргасан байна. Түүнийг юуг үндэслэж Германы тал дүгнэлт гаргасан юм бэ? Тэгээд ямар ашиг сонирхол байгаа учраас жишээ нь Дархан, Сэлэнгээ гээд ингээд тодорхой газруудыг зааж өгдөг юм бэ? Үүнийг нэгдүгээрт тодруулмаар байна. Цаашид гадаадын энэ зээл авахдаа тэр гадаадад мэдээж хэрэг тодорхой зам бол замын холбоотой, эрчим хүч бол эрчим хүчний холбоотой тэр корпорациуд нь судалгаа хийгээд мэдээж хэрэг тэр улсуудын бизнес байгаа л даа. Тэгээд тэд нар бол сая жишээ нь, эрчим хүчний 8 сая доллараас хэдэн долларынх нь ашиг орж байгаа юм бэ? тэр нь бидэнд хамаагүй юмаа гэхэд бид түүнийг мэддэг байгаад тэгээд тэр Солонгос болоод Япон, Германы зээл авахдаа тэр хүмүүсийн ашиг сонирхлыг нь хангадаг байх нь зөв л дөө. Энд хаана зам тавих вэ гэдгийгээ тэр улсуудын сонирхолд дагуулна гэдгийг би ерөөсөө ойлгохгүй байна.


Хоёрдугаарт, энэ Улаанбаатар хотын гэр хорооллуудын замыг сайжруулах зээл ер нь хэзээ олдох юм бэ? Энэ Улаанбаатар хотод ойрхон, уг нь гадаадын замын компаниуд бол тавихад их хялбархан газар шүү дээ, хөдөө гадаа явахгүй, хотод сууж байгаад л замаа тавина. Хоёрдугаарт, Монголд байгаа ихэнх машины олонхи нь Улаанбаатарт яваад байдаг, тэгээд гэрт амьдарч байгаа улсууд өвөл нь утаанд хучигддаг, зун нь шороон дотор л амьдарч байгаа. Тэр улсууд 60-70-аас илүү наслах бололцоогүй. Тэр шороо тоосонд хотын төвд байгаа улсууд л дарагдаж байгаа. Энэ тал дээр ялангуяа энэ замтай холбоотой мэргэжилтнүүд, эрх мэдэлтэй улсууд ямар бодлого барьж байна вэ? Улаанбаатар хотын захиргаанд битгий нялзаагаарай. Энэ дээр тодорхой бодлого бариад, улс өөрөө бодлогоо барихгүй бол Улаанбаатар хотын захиргаа бол хүмүүсийн өмнө хариуцлага хүлээдэг байгууллага бишээ. Яагаад гэвэл хотын даргыг Монгол Улсын Ерөнхий сайд томилж байгаа. Монгол Улсын Ерөнхий сайдыг Монгол Улсын Их Хурал томилж байгаа. Тэр утгаараа хотын дэд бүтцийн асуудлыг зайлшгүй төрийн бодлого болгож Их Хурлаас анхаарал хандуулахаас өөр арга байхгүй. Тэр яам, тамгын газар нь анхаарал хандуулахаас өөр арга байхгүй, ийм юм байгаа шүү. Тэгээд тэр утгаар нь хотын зам хэзээ сайжрах вэ? энэ дээр ямар бодлого барих вэ? энэ талаар зээл хөөцөлдвөл яаж хөөцөлдөх вэ гэдэг тал дээр нэг тайлбар өгнө үү.


О.Эрдэмбилэг: Эхний асуултанд хариулъя. 2000 онд Засгийн газар хоорондын хамтын ажиллагаагаар шинэ зууныхаа хөгжлийн бодлогыг тодорхойлъё гээд чиглэлтэй, зорилготой байя гээд хоёр чиглэлийг сонгосон юм. Түүний нэг нь зах зээлийн эдийн засгийн хөгжил гэсэн нэг чиглэл байгаа, хоёр дахь нь байгаль орчны бодлого, байгалийн нөөцийн хамгаалалт түүнчлэн сэргээгдэх эрчим хүч, эрчим хүчний үр ашгийг дээшлүүлэх гэсэн ийм хоёр чиглэлд явж байгаа юм. Энэ хүрээнд Германы тал ямар санал тавьсан бэ гэхээр зэрэг өмнө хамтын ажиллагаа төвлөрч байсан Дархан-Уул аймгийг уг нь Германы тал сонгосон. Тэгээд 2002 онд манай Засгийн газар хэлэлцээний үеэр дор хаяж бүс нутгаас хоёр аймгийг сонгож өгөөч ээ, хэрвээ боломжтой бол ядуурлын түвшин өндөртэй байгаа баруун аймгуудаас сонговол ямар вэ гэсэн Засгийн газрын хүсэлтээр Дархан-Уул дээр нэмж Сэлэнгэ, Орхон аймгийн тэр хэсэг, тэгээд Завхан аймгийг сонгосон юм.


С.Очирбат: Асуудлуудыг нэмж танилцуулъя. Саяны ерөнхийдөө хаана барих вэ гэдгийг товчхон сайд хэлсэн. Энэ Завхан аймагт 32 км зам Улиастайн Алдархаан чиглэлд, Сэлэнгийн Найрамдал, Жавхлан, Ерөө ургацын замын чиглэлд 19.7 км зам, Дархан орчимд 22 км зам, Баруун хараа, Зүүнхараа чиглэлд 20 км зам байх юм. Ингээд нийтдээ 96 км зам байгаа. 2001, 2003 онд техник эдийн засгийн үндэслэлийг Германы тал өөрсдөө хийсэн байгаа. Эхлээд ямар чиглэлээр хийсэн бэ гэхээр Ойн замыг сайжруулъя, энэ ой мод ихтэй газруудад олон салаа зам гарч, байгаль орчныг эвдэж байна гэдэг чиглэлээр судалгаа хийсэн байгаа юм. Ингээд хийж байгаад энэ ерөөсөө зөвхөн ганц ойн асуудал биш юм байна. Энэ Байгаль орчны асуудал бол орон нутгийн замыг сайжруулах нь илүү үр дүнтэй юм байна гээд судалгааныхаа чиглэлийг өөрчлөөд орон нутгийн замд ерөөсөө сүүлийн 1О хэдэн жилд хөрөнгө оруулалт тааруухан, замын засварлалт муу байгаа юм байна. Тийм учраас орон нутгийн замыг хэсэгчлэн сайжруулах нь зүйтэй юм байна гэж үзээд ингээд Техник эдийн засгийн үндэслэл боловсруулсан. Энэ судлагдсан замуудын хөрөнгө оруулалтын дотоод үр өгөөж нь 16 хувиас дээш замын хэсгүүдийг авч үзсэн байгаа. Энэ бол саяны миний дурдсан замуудын хөрөнгө оруулалтын дотоод үр өгөөж нь 16-аас 22 хувьд багтаж байгаа хамгийн өндөр үр өгөөжтэй нь Завханы зам орж байгаа. Ийм байдлаар судлагдсан юм.


Улаанбаатар хотын зам дээр бид нэлээд судалгаа хийж байгаа. Санхүүгийн эх үүсвэрийн хайлт хийж байгаа. Нэг хэсэг бас хотын замыг санхүүжүүлэх банк, санхүүгийн байгууллага олдохгүй ингээд яваад байсан. Нэг хэсэгтээ бид Японы Засгийн газрын буцалтгүй тусламжийг авсан. Хамгийн эхний ээлжинд нарны замыг барьж байгуулсан байгаа. Одоо энгельсийн гүүрэн гарцыг барих асуудлыг сая Жайка-тай санал солилцоод өнөө маргаашгүй ойрын үед шийдэгдэх байх. Маргааш бас энэ Японы элчин сайдын яамны нарийн бичгийн дарга уулзъя гэж ярьж байна. Энэ бодвол энэ асуудал шийдэгдсэн шиг байна. Тэгэхээр энэ гүүрэн гарцыг ирэх жил барьж эхлэх жишээтэй. 


Нөгөө талаар ерөөсөө нийт замын байдал үнэхээр их муудсан, дээрээс нь гэрийн хорооллын зам барьж байгаа. Энэ дээр замыг хөгжүүлэх ерөнхий төлөвлөгөөг Японы Засгийн газрын буцалтгүй тусламжаар 1997-98 онд хийгдсэн, төлөвлөгөө бол бэлэн байгаа. Ингээд хамгийн сүүлчийн бидний олсон санхүүгийн эх үүсвэр бол Японы олон улсын хамтын ажиллагааны банк энэ оноос санхүүжилт хийх эрх нь Монголд нээгдсэн. Ингээд өнгөрсөн 12 сараас хойш цуврал уулзалтуудыг хийж байгаа. Энэ дээр бид эхний ээлжинд Улаанбаатар хотын замыг танилцуулж байгаа. Энэ төлөөлөгчид нааштай хүлээж авч байгаа. Энэ дээр нэлээд боломжийн зээл авчих болов уу гэсэн ийм байдалтай байж байгаа. Хотынхон ч хамгийн сүүлд бид ажлын хэргийн шугамаар уулзуулсанд бид тэнд ажиллаж байгаа.


Өнгөрсөн жил санхүүгийн эх үүсвэр олдохгүй болохоор зарим замуудыг, зарим гүүрэн гарцуудыг эргэн төлөгдөх нөхцөлтэйгээр барьж байгуулъя гэсэн саналыг Засгийн газар оруулсан. Харамсалтай нь энэ дэмжигдээгүй байж байгаа. Тэгэхээр бид хамгийн сүүлийн найдвар бол Японы олон улсын хамтын ажиллагааны банкны зээлийг хөөцөлдөж байгаа. Зээлийн хүү, нөхцөл бол харьцангуй гайгүй, Азийн банк, Дэлхийн банкны хэмжээний ийм нөхцөлтэй юм билээ. Ийм л байдалтай байгаа.


Р.Раш: Эндээс Завхан аймгийн төв, Донойн хөндийн хооронд тавих тэр зам бол яах аргагүй шаардлагатай тийм зүйл. Би тэгж ойлгож байгаа. Харин тэр Сангийн аж ахуйн үтрэм, талбай хоёрын хоорондох замыг засна гэдэг бол утгагүй. Өнөөдөр дандаа ч бид нар 78 мянган тонн үр тариа хураагаад явахгүй нь явахгүй байх л даа. Хамгийн гол нь энэ зээлийг аваад эргүүлж, Монголын ард түмэн төлнө. Зүгээр өнгөц утгаар ингээд ярихад хэдэн хонио холбож аваачиж төлнө, тэр 40 жил нь ч байна уу? 30 жил нь ч байна уу? Шарын голын замыг аваад үзье. Төмөр замтай, түүгээр чинь бүх тээврийн ажил үндсэндээ явагдаж байдаг. Ийм дэмий юм хийж байхад манай мэргэжлийн яам хэдэн жилийн өмнө Германууд хэлсэн юмаа, тэгэхгүй бол мөнгө өгөхгүй гээд байгаа юм гээд түрүүн Гантөмөр гишүүн асуугаад байна билээ. Энэ хаашаа ямар замаа яаж тавихаа манай бид өөрсдөө мэдэж болдоггүй юм уу? энэ илүүдээ гарсан хөрөнгө юм уу? нэгдүгээрт.


Хоёрдугаарт нь, ер нь тэгээд энэ зээлийн тухай асуудлыг бид нар дэндүү халтвартаж байна. Улсын Их Хурал, Монгол Улсын Засгийн газар. Өгнө л гэвэл авч л байдаг, энэ чинь дараагаар нь төлнө шүү дээ. Үр дүнгий нь үзэж байгаа, тооцож байгаа юмыг би бол байхгүй гэж бодож байгаа. Ямар янзтайгаар үр ашигтай зээл явж байна вэ? үр дүнгээ өгч байна уу? үгүй юу. Бид нар түрүүн бас л нэг зээлийг соёрхон баталсан. Нийтийн ахуйн чиглэлээр Аж үйлдвэрийн комбинатын цэвэршүүлэх байгууламжийг. Хэдэн жилийн дараагаар үнэхээр тэр Сонгинын уулын баруун урд өвөрт загас үржих юм бол энэ зээл үр дүнтэй болж байнаа гэж үзэх байх. Тэр Толгойтын орчимд эвгүй үнэр гараад байдаг нь болих юм бол энэ үр дүнгээ өгч байна гэж үзэх байх. Ер нь бол бид нар үр дүнг тооцохгүй байгаа. Үүнийг Байнгын хороо ч гэсэн үзмээр байна, энэ зүйл дээр. Ямар үр дүн өгч байгаа юм бэ? тэгээд гадаадын нэг зээл өгдөг бизнесийн байгууллага монголд тулгадаг, түүнийг нь бид нар хөнгөлөлттэй сайхан зээл ингээд авдаг. Өнөөгийн үеийнхэнд магадгүй үр дүнгээ өгч болох л юм л даа. Энэ улс чинь зүгээр нэг хэдэн жилийн улс биш байх л даа бодвол. Яг үр дүнг гээд ярих юм бол Дундговь, Өмнөговийн чиглэлийн замыг одоо манай Тээвэр, аялал жуулчлалын яам бол зориуд намайг яриад байдаг болохоор юм уу, бүр улам дордуулж, улам тийшээ харахаа больсон. Очирбат энэ Богд уулын баруун урд өвөрт нэг машин тоолдог юм тавьсан гээд тэр нь аль хэдийн эвдрээд алга болсон юм билээ, түүгээр тэгээд хуурдаг юм, эрчимжилт гэж. Тэгвэл Шарын голын эрчимжилтийг аваад үз л дээ. Сангийн яаж ахуйн эрчимжилтийг аваад үз л дээ, хэдэн машин явж байгаа юм, чиний тэр асуугаад байгаа юм чинь. Хөдөлгөөний эрчимжилт. Ийм л юман дээр бид нар улсын хөрөнгийг үрэн таран хийж байна шүү дээ нөхөд минь ээ. Ингэж болж байна уу? үгүй юу? ингэж соёрхон батлаад байж болж байгаа юм уу, үгүй юм уу? түрүүний эрчим хүчийг бид нар батлаад өнгөрлөө. Ер нь тэгээд юугаа өөртөө хийх вэ? манай инженер техникийн ажилтнууд, тэгээд салбар тэр чигээрээ, салбарын яам сайд нь бүр улам сонирхолтой энэ зээл авах. Тэгээд юм л бол зээлээр юмаа бүтээнэ, хэрэгцээгээ хангана гэж ингэж л умбадаг болсон. Түрүү түрүүчийн Оросын өрнөөс арай чарай л салсан шүү дээ. Одоо ямар дүн явж байгааг тоолж ч чадахаа байж байгаа байлгүй? Энэ асуулт сүүлд нь тэгээд санал байна. 


Донойн хөндийн тэр зам нь зөвөө, түүнийг би дэмжиж байна. Бусад нь бол ийм юмыг бид нар аваад зээл аваад явж байна шүү дээ, нөхөд минь ээ. 


С.Очирбат: Би хэсэгчилж хариулъя. Тэгэхээр замын чиглэлийг би дахиад тодруулъя. Ургацын зам гэж хэлээд байдаг нь Сангийн аж ахуйн төв, үтрэмийн талбай хоорондох зам биш л дээ. Улаанбаатар, Дархан,Сэлэнгэ, Алтанбулаг руу явж байгаа төв замаас тухайн бүс нутгийнхаа сумын төв хүртэлх тэр замыг оруулж байгаа юм. Шарын голын хөрөнгө оруулалтын дотоод үр өгөөжийн хувьд бол 19-20 орчим гарсан байгаа. Энэ дээр судалгаагаар гол нь мэдээж төмөр замаар нүүрсийг их хэмжээгээр тээвэрлэж байгаа. Гэсэн хэдий ч Шарын голоос бас машинаар Дархан, Номгон тэр орчмын аж ахуй руу машинаар тээвэрлэх нүүрсний хэмжээ их өндөр гардаг ийм байдал гарсан, харагдсан.


Бид хөрөнгө оруулалтын үр өгөөжийг эдийн засгийн үндэслэлээр нэлээд тодорхой дэлгэрэнгүй тооцдог, эргээд үр дүн нь ямар байна вэ гэдгийг бид бас тооцож, үзэж зохих газар нь танилцуулж байгаа. 


Н.Алтанхуяг: Раш гишүүний тавьж байгаа саналтай би хувьдаа юм уу Сангийн яам санал нэг байгаа. Өнөөдөр хүртэл энэ төсөл яагаад удаашраад байгаа вэ гэвэл анхнаасаа энэ зам тээврийнхэн танилцуулахад л итгэл төрөхгүй байгаа юм. Тэгэхдээ агуу их судалгааны ажил их олон жил хийсэн юм билээ. Тэгж тэгж л энэ гурван алаг цоог газар арай нэг боломжийн юм гэж үзсэн юм. Одоо нэг буруутан тодроод байгаа л даа энэ зээлэн дээр. Энэ Сангийн яам л их буруутай газар байна, энэ зээлийг авахгүй гүрийгээд байгаа гэж. Тийм учраас энэ Сангийн яам юм уу, Алтанхуяг гэдэг хүний бодлого биш, энэ төрийн бодлого юмаа гэдгийг та нар батлаад өгөөч дээ. Тэгээд энэ соёрхон батлахгүй гээд өгөхгүй юу. Болно шүү дээ. Би бол тийм бодолтой байгаа, би сая уншихдаа ч хэлсэн шүү дээ. Тэр Герман улс чинь үүнийг авах юм уу, авахгүй юм уу? замд нь нэг нөхөр л саад болоод байна гэсэн ийм ойлголттой байна. Тэгэхээр Монгол Улсын Их Хурал өөрөө төрийнхөө бодлогыг гаргаад бид нар хэрэггүй юман дээр хэрэггүй зээл авмааргүй байна гээд ингээд кнопоо дараад өгдөг бол сайн байна шүү дээ. Ер нь Сангийн яам өнгөрсөн энэ жил гаруй хугацаанд хэрэггүй юман дээр ер нь шаардлагагүй юман дээр зээл авахгүй байх бодлогыг тууштай барьж байгаа шүү дээ. Одоо өнөөдөр Азийн хөгжлийн банкныхан уулзъя гээд явна, би одоо лав л 10 хоног уулзахгүй байгаа. Юу гэж хэлж байна вэ гэхээр 13 сая боловсролын салбарт орж байгаа зээлэн дээрээ 4-ийг нэмж аваач гэж байгаа юм. Барилга хот байгуулалт дээр 10 гаруйг авсан, түүнийг 20-30 хэд болгож ав гээд байгаа. Тэгэхээр дуртай бол би бүгдийг нь оруулаад ирмээр байна. Тийм дур хүсэл алга. Энэ нь үр ашигтай ашиггүй нь мэдэгдэхгүй юманд аваад байх хэрэг байна уу? үгүй юу. Тийм учраас манай яаман дээр харин ч гэж энэ зээлийн төслүүд чинь их оочерлогдож, их хянагдаж, маш олон удаа буцаж ингэж явсан. Харин тэр Шведийн зээл бараг буцалтгүй тусламж юм шүү дээ, тэнд тээнэгэлзээд байх юм байхгүй. Ийм ийм агуулгаар бодлогын хувьд Раш гишүүнтэй санал нэг байна. Та бүхэн маань бодлого тодорхойлдог Монгол Улсын гишүүд учраас үгүй гээд л дарчихвал бид нар буцаагаад л өгчихнө шүү дээ. Тэгэхгүй над руу зөндөө бичиг ирсэн, Батхүү сайд дээр зөндөө бичиг ирсэн. Бид хоёр л энэ зээлийг хойшлуулаад байгаа тийм л этгээдүүд юм шиг ойлгогдоод байна. Тийм учраас энд оруулж ирж байна, соёрхон батлуулахаар. Соёрхон батлахгүй гэвэл болоо.


Г.Батхүү: Ер нь энэ 200-2004 онд ажиллаж байсан Засгийн газрын үед мэргэжлийн яам, холбогдох байгууллагууд нь Германы талтай хамтарч судалгаа хийгээд тэгээд авья гэдгээ тогтсон байсан ийм зээл нэг талаасаа.


Нөгөө талаасаа Германууд ирж судалчихаад бид нар тэр цаасыг нь харчихаад нээрээ авья гэж хэлж байгаа юм биш. Энэ Монголын мэргэжилтнүүд, холбогдох улсууд нь ороод зээлийн хүү, нөхцөл байдал, тухайн бүс нутагт хэрхэн яаж хөгжүүлэх талаар нь судалгаа хийж үзсэний үндсэн дээр оруулж ирж байгаа материал. 


Нөгөө нэг үндэслэл нь болохоор зэрэг энэ зээл чинь өөрөө эхлээд орж ирэхдээ тэр үед яригдсан зээлийн гол зорилго нь бол ерөөсөө ойд мод бэлтгэдэг зам барих тийм л төсөл байсан. Тийм маягаар тохирсон байсан юм. Түүнийг удаа дараагийн ярилцлагаар энэ жил гаруйн хугацаанд ярьсаар байгаад, ерөөсөө ойгоос мод бэлтгэдэг замыг нь бид барихгүй, харин тэр бүс нутагт нь энэ Сангийн аж ахуйнуудыг холбосон, газар тариалангийн хуучин арчилгаа сайтай байж байгаад эзэнгүй болоод хаячихсан гүүр замуудыг сэргээх сайжруулах ийм чиглэлийн зам болгож нэг хэсгийг нь ашиглая, нэг хэсгийг нь Завхан аймагт Донойн хөндийн зам болгож ашиглая. Донойн хөндийн зам гэдэг бол зөвхөн нисэх онгоцны буудал хүртэлх зам биш шүү дээ. Энэ чинь өөрөө Завханы төвөөс цааших баруун талын бүх аймгуудтай холбогдож байгаа гол замдаа холбож өгч байгаа, Ховд, Увсын чиглэлийн бүх зам зассанаас гарч байгаа ийм зам гэдэг утгаар нь бид нар тооцоо судалгааны үндсэн дээр энэ төслийг хэрэгжүүлье гэсэн ийм саналыг яам оруулж ирж байгаа юм. Энэ бол өөрөө ойн зам байсныг нь одоо илүү үр дүнтэй, үр ашигтай, хөдөлгөөний эрчмийг нь тоолж үзэж байгаад ашигтай байх энэ вариантыг нь сонгож оруулж ирж байгаа ийм л юм гэдгийг бодсон л доо.


Хоёрдугаарт, одоо ингээд ярихаар мэдээжийн хэрэг би ойлгож байна. Говийн бүс, тэр дундаа Дундговь, Өмнөговийн чиглэл рүү зам барих зайлшгүй шаардлагатай байгаа. Тэгэхдээ тийшээ 6-7 цаг явдаг машин, ямар машинаар яваад байгааг Раш гишүүн би мэдэхгүй байна. Замыг бид нар ноднин тодорхой хэмжээний хөрөнгө гаргаж сайжруулсан. Ер нь бол зам барих хэрэгтэй, засах хэрэгтэй. Зээл авлаа гэж нэг талаас нь зэмлэдэг. Зээлийг бол би яг Алтанхуяг сайдтай нэг л байр суурьтай байгаа. Заавал зээл авья, заавал өрөнд оръё гэдэг бодлогыг аль ч салбарын яам өөрөө Монгол Улсын эрх ашгийг зөрчиж тийм юм бол хийхгүй. Оруулж ирж байгаа тооцоо материал бол та бүхэнд танилцаж байгаа байх. Энэ дээр буруу зөрүү юм байна гээд шүүмжлэх юм бол энэ дээр би одоо болон гишүүдийн асуултын дагуу хариулж, тайлбарлаж ярьж өгөхөд бэлэн байна. Энэ төслийг нэгэнтээ хоёр Засгийн газар урьд нь ярьж тохироод судалгаагаа хийгээд бүх зүйлээ тохирсон байсан гэдэг утгаар нь илүү үр дүнтэй болгоод авч ашиглая.


Ц.Цэнгэл: Баярлалаа. Энэ зээлийн асуудлыг Батхүү сайд гол нь хэллээ. Европын орнуудаас манайд хамгийн их өндөр, ихээхэн тусламж үзүүлдэг нь Герман улсаа. Тэгээд Герман улсын салбарын зээлийн асуудал яригдсан юм, 2000-2004 онд. Тэгэхээр үнэхээрийн ойн зурвас, ойн бохирдол танайх их байна гээд түрүүний Батхүү сайдын ярьдгийг би давтмааргүй байна. Ийм байсан ийм байгаа юм. Үүнийг 10 хэдэн гүүр, жижиг гол горхинуудын гүүрийг ашиглаад хуучин ашиглаж байсан эвдэрсэн зам дээр нь болгохоос өөр арга байхгүй. Германы эдийн засгийн хамтын ажиллагааны яаман дээр нь энэ Сангийн яамны Төрийн нарийн бичгийн дарга Хүрэлбаатар тухайн үед элчин сайд байсан Тэрбишдагва нар бид нар үүнийг Мянганы зам руу ч оруулъя, ерөөсөө хөдөлж өгөөгүй юм. Тэгвэл ерөөсөө танай энэ тухай хариугаа хэлээд, бид нар ч гэсэн заавал ийм хөнгөлөлттэй зээл өгөөд байх, ер нь зээлийнхээ категорийг Монгол Улсад 2-З жил хараахан бууруулаагүй байна. Бусад 28 улсад өгч байсан зээлээ бууруулсан, ийм ийм алхмуудыг хийгээд хэлэлцээний явцад ингээд явсан юм. Тэгээд энэ судалгаа хийсэн тэр манайд хуучин судалж байсан гол юмнууд нь энэ л байна, үүнийг энэ Донойн хөндийн хуучин сангийн аж ахуйнуудын гүүрнүүдийг аргаа бараад гол горхитой нь барьж тавьсан юм. Үүнийг бүр болъё гээд Раш гишүүнтэй бид нар санал нэг байсан, байр суурь, яамны бодлого. Тэгээд үүнийг авахгүй гэхээр нөгөө үлдэж байгаа 12 сая евро-гий чинь өгөхгүй гээд байсан. Ийм протоколтой байгаа юм. Тэгээд үүнийг эрхэм гишүүд нөгөө 12 саяынх нь зээл бол Монгол улсад их ач холбогдолтой шинэчлэл явагдах, бас эрчим хүчний шинэ модерназаци хийх ийм юмнууд байгаа шүү дээ. 


Ц.Нямдорж: Гишүүд асуулт асууж байна. 


С.Отгонбаяр: Тэгэхээр Монгол Улс их олон төрлийн зээл авч байгаа л даа. Сүүлийн ашигтай саналууд бол нэлээн олон ирж байгаа. Зээл заавал авахгүй байж амьдрах асуудлыг ярих, түүнгүйгээр бас энэ улс орны хөгжлийг тодорхойлох гэдэг бол бас төвөгтэй асуудал гэдгийг ойлгох хэрэгтэй юм, нэгдүгээрт.


Хоёрдугаарт, саяны дөнгөж өмнөхөн яриад өнгөрсөн Шведийн зээлийн асуудал байгаа. Тийм ашигтай хэлбэрийн 8 сая доллар нь хүүгүй орж ирж байгаа урт хугацаатай ийм зээлийг авахаас өөр арга байхгүй. Ганцхан зориулалт нь юу байх вэ, үр өгөөж нь юу байх вэ гэдгийг тооцох хэрэгтэй байх гэж бодож байна. Тэгээд энэ ХБНГУ-ын Засгийн газар хоорондын хийж байгаа энэ Авто замын сайжруулах төсөлд санхүүжүүлэлттэй холбогдуулаад энэ хүүгийн асуудлыг би Сангийн сайдаас нэг асууя гэж бодоод байгаа юм. Урьд өмнөх зээлүүдийг голдуу доллараар аваад байгаа. Долларын хүү, еврогийн хүү ч гэдэг юм уу энэ хөрөвдөг валютуудын хоорондын хүү бол бас өөр хэлбэртэй байж байгаа. Өмнөх доллараар авч ирсэн зээлүүдийг хараад байхад еврог доллар руу шилжүүлээд хүүгий нь тооцох юм бол өнөөдрийн 0.75 еврогоор хямдхан юм шиг ингэж харагдаж байгаа хэдий боловч долларт шилжээд ирэхэд манай авч байгаа тухайлбал 1.25 жилдээ төлөх тийм хэмжээний өндөр зээлүүдийг бид соёрхон баталж байсан. Одоо үүнийг ингээд тооцоод үзэхэд 1.60 орчим жилдээ доллараар хөрвүүлж үзэх юм бол болох тийм хандлагатай болж байна. Тийм учраас даруй 0.45 центээр илүү харагдаж байгаа асуудал байгаа. Үүнийг еврод шилжүүлж хүүгий нь нэг жилд 2015 оноос хойш тооцоод явахад арай өндөр юм шиг надад санагдаж байна л даа. Энэ дээр тооцоо судалгаа хийсэн зүйл байна уу? энэ харьцуулалтыг нь тодорхой тайлбарлахгүй юу? 


Тэгээд энэ зээлийг авахгүй бол дараагийн шатны зээл тусламжууд бас хаагдчих маягтай юм яриад байгаа юм. Заавал үүнийг нэр заасан Дархан, Завхан ч гэдэг юм уу энэ аймгуудад нэр зааж өгөх асуудал дээр манай тал бас саналаа гаргах тийм асуудлууд байж болоогүй юм уу гэж бодож байна. Зайлшгүй шаардлагатай газрууд байлгүй яах вэ мэдээж. Судалгаагаа хийсэн байх. Гэхдээ бид бас саяны Раш гишүүний яриад байгаатай адилхан, дандаа энэ гадны санхүүжигдэж байгаа байгууллагууд зээл тусламж өгч байгаа байгууллагуудын үгээр орж асуудалд ханддаг нь бас зохимжгүй юмаа. Энэ тал дээр ярьж төлөвлөсөн зүйл байна уу? 


Авто замын хувьд гэвэл дараа дараагийн нэг сэтгэл зовоож байгаа асуудал байна л даа. Түрүүн Гантөмөр гишүүн ч яриад байна. Улаанбаатар хотын авто замыг сайжруулахад хөрөнгө мөнгөний асуудал тэр рүү анхаарлаа хандуулж болдоггүй юм уу гэсэн асуултыг тавилаа. Тэнд тодорхой хариулт байхгүй байна. Тийм учраас сэтгэл зовоож байгаа нэг асуудал бол Улаанбаатар хот гэхээсээ өмнө энэ нисэх, Улаанбаатар хоёрын хоорондох энэ замыг засах төлөвлөсөн, янз бүрийн санхүүгийн эх үүсвэр хаа нэг газраас хайж байгаа ч юм уу, санхүүжүүлэх санал тавьж байгаа газар байна уу? үгүй юу? үүнийг давын өмнө нэгдүгээрт нь, нисэх энэ хоёрын хоорондох замыг сайжруулах асуудал зайлшгүй байх хэрэгтэй байна. 


Улаанбаатар хотын замыг тэртэй тэргүй улсын гэхээсээ илүү нийслэл хотын өөрийнх нь төсвийн санхүүжилтийг нь хөрөнгө оруулалтаар хийгээд явчихдаг ийм зүйл байж байгаа. Тээврийн татвараар бас замаа сайжруулаад явдаг ийм асуудал байдаг. Энэ дээр төлөвлөж байгаа зүйл байна уу? ойрын ирээдүйд, үүнийг тайлбарлаж өгөхгүй юу? 


Н.Алтанхуяг: хүүгийн асуудал бол валютын ханшны зөрүүний асуудал гэсэн үг л дээ. Бид нар Монгол улс өөрийнхөө сонирхлыг илэрхийлж хэлдэг юм. Жишээ нь Солонгосоос зээл авч байгаа нөхцөлд бид нар вонн-оор биш, валютаар авбал яадаг юм бэ ч гэдэг юм уу? Европоос зээл авч байгаа нөхцөлд евро-гоор биш, доллараар авах ч гэдэг юм уу, ханшныхаа эрсдлийг тооцоолох гэж оролддог оролдлого бий. Тэгэхдээ энэ өнөөдөртөө үр дүнд хүрэхгүй байгаа. Өгч байгаа газар нь манай ийм валютаар авах ёстой гэдэг ийм л юманд нь орж авдаг учраас яг одоо ингээд холбооны Герман улс еврогоор авсан гэсэн нөхцөлд бид нар түүнийг өөр ханшны тухай ярих боломжгүй бөгөөд ингэж еврогоор авснаас үүдэлтэй ханшны зөрүүний алдагдлыг Монгол Улс хариуцахаас өөр аргагүй болдог ийм л юм байдалтай байгаа. Солонгосоос авч байгаа урд талын зам дээр бас Байнгын хороон дээр яригдаад валют юм уу арай ханшны уналт багатай юм руу орох арга байна уу гээд болоогүй. 


Тэгэхдээ вонноор авах нь ч бас зарим тохиолдолд Монголд буцаагаад ашиг өгдөг. Ийм л төвөгтэй эд. Үүнийг ханш нь ирээдүйд яаж өөрчлөгдөх вэ гэдгийг төдийлөн хэлэх боломжгүй учраас одоохондоо Сангийн яам энэ дээр төдийлөн бас зүтгэж чадахгүй байгаа, тухайн улсын хэлж байгаа валют юм уу, тухайн улсынх нь мөнгөн тэмдэгтээр энэ зээлийг аваад явж байгаа юм.


Сая Цэнгэл гишүүн хэллээ, 2004 онд ХБНГУ-ын Засгийн газар Монгол Улсын Засгийн газар 12 сая евро авна гээд тохирсон. Тэгээд л авах гээд байгаа юм. Тийм учраас бүтэн 2004 гэдэг чинь бүтэн 2005 он нь өнгөрөөд ингэсэн юмыг бид саатуулагч биш учраас энд оруулаад шийдүүлэх гээд байна. Одоо Монгол Улсын Их Хурал энэ дээр үгээ хэлээд өгөө, авах юм уу авахгүй юу гэдэг дээр конопоо дараад өг.


Дараа нь энэ Дарханы дулааны цахилгааны станцыг дахин шинэчилж сайжруулах гэсэн юм. Өмнө нь 4 сая евро аваад дутуу шинэчлилсэн гэсэн. Одоо 12 гэдгийн үлдэж байгаа 8 сая еврогий нь Дарханы тэр станцыг дахин шинэчлэхэд 8 сая авна, энэ зам дээр 4 –ийг авна гээд ингэж л 12-ыг тохирсон юм. Тэр 2004 оны тохиролцоо учраас л бид нараас тэр улс чинь нэхээд байна шүү дээ. Одоо та нар юмаа авах гэж байна уу? үгүй гэж байна уу? бид нар бол манай Сангийн яам энэ дээр хянаж байна, Засгийн газар дээр хянаж байна, Байнгын хороотой зөвшилцөж байна гэсээр байгаад л бүтэн жил болгочихсон, итгэл үнэмшил төдийлөн энэ зээлэн дээр төрөхгүй байна гэдгээ хэлээд байна шүү дээ.


С.Очирбат: Нисэх Улаанбаатарын холбогдолтой замын асуудлаар хариулт өгье. Тэгэхээр энэ үнэхээр хөдөлгөөний эрчим ихсээд энэ зам нэгдүгээрт нарийдаад, хоёрдугаар хуучин болчихоод ингээд байгаа. Нөгөө талаар нисэх буудлыг өөр газар барина гэсэн яриа байдаг. Бид ч гэсэн тэр хүртэл хугацаа шаардлагатай учраас энэ замыг зайлшгүй шинэчлэх ийм шаардлага байгаа. Үүнийг үндэслээд яг энэ замыг шинэчилье гэдэг хөрөнгийн эх үүсвэр нэлээд хайсан. Санхүүжүүлэх банк, санхүүгийн байгууллага олдохгүй учраас би түрүүн хэлсэн. Эргэн төлөгдөх нөхцөлтэй нэлээд олон замуудын жагсаалтыг Засгийн газар оруулж хэлэлцүүлээд улмаар нэлээд хэсгийг нь Их Хурлын чуулганаар соёрхон баталж, 2006 оны хөрөнгө оруулалтын төлөвлөгөөний жагсаалтанд оруулсан юм. 


Ингэхэд нисэх энэ чиглэлийн зам хамт орсон. Энэ нийтдээ 20 км зам байгаа юм, яг нисэхээс төв шуудан хүртэлх замыг шинэчлэлт хийнэ, салаа зам болгоод хуучин танктай хөшөө байсан түүгээр гаргаад, стадионы хажуу талаар баруун тийшээ гаргаад нарантуул захын урд талд байгаа төмөр зам дээгүүр гүүрэн гарц хийгээд ингээд Нарантуултай холбох ийм замыг барьчихвал Улаанбаатар хотын нэг тойрог үүсч байгаа юм. Тэгэхээр үүнийг оруулаад ингээд дэмжигдээгүй уначихсан. Дараа нь бид бас энэ БНХАУ-ын буцалтгүй тусламжинд оруулъя гээд ингээд хүсэлт тавьсан энэ бас дэмжигдээгүй, одоо энэ нисэхийн чиглэлийн зам бол хөрөнгө оруулалтын санхүүжилтийн эх үүсвэргүй байж байгаа.


Г.Батхүү: Очирбат даргын хэлсэн дээр хэдэн зүйл нэмж хэлье гэж бодож байна. Ер нь бол хэрвээ бид нар 2006 оны хөрөнгө оруулалтанд баталсан бол энэ замыг хийж болох байсан. Олон улсын нисэх онгоцны буудал өөр тийшээ шилжих, шилжихгүй асуудалтай энэ зам бас нэг тийм холбоотой биш. Яагаад гэвэл энэ буудал байж таарна, энэ буудлыг бид буудлын чиглэлээр нь ашиглаж таарна. Олон улсынх байх уу, орон нутгийнх байх уу? нөөцийнх байх уу гэдэг вариантаар аль ч вариантаар Буянт –Ухаа буюу одоо Чингис хаан Олон улсын нисэх онгоцны буудал байна. Энэ чиглэлээр нь замыг нь бид сайжруулахыг бодож байгаа. Харин хувийн хөрөнгөөрөө энэ замыг барьж өгөөд тодорхой хугацаануудын дараагаар Засгийн газартай буюу Сангийн яамтай гэрээ байгуулсны үндсэн дээр эргүүлээд энэ замд оруулсан хөрөнгө оруулалтаа буцааж авч болох юмаа гэсэн ийм саналууд бол байгаа. Энэ саналуудыг бид судалж үзэх ёстой. Судалж үзээд та бүхэнтэй ярьж зөвлөөд үнэхээрийн боломжтой юм байна. Энэ хөрөнгө оруулалтыг хийе гэвэл бид энэ чиглэлийн замын хөрөнгийн асуудлыг шийдэх боломж байгаа гэж ингэж бодож байна. Ер нь бол энэ замыг дэмжээгүй Улсын Их Хуралд орж ирээгүй. Гэтэл харин өнөөдөр бодлогын яам Сангийн яам дэмжээгүй, санаачилж оруулж ирээгүй Улаанбаатар, Дундговь, Өмнөговь Таван толгойн чиглэлийн авто замыг барих гэдэг асуудлыг хөрөнгийн эх үүсвэргүйгээр 2006 оны төлөвлөгөөнд оруулаад баталчихсан байгаа. Би Улсын Их Хурлын даргын нэр дээр Сангийн сайдын нэр дээр, Ерөнхий сайдын нэр дээр бичиг явуулж байгаа. Энэ санаачлагаагүй аль ч яамнаас оруулаагүй энэ асуудлыг яагаад хөрөнгийн эх үүсвэргүйгээр батлаад өгчихсөн байгаа юм бэ? энэ асуудлыг ерөөсөө ойлгохгүй байгаа. Тэгэхээр гишүүд бид асуудал ярьж байх үедээ хөрөнгө оруулалтынхаа төлөвлөгөөн дээр ач холбогдлуудаараа аль чиглэлийг нь дэмжих вэ? аль чиглэл дээр нь ямар асуудал байна вэ гэдэг дээрээ нэлээн яримаар байгаа юм. Тэгээд Их Хурал дээр, чуулган дээр энэ асуудал яригдахаар дэмжлэг өгөөгүй, сүүлд нь үнэхээрийн бодоход бид нар бас дэмжих ёстой гол асуудлууд дээрээ ач холбогдол өгөөгүй үлдсэн ийм зүйлүүд байгаа шүү. Зарим нь яагаад огт яриагүй асуудлууд орж ирээгүй батлагдаад гарчихсан, бид нарт төлөвлөгөө болоод тэгсэн мөртлөө хөрөнгө оруулалтын эх үүсвэргүйгээр очсон байгааг бас их гайхаж байгаа юм.


Д.Дэмбэрэл: Би 2-З зүйл асууя. Энэ зам хайрган хатуу хучилттай зам байгаа юм. Евро бол 4 сая евро гэдэг чинь бараг 6-7 сая доллар шүү дээ. Ийм мөнгөөр 9О км хайрган зам тавьчихаад дахиад хатуу хучилт хийнэ гэвэл бас нэмэлт зардал, ингээд бодох юм бол энэ асар их өөрийн өртөгтэй зам болж хувирах гээд байгаа юм. Бид нар 6 сая доллараар 60 км хучилттай зам тавиад л хүлээлгэж өгч байна шүү дээ. Тэгэхээр эдийн засгийн үр ашгийн хувьд нь ч ийм хэлэлцээр хийгээд байдаг зөв юм уу, үүнийг эдийн засагчид бодож тооцож хийдэг байна уу? тэгээд эцсийн эцэст Засгийн газар хэлэлцээ хийсэн юм гээд шахаад байдаг. Энэ ийм юмаа хэзээ зогсоох юм бэ? нэгдүгээрт.


Хоёрдугаарт, Байнгын хороо түрүүн хэлэлцээд үүнийг авч болох юмаа, тэгэхдээ Германы талтай нөхцөлөө жаахан өөрчилбөл яасан юм бэ? ийм их мөнгө өгч байгаа юм бол хатуу хучилттай болговол яасан юм бэ гэсэн. Энэ Германы тал хүлээж авахгүй гээд байгаа юм уу? аль эсхүл та бүхэн сайн ойлгуулж үүнийг ярьж чадаагүй гэж Улсын Их Хурал үзэх үү? 


Гуравдугаарт, энд 500 мянга евро хажуугаар нь Германууд өөш хаяж байгаа юм шиг евро байгаад байгаа юм. Зүгээр өгье гэсэн юм, тэгэхээр үүнээс нь болоод байгаа юм уу, энэ 500 мянга чинь үүнтэй холбоотой юм уу, холбоогүй юм уу? 


Дөрөв дэх миний нэг асуудал бол энэ Германы нөхдийн өгч байгаа энэ зээл бол 4О жилийн хугацаатай гэж байна. Хайрган зам тавиад 4О жилийн дараа өр нь төлж дуусаагүй байж байхад тэр зам чинь газартай тэгширнэ шүү дээ. Тэгэхээр энэ энэ юмнуудаа бодоод Германы нөхөдтэй сайн ярихад заавал тийм бишээ, тэгэхгүй ээ, бид тэгвэл зээл тусламж элдэв юмаа зогсооно гээд байгааюм уу? үүнийг маш тодорхой болгож байж энэ саналыг хураалгах хэрэгтэй. Уг нь авч болох л юм л даа, гэхдээ үр ашгийн талаас, ер нь дахиад ийм байдлаар энэ яам байгууллагууд үр ашиг муутай хэлэлцээ хийдгийг Улсын Их Хурал таслан зогсоох үүднээс энэ асуудал дээр түрүүн нэг удаа тормоз тавьсан, одоо ер нь ийм авах эсэх асуудал бол энэ 4 сая еврогийн асуудал биш, ерөөсөө зээлийн үр ашгийн асуудалтай холбогдож ярьж байгаа гэдгийг та бүхэн ойлгож байна уу? үгүй юу? 


С.Очирбат: Тэгэхээр нэг км замын дундаж өртөг дундачлаад үзвэл 60 гаруй сая төгрөг болж байгаа. Тэгэхээр энэ замын тэр тухайн чиглэлийн замын хамгийн их бэрхшээлтэй хэсгийг засварлаж байгаа учраас энэ замуудын хэсэг дотор нэлээд олон гүүр хоолойнууд орж байгаа. Зөвхөн хоолойнуудын хөндлөн уртыг нь нэмбэл 1.7 км болох болж байгаа ийм жишээтэй, хоёр, гурван дунд зэргийн гүүрүүд орчихсон. Энэ нь харьцангуй замын уртыг өсгөж байгаа гэж ойлгож байгаа. 500 мянган долларын асуудал байгаа. Энэ бол буцалтгүй тусламжаар ирж байгаа зээлэндээ орохгүй, энэ бол зураг төслийн өртөг, замыг барих хяналтын зардал, дээрээс нь сургалтын асуудал байгаа. Сургалтанд нь болохоор замын засвар ашиглалтын зохион байгуулалт, ажил үйлчилгээ худалдан авах тендерийн сургалтын асуудал, төслийн сургалт гэсэн ийм сургалтууд орж байгаа. 


Германы талтай нэлээд ярилцсан. Энэ Аюулгүй байдал, гадаад бодлогын байнгын хорооноос замыг хатуу хучилттай болговол яасан юм бэ гэдэг асуудлаар Германы талтай хоёр гурван удаа ярилцсан, бичиг нь энд байж байгаа. Энэ дээр нэлээд дэлгэрэнгүй тайлбар ирсэн байж байгаа. Би товчлооод хэлээд явья. Хамгийн нэгдүгээрт, энэ боломжгүй байна гэсэн.


Ц.Нямдорж: Ойлголоо, ойлголоо, одоо болно наадах чинь.


С.Очирбат: З-4 юмаар үндэслэж хариу өгсөн байгаа. Хамгийн нэгдүгээрт, ерөөсөө хатуу хучилттай болгочихвол төслийн өртөг 60-аас


Ц.Нямдорж: Очирбатаа болъё. Энхболд гишүүнд асуулт байна уу. Гишүүд асуулт давхардаад, хариулт давхардаад ойлгомжтой асуудал байна шүү дээ. Түрүүн Байнгын хорооны хурал дээр яриад Монгол цаашдаа шороон зам тавихгүй ээ, ийм юманд зээл авахгүй ээ, нөхцөлөө өөрчил гэдэг чиглэл өгсөн. Тэр чиглэлийг биелүүлээгүй байна. Одоо өөр олон юм ярих юм байхгүй шүү дээ.


З.Энхболд: Асуулт тавьсан юм, тэр асуулт энэ танилцуулган дотор байна. Ямар ч жуулчин явдаггүй, эдийн засгийн үр ашиггүй ийм шахааны зээл авах шаардлагагүй ээ. Зөвлөх үйлчилгээний зардал өндөр байна гэсэн байна. Түрүүчийн Байнгын хороон дээр зөвлөх үйлчилгээний зардал 12 хувь байгаа өндөр байгаа гэсэн, одоо 12 хувь байгаа гээд дахиад ороод ирж байна. Зөвлөх үйлчилгээний зардал, буцалтгүй тусламж хоёрын үнийн дүн яг тэнцэж байгаа 4 сая еврогийн 12 хувь, 500 мянган еврогийн буцалтгүй тусламж гээд. Тэгэхээр энэ бол буцалтгүй тусламж байхгүй, зөвлөх үйлчилгээ нь түүнийгээ буцаагаад аваад явчихаж байгаа юм. Тэгээд яагаад ийм ямарч утгагүй, логикгүй юмыг дахин Байнгын хороогоор хүчээр оруулж ирээд, энд дэмжүүлэх гэж оруулж ирээд, энэ нь дэмжигдэхгүй шүү дээ. Алтанхуяг сайдын зөв шүү дээ. Эдийн засгийн үр ашиггүй зээлээс татгалзаж суръя гэж байна. Суръя л даа тэгээд, болохгүй гэдгийг конопоороо илэрхийлье.


Ц.Нямдорж: Одоо ер нь боливол яасан юм бэ? гишүүд Буд гишүүн асуух уу? Буд гишүүн мэдэхийн дээдээр мэдэж байгаа даа. 


Р.Буд: Ойн замаар судалгаа хийе гэсэн үнэхээр тийм санал тавьсан юм. Тэгэхдээ тэр нь бид нарын үед өнгөрсөн дөрвөн жилд засагдаад ойн зам бол одоо цаашдаа явцгүй юмаа манайд, ой модыг хамгаалах асуудлаар Байгаль орчны тухай хууль гарсан. Ийм учраас үүнийг бүс нутгийн авто замыг хөгжүүлэх тухай асуудалд анхаарлаа хандуулж өгөөч гээд тэгээд судалгаа хийгдсэн. Монгол Германы хамтарсан нөхдүүд олон үе шаттай судалгаа хийж, үүнийг шийдсэн юм. Тэгэхдээ энд бас нэг зүйлийг бид нар ойлгох ёстой болов уу. Монгол Улс өнөөдөр 4О гаруй мянган км замтай, үүний дөрөвний гурав нь хөдөө орон нутагт байгаа. Хөдөө орон нутагт амьдрал явж байгаа. Хөдөө орон нутаг, хөдөөгийн бүс нутгийн хөгжлийг дэмжье гэвэл энэ зээл хэрэгтэй юмаа. Анх удаа орон нутгийн авто замд ийм зээл авагдахаар яригдаж, анхных нь алхам хийгдэж байгаа юм. Ийм учраас үүнийг анхаарч үзээч гэдгийг хэлэх байна.


Хоёрдугаарт нь, улсууд яриад байна. Хатуу хучилттай болгож болохгүй юм уу гэж. Тэгэхээр хатуу хучилттай болгох, болгохгүй тухай асуудлыг Азийн хөгжлийн банкнаас гаргасан зөвлөмжид ч бий. Манай мэргэжилтнүүдийн гаргасан зөвлөмжид ч бий. Энэ юу вэ гэхээр тэр дотоодын өгөөж буюу тухайн замаар явж байгаа авто тээврийн хөдөлгөөний эрчмээс хамааруулаад тооцдог ийм аргачлал байгаа шүү дээ. Тэгээд түүн дээрээ үндэслэн эдийн засгийн үр ашгийг тооцож үзээд хатуу хайрган хучилттайг тогтдог. Тэгэхдээ энэ хайрган хучилт гэдэг бол нэг эхнийх нь алхам. Ухаандаа далангаа босгоод суурийг нь хийгээд авна гэдэг бол нийт ажлын 7О-8О хувийг хийгээд авна гэсэн үг. Ийм учраас энэ дээр ач холбогдол өгч энэ замыг авч хэрэгжүүлэх нь зүйтэй юм гэсэн санал хэлэх гэж байна.


Эцэст нь нэг зүйл дээр манай энэ төслийн яамны нөхдүүд анхаармаар байна. Энд сүүлийн үед Их Хуралд чанаргүй материалууд их орж байна. Энэ танилцуулга дотор үндэсний замын сүлжээ гэж байна. Ийм сүлжээ ерөөсөө байхгүй. Хоёрдугаарт нь, орон нутгийн замын салбар гэж байна. Ийм салбар байхгүй, орон нутгийн замын сан л гэж бий. Гуравдугаарт нь, замын хэсгийг чулуугаар хучих ийм юм байхгүй. Тэгэхээр энэ чинь өөрснөө хүмүүсүүдийг будлиулаад байна. Ийм мэргэжлийн бус хэллэгүүд, ийм чанаргүй юмнууд оруулж ирээд хүмүүсүүдэд буруу зөрүү ойлголт төрүүлээд байгаа юм биш байгаа.


Гэхдээ эцэст нь би юу гэж хэлэх гэж байна вэ гэхээр энэ их олон жил судалгаа хийгдсэн, дээр нь Германтай энэ талын асуудлаар харьцаж байсан улсууд хэлнэ билээ. Бас зээлд нөлөөлөх гээд байгаа юм. Дээр нь бас нэг зүйлийг нэмж хэлье. Улсын Замын сан, Орон нутгийн Замын сан бол төсвийн салшгүй хэсэг гэсэн хууль бий. Гэхдээ энэ зээлийн төлөх асуудал нь бол Орон нутгийн замын сангаас төлөгдөх юм билээ. Энэ утгаар орон нутгийн байгууллагуудыг чадваржуулах, хариуцлагажуулж байгаа юм. Ийм учраас энэ замын зээлийг авах тал дээр ялангуяа хөдөө орон нутгаас сонгогдсон, бас улсын замын бодлого барьж явдаг улсууд маань үүнийг дэмжиж өгөөч гэсэн ийм саналыг хэлэх байна.


Анхаарал тавьсанд баярлалаа.


Р.Нямсүрэн: Баярлалаа. Энэ Мянганы болон Босоо тэнхлэгийн замын ач холбогдлыг өндөр ойлгож байгаа. Үүнийг дагаад орон нутгийн зам гэдэг асуудал үнэхээр их чухлаар тавигдаж байгаа юм. Энэ зээлийн төсөлтэй холбогдуулаад, энд орсон нэр томъёотой уялдуулаад зарим нэг буруу ойлголтууд яваад байх шиг байна. Үр тарианы зам гэсэн томъёоллоор манай Раш гишүүнээс эхлээд үтрэмээс сумын төв хүртэлх зам гэж бүр их буруу ойлгоод байх шиг байна. Энэ бол ерөөсөө З-ЗО мянган хүнтэй орон нутгийн төв суурин газруудыг холбосон замын тухай асуудал энд яригдаж байгаа шүү. Үүнийг бас ойлгоосой гэж ингэж хүсч байна. Тухайлбал, энэ Дархан-Сэлэнгэ, Улаанбаатар-Сэлэнгийн, Алтанбулагийн хар замаас 4О км зайд оршиж байгаа ЗО мянган хүнтэй Зүүнхараа хотыг энэ замаар холбох тухай асуудал энэ дотор холбогдоод явж байгаа гэх мэтчилэн. Ийм ач холбогдолтой юм гэдгийг зориуд дурьдаж хэлье.


Дархантай холбоотой, Шарын гол Дарханы энэ авто замын асуудлын хүрээнд манай Бат-Үүл гишүүний тойрогт багтдаг баруун талын 9 сумын нүүрс шатахуун, түлшний асуудлаар энэ замаар л тээвэрлэгдэж очдог. Вагонд ачаад замд нь буулгаад дахиад машинд ачна гэдэг асуудал байхгүй ээ. Ийм ийм ач холбогдолтой гэдгийг манай гишүүд ойлгож үүнийг дэмжээсэй гэж хүсч байна. Дээр нь энэ ажил аль 2004 оноос эхлээд явагдаж байсан ажил л даа. Тэр үед олон улсын хэмжээний их том баг ирээд судалгааны ажлаа хийгээд бодвол миний ойлгож байгаагаар нэлээд хөрөнгө зарсан байх гэж бодож байна. Мөн дээр нь Германд энэ чиглэлээр зургийн асуудлууд нь хийгдээд зохих хэмжээний хөрөнгө зарагдчихсан байх гэж бодож байна. Ингээд ийм эхлэл суурь нь тавигдчихсан, орон нутагт ач холбогдолтой ийм ажлыг манай гишүүд дэмжиж өгөөч гэж хүсч байна. Үүнийг шүүмжлээд өөнтөглөөд байх ийм шаардлагагүй зүйлээ гэж бодож байна. 


Би ингээд гэрээ соёрхон батлагдах байх гэж найдаж байна. Соёрхон батлагдвал энэ ажил хэдийнээс эхлэх юм бол гэсэн ийм асуулт байна. 


Дараагийн нэг асуулт нь, энэ хөрөнгө мэдээж хэрэг Германы талаас гарч байна. Гүйцэтгэгч нь би дотоодын орон нутагт замын бүхэл бүтэн байгууллагууд ажил багатай, зөвхөн арчлалтын ажил хийх төдийхнөөр хязгаарлагдаад ажилгүй байгаад байна. Тэд нарыг ажилтай болгох юмсан гэсэн саналтай байна. Ингээд та нөхдийг энэ асуудлыг дэмжиж өгөөрэй гэж хүсч байна. Баярлалаа.


Ц.Нямдорж: Би та нарыг яая даа гишүүд ээ. Асуулт асуу гэхээр баахан санал хэлээд байх юм. 


С.Очирбат: Тэгэхээр Дотоодын гүйцэтгэгчдийн дунд тендер зарлах юм. Тендерийн бичиг баримт бэлэн болчихсон. Хэрвээ соёрхон батлагдвал З сардаа тендер зарлаад 6 сараас ажил эхлээд үндсэн гол ажлууд ирэх жил дуусч байгаа. Ийм л байдалтай байгаа.


М.Зоригт: Шведийн асуудал дээр бас саналаа хэлэх гээд чадаагүй л дээ, санал хэлдгүйгий нь мэдэхгүй, туршлагагүйтээд. Ерөнхийдөө Раш гишүүнтэй санал нэг байна. Ер нь аливаа зээл тусламжийг дагаж нөгөө нэг хээл хахуулийн асуудал чинь яг сүүдэр шиг дагаж явдаг, түүнийг бид нар бүгдээрээ мэддэг шүү дээ. Минимум нь 5 хувь тэгээд л дээшлээд өсөөд бонус нь явж л байдаг. Би түрүүний тэр Шведийн Засгийн газрын буцалтгүй тусламжийг юу гэж ойлгож байна вэ гэхээр үндсэн ажлын өртөг 8 сая доллар юм байна. Түүнийг нь шийдэгдэж байгаа газарт буцалтгүй олгож байгаа. Харин Монголын засгийн газраас гаргах гээд байгаа, Монгол Улсаас гаргах гээд байгаа тэр 2 сая доллар бол зохион байгуулагч талуудын, сонирхогч талуудын хувааж идэх гэж байгаа мөнгө л гэж ойлгож байгаа. Ер нь зээл тусламжууд бол тэгж л явдаг шүү дээ. Ерөөсөө үнэгүй Алтанхуяг сайдын яриад байгаа шиг тийм үнэгүй юм гэж ерөөсөө байдаггүй шүү дэаэ, тийм дэндүү хямдхан зүйл гэж байдаггүй шүү дээ. Аливаа асуудал заавал тийм байдаг. Одоо энэ зээлийн тухай ярьж л байна, бас л энэ дотор явж байгаа.


Тийм учраас түрүүний асуудалтай холбогдуулаад ч тэр, энэ асуудалтай холбогдуулаад ч тэр, Зээл тусламжийн асуудлаар бид нар шийдвэрээ гаргачихаад түүнийг дагуулж хянадаг механизм байх ёстой байх л даа. Өнөөдөр бололцоо гараад Ардчилсан намын гишүүд нь нөгөө тийшээ орчихгүй бол уг нь Сүүдрийн Засгийн газар байгуулагдаад идэвхтэй ажиллаад явах байх. Энэ дашрамд хэлэхэд ялангуяа зээл тусламжийн асуудлууд дээр Сүүдрийн Засгийн газар идэвхтэй ажиллаж, хяналтыг бүрэн хэрэгжүүлнэ шүү гэдгийг анхааруулаад хэлье.


Ер нь бол зээл тусламж бол хэрэгтэй, улсын эдийн засагт ч хэрэгтэй, олон төрөлд хэрэгтэй. Тэгэхдээ үүнийг аль болох, ядаж авсан ч та нар бага аваарай гэж хэлмээр байна. Баярлалаа.


Ц.Нямдорж: 36 гишүүн байна. Ирц бүрдүүлье. Байхгүй гишүүдийн картыг аваарай. Энэ их эвгүй асуудал санал хураалт явагдах гэж байна, сүүлд маргаан гарна. Тамгын газрынхан босоод энэ байхгүй гишүүдийн картыг сугалчих. Гишүүд дэргэдээ байгаа гишүүдийнхээ картыг сугалчих. Гишүүд хурдан санал хураалтанд оролцъё. 38 гишүүн байна. 


Одоо Аюулгүй байдал, гадаад бодлогын байнгын хорооны дүгнэлтийг Улсын Их Хурлын гишүүн Д.Туяа танилцуулна. 


Байхгүй гишүүдийг оруулж ирүүлье. Энэ зээл авах сонирхолтой гишүүд хажуугийнхаа гишүүдийг дуудъя, авах сонирхолгүй хүмүүс бас хажуугийнхаа гишүүдийг дуудъя.


Д.Туяа: Улсын Их Хурлын дарга, эрхэм гишүүд ээ


Монгол Улсын Засгийн газраас 2005 оны 10 дугаар сарын 17-ны өдөр Улсын Их Хуралд өргөн мэдүүлсэн, Монгол Улсын Засгийн газар, Холбооны Бүгд Найрамдах Герман Улсын Сэргээн босголтын Зээлийн банк хооронд 2005 оны 7 дугаар сарын 26-ны өдөр байгуулсан Орон нутгийн зам сайжруулах төслийн зээлийн хэлэлцээрийг соёрхон батлах тухай асуудлыг Аюулгүй байдал, гадаад бодлогын байнгын хороо 2006 оны 1 дүгээр сарын 25-ны өдрийн хуралдаанаараа хэлэлцээд, дараахь санал, дүгнэлтийг Улсын Их Хурлын нэгдсэн хуралдаанд оруулж байна.


Орон нутгийн зам сайжруулах төслийн зээлийн хэлэлцээрийг соёрхон батлах тухай хуулийн төслийг тус Байнгын хороо 2005 оны 10 дугаар сарын 24-ний өдрийн хуралдаанаараа хэлэлцээд, зарим асуудлыг тодруулахаар төслийн хэлэлцүүлгийг түр хойшлуулсан бөгөөд холбогдох байгууллагууд асуудлыг тодруулж оруулж ирсэн тул хуулийн төслийг Байнгын хорооны хуралдаанаар дахин авч хэлэлцлээ.


Байнгын хорооны хуралдаанд оролцсон гишүүд санал нэгтэйгээр төслийг дэмжиж, Улсын Их Хурлын нэгдсэн хуралдаанаар хэлэлцүүлж, анхны хэлэлцүүлгээр соёрхон батлуулах нь зүйтэй гэж үзлээ.


Улсын Их Хурлын эрхэм гишүүд ээ


Орон нутгийн зам сайжруулах төслийн зээлийн хэлэлцээрийг соёрхон батлах тухай асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.


Ц.Нямдорж: Туяа гишүүнд баярлалаа. Санал хураалт явуулъя. Байнгын хороо хэлэлцүүлээд, анхны хэлэлцүүлгээр нь баталъя гэсэн санал дүгнэлт гаргасан байна. 


Байнгын хорооны саналаар энэ асуудлыг хэлэлцье гэсэн саналыг дэмжье.


Зөвшөөрсөн
36


Татгалзсан 
5


Бүгд 

41


87.8 хувийн саналаар дэмжигдлээ.


Анхны хэлэлцүүлгээр нь асуудлыг шийдье гэсэн горимын саналыг дэмжье.


Зөвшөөрсөн
37


Татгалзсан 
4


Бүгд 

41


90.2 хувийн саналаар дэмжигдлээ.


Зээлийн хэлэлцээрийг соёрхон баталъя.


Зөвшөөрсөн
36


Татгалзсан 
5


Бүгд 

41


87.8 хувийн саналаар батлагдлаа. 


Тэгэхдээ би нэг юм хэлье, гишүүд ээ болж байна уу? үгүй юу. Дахин Монголд ийм хөрөнгөөр шороон барих тухай хэлэлцээр явуулахыг Их Хурал дэмжихгүй гэдгийг хэлбэл яасан юм бэ? Дахин ийм асуудал байхгүй шүү. Дахин ийм асуудал оруулж ирэх юм бол ийм асуудал оруулж ирэх Засгийн газрын гишүүнтэй, ийм асуудал ярихад оролцсон төрийн захиргааны албан хаагчтай хариуцлага тооцож эхлэх байх шүү. Энэ дэндүү утгагүй юм руу явж байна шүү. Одоо энэ Архангайн чиглэлд байсан шороон зам хүн явахын аргагүй болсон байна гэж байна шүү. 


Ингээд энэ хэлэлцээр батлагдлаа. Ажлаа сайн хийгээрэй. Дахин ийм асуудал битгий оруулж ирээрэй.


Уг асуудлыг 11 цаг 55 минутад хэлэлцэж дуусав.


Дөрөв. Монгол Улсын Их Хурлын тухай хуулийн шинэчилсэн найруулгын төсөл /Эцсийн хэлэлцүүлэг/


Эцсийн хэлэлцүүлэгт бэлтгэсэн тухай Төрийн байгуулалтын байнгын хорооны дүгнэлтийг Улсын Их Хурлын гишүүн Д.Дондог танилцуулна.


Д.Дондог: Улсын Их Хурлын дарга, эрхэм гишүүд ээ,
 

Төрийн байгуулалтын байнгын хороо Улсын Их Хурлын нэр бүхий гишүүдээс өргөн мэдүүлсэн Монгол Улсын Их Хурлын тухай хуулийн шинэчилсэн найруулгын төслийг эцсийн хэлэлцүүлэгт бэлтгэсэн тухай асуудлыг 2006 оны 1 дүгээр сарын 25-ны өдрийн хуралдаанаараа хэлэлцээд дараахь байдлаар нэгдсэн хуралдаанд танилцуулж байна:

 


1.Нэгдсэн хуралдаанаар төслийн анхны хэлэлцүүлгээр олонхийн дэмжлэг авсан саналын дагуу төслийн 6, 7, 9, 10, 28, 31, 35, 38 дугаар зүйлүүдэд шинээр хэсэг, заалт нэмэх, төслийн 10.2.6, 10.5, 34.7 дахь заалтуудыг хасах, төслийн 12.3, 16.3-ыг өөрчлөн найруулах, зарим заалтын нэр томъёог өөрчлөх зэргээр зохих нэмэлт, өөрчлөлтийг бүрэн тусгасны зэрэгцээ энэхүү оруулсан нэмэлт, өөрчлөлттэй уялдуулан хууль тогтоомжийн бичлэгийн техник, найруулгын чанартай засварыг хамтад нь хийсэн болно. 

 


2. “Улсын Их Хурал хянан шалгах бүрэн эрхээ хэрэгжүүлэх” гэсэн төслийн 33 дугаар зүйлийг бүхэлд нь эргэн харж гүйцээн боловсруулахаар анхны хэлэлцүүлгээр нээлттэй үлдсээн тул Улсын Их Хурлын чуулганы хуралдааны дэгийн 23.12.3-ын а-д заасан журмаар зөвхөн энэ зүйлийг бүхэлд нь өөрчлөн найруулах саналыг тус Байнгын хорооноос оруулж байна. 

 


3. Төслийн анхны хэлэлцүүлгээр Байнгын хороо ажлын албатай байх талаар гаргасан зарим гишүүдийн санал дэмжигдээгүй бөгөөд энэ асуудлаар Улсын Их Хурлын чуулганы хуралдааны дэгийн 23.12.3-ын б-д заасан журмаар дахин санал хураалган шийдвэрлүүлэхээр оруулж байна. 


Эрхэм гишүүд ээ, 

 

Монгол Улсын Их Хурлын тухай хуулийн шинэчилсэн найруулгын төсөл болон УИХ-аас 2001 онд баталсан Монгол Улсын Их Хурлын тухай, Монгол Улсын Их Хурлын гишүүний эрх зүйн байдлын тухай хуулиудыг хүчингүй болсонд тооцох тухай хуулийн төслүүдийг баталж өгөхийг Та бүхнээс хүсье. 
 

Анхаарал тавьсанд баярлалаа. 
 


Ц.Нямдорж: Дондог даргад баярлалаа. Байнгын хорооны дүгнэлттэй холбогдуулж асуулттай гишүүн байна уу? Отгонбаяр гишүүн байна.


С.Отгонбаяр: Энэ Байнгын хорооны дүгнэлт дээр нэг зүйл дутуу, жаахан төөрөгдөөд орчихсон юм шиг байна л даа. Байнгын хороо ажлын албатай байх талаар гаргасан зарим гишүүдийн санал дэмжигдээгүй гэсэн. Өчигдөр санал хураагаад үндсэндээ олонхиор дэмжигдсэн гэж ойлгож байгаа. Тэгээд энд 23.12.3-ын “б”-д зааснаар дахин санал хураалгуулахаар тусгасан нь ямар учиртай юм болоо, үүнийг тодруулах гэсэн юм.


Д.Дондог: Энэ дүгнэлтэнд орсон санал бол түрүүний анхдугаар хэлэлцүүлгээр хэлэлцэх үед дэмжигдээгүй гэсэн утгаараа хэлж байгаа юм. Өчигдөр бол Байнгын хороон дээр дэмжигдээд энэ санал өнөөдөр чуулганд орж ирж байгаа юм. Анхны хэлэлцүүлгээр дэмжигдээгүй унаад тэгээд хуулийн дагуу буцаж өчигдөр Отгонбаяр, Баяртсайхан гишүүдийн саналаар дахин санал хураалт явуулаад дэмжигдээд чуулганд орж ирж байгаа санал.


Ц.Нямдорж: Энэ Байнгын хорооноос оруулж ирж байгаа саналыг хоёр салгаж санал хураалгах шаардлагатай юм байна. 


33 дугаар зүйлийг өөрчлөн найруул гэсэн чиглэлийг Их Хурлаас өгсөн. Энэ дагуу томъёолол орж ирсэн. Үүнийг уншаад санал хураалгая. 


Дараагийн хоёр санал нь, нэг ч байна уу? Дахин санал хураалгахаар оруулж байгаа учраас горимдож байж дараа нь санал хураалт явуулна. 


Байнгын хорооноос оруулж ирсэн нэг дэх саналаар санал хураалт явуулъя. 
Би уншина, гишүүдэд төсөл нь тарсан гэж бодож байна.


Улсын Их Хурлын гишүүн Ц.Нямдоржийн гаргасан, Улсын Их Хурлын тухай хуулийн төслийн 33 дугаар зүйлийг бүхэлд нь дараахь байдлаар өөрчлөн найруулах:


“33 дугаар зүйл. Улсын Их Хурал хянан шалгах бүрэн эрхээ 





 хэрэгжүүлэх 

33.1. Улсын Их Хурал хянан шалгах бүрэн эрхээ дараахь хэлбэрээр хэрэгжүүлнэ:



33.1.1. Засгийн газар болон Улсын Их Хурлаас байгуулагдаж түүнд ажлаа тайлагнадаг бусад байгууллагын тайлан, мэдээлэл, илтгэл сонсох; 



33.1.2. энэ хуулийн 33.1.1-д заасан байгууллагын удирдлагад гишүүн асуулга тавих, түүний хариуг чуулганаар хэлэлцүүлэх;



33.1.3. энэ хуулийн 33.1.1-д заасан байгууллагын удирдлагад гишүүн асуулт тавьж хариулт авах;



33.1.4. энэ хуулийн 33.1.1-д заасан байгууллага хууль, Улсын Их Хурлын бусад шийдвэрийг хэрхэн хэрэгжүүлж байгааг хянан шалгаж дүнг Байнгын хорооны, шаардлагатай гэж үзвэл нэгдсэн хуралдаанаар хэлэлцүүлэх;



33.1.5. Ерөнхий сайд, Засгийн газрын гишүүн, Улсын Их Хурлаас томилогдсон, түүнд ажлаа хариуцан тайлагнадаг байгууллагын дарга, гишүүнтэй холбогдсон ажил хэрэг, ёс зүйн зөрчлийг шалгаж санал, дүгнэлт гаргах ажиллагаа.


33.2. Хууль, Улсын Их Хурлын бусад шийдвэрийн хэрэгжилтийг хэрхэн зохион байгуулж ямар үр дүнд хүрсэн талаар Улсын Их Хурлын гишүүнээс энэ хуулийн 33.1.1-д дурдсан байгууллагын удирдлагад бичгээр хандсаныг “асуулга” гэнэ.


33.3. Асуулга хүлээж авсан байгууллагын удирдлага 30 хоногийн дотор хариуг гишүүнд бичгээр өгнө.


33.4. Асуулга тавьсан гишүүн өөрөө хүсвэл түүний хариуг нэгдсэн хуралдаанаар хэлэлцүүлж болно.


33.5. Нэгдсэн хуралдаан асуулгын хариуг хэлэлцсэний үндсэн дээр Улсын Их Хурлаас тодорхой шийдвэр гаргах шаардлагатай гэж үзвэл асуудал хариуцсан Байнгын хороонд энэ талаар чиглэл өгч болно.


33.6. Асуудал хариуцсан Байнгын хороо энэ хуулийн 33.5-д зааснаар нэгдсэн хуралдаанаас өгсөн чиглэлийн дагуу хууль, Улсын Их Хурлын бусад шийдвэрийн төсөл болон төрийн бодлоготой холбоотой бусад санал боловсруулж санал дүгнэлтээ нэгдсэн хуралдаанаар хэлэлцүүлж тодорхой шийдвэр гаргуулж болно.


33.7. Төр, нийгмийн ашиг сонирхлыг хөндсөн тодорхой нэг асуудлаар гишүүн энэ хуулийн 33.1.1-д заасан байгууллагын удирдлагад бичгээр хандсаныг “асуулт” гэнэ. 


33.8. Асуултыг хүлээн авсан байгууллагын удирдлага хариуг 14 хоногийн дотор гишүүнд бичгээр өгнө.


33.9. Гишүүн шаардлагатай гэж үзвэл асуултын хариуг Байнгын хорооны хуралдаанд танилцуулж тодорхой арга хэмжээ авах хүсэлтийг шийдвэрийн төслийн хамтаар Байнгын хорооны даргад уламжилж болно.


33.10. Байнгын хороо энэ хуулийн 33.9-д зааснаар гишүүнээс гаргасан хүсэлт, шийдвэрийн төслийг хуралдаанаараа хэлэлцэж санал дүгнэлтээ нэгдсэн хуралдаанд танилцуулж болно.


33.11. Улсын Их Хурлын дарга, түүнчлэн Байнгын, дэд, түр хороо, өөрийн эрхлэх асуудлын хүрээнд хууль, Улсын Их Хурлын бусад шийдвэрийн хэрэгжилтийг шалгаж санал дүгнэлт гаргах, шийдвэрийн төсөл боловсруулах үүрэг бүхий ажлын хэсгийг гишүүд, мэргэжилтнүүдийн оролцоотойгоор байгуулан ажиллуулж болно.


33.12. Энэ хуулийн 33.11-д дурдсан ажлын хэсгийн хяналт шалгалтын ажлын хүрээ нь энэ хуулийн 33.1.1-д заасан байгууллагаар хязгаарлагдана.”


33.13. Хувийн хэвшлийн, түүнчлэн төрийн болон төрийн өмчийн оролцоотой аж ахуйн нэгжид энэ хуулийн 33.11-д дурдсан ажлын хэсэг хяналт шалгалт явуулахыг хориглоно. 


33.14. Энэ хуулийн 33.13-т дурдсан аж ахуйн нэгжид хууль тогтоомжийн хэрэгжилтийг шалгах шаардлага гарвал шалгалтыг төрийн хяналт шалгалтын эрх бүхий байгууллагаар гүйцэтгүүлж дүнг Байнгын хороо, нэгдсэн хуралдаанаар хэлэлцүүлж болно. 


33.15. Энэ хуулийн 33.1.5-д дурдсан зөрчлийг шалгах ажлын хэсэг байгуулах эсэх асуудлыг Улсын Их Хурлын даргын дэргэдэх Зөвлөлөөр хэлэлцэж байгуулах нь зүйтэй гэж үзвэл удирдамжийг Улсын Их Хурлын дарга батална. 


33.16. Энэ хуулийн 33.1.5, 33.15-д заасан асуудлаар Байнгын, дэд, түр хороо ажлын хэсэг байгуулахыг хориглоно.” гэсэн Төрийн байгуулалтын байнгын хорооны дэмжсэн саналыг дэмжье.


Э.Бат-Үүл: Тэгэхээр хяналт шалгалтын функци дотор ингээд орсон байж байгаа, хувийн болон төрийн өмчит аж ахуйн нэгжүүдэд янз бүрийн хяналт шалгалт, ажлын хэсэг байгуулж хийхийг хориглоно гээд заасан байж байгаа. Тэгэхдээ нөгөө талд нь ийм хяналт шалгалт шаардлагатай бол тухайн төрийн хянан шалгах байгууллагаар нь байгуулаад Улсын Их Хуралд тайлагнуулна гэсэн байгаа. Тэнд дотор хувийнх яваад байгаа юм, Нямдорж даргаа, хувийнхийг хасах ёстой шүү. Өөрөөр хэлбэл төрийн өмчит аж ахуйн нэгж бол бас Их Хурал дээр төрийн өмчит аж ахуйн нэгжтэй холбогдсон юм тэр холбогдох хууль тогтоомжид заасан чиг үүрэг бүхий байгууллагаар нь дамжуулж шалгах нь зүйтэй, тийм асуудлыг Их Хурал ярьж болно. Хувийнхийг ерөөсөө ярьж болохгүй байхгүй юу? Нямдорж даргаа.


Ц.Нямдорж: Тайлбар өгье, ойлголоо. Бат-Үүл гишүүний асуулт ойлгомжтой байна. Ийм юм байгаа. Татвартай холбоотой асуудал байж болно, ялангуяа байгаль орчныг хамгаалах, нөхөн сэргээх ажиллагааг тэр хувийн хэвшлийн компаниуд ном журмынх нь дагуу хийж байна уу? үгүй юу гэдгийг мэргэжлийн байгууллагаар шалгуулаад дүнгий нь Их Хурал, Байнгын хороо сонсож болно. Тэр утгаар нь ярьж байгаа юм. 


Э.Бат-Үүл: Хэрвээ тийм байгаа бол тийм учир шалтгаанаар гэдгийг нэг бол зааж өгье, нэг бол хувийн оноосон аж ахуйн нэгжийг ийм байдлаар шалгахгүй гэдгийг зааж өгөхгүй бол энэ ерөнхий заалт чинь дараа нь хэрэглэгдээд явахаараа их өргөн хүрээтэй хэрэглэгдээд явчих байхгүй юу? би түүнээс нь л болгоомжлоод байна. Наана чинь шалгаж болгоно гэдгийг заачихаад байна. Тэгээд бүр Их Хуралд мэдээлэхээр шалга гээд байгаа юм. Түүнийг л Нямдорж даргаа болохгүй гэж, тэгвэл редакцийн үед тодруулахгүй юу. 


Төрийн өмч гэхээр улсын өмч. Улсын өмч бол ойлгомжтой, бас Их Хуралд тодорхой эрх байдаг. Харин хувийнх бол болохгүй шүү дээ. Хориглочихоод шаардлагатай бол 


Ц.Нямдорж: Ямар нэгэн хязгаарлалт үүнийг тогтоож болохгүй шүү дээ. Одоо жишээ нь энэ Ашигт малтмалын лицензтэй холбогдолтой янз бүрийн ярианууд их гарч байна. Энэ асуудлыг анхааралдаа авч шийдэл гаргахын тулд энэ асуудлыг жишээ нь эрх бүхий байгууллагаар шалгуулж болно. Тэр шалгалт чинь явж явж хувийн байгууллагад очиж таарна шүү дээ, дандаа л хувийнхан авчихсан байгаа юм чинь. 


Тийм учраас энд хуулийн асуудал байхгүй, зөв юмыг Их Хурал анхааралдаа аваад зөв асуудлаар шалгалт хийлгүүлээд, дүнгий нь зөв сонсох ийм л асуудал байгаа. Тийм учраас энэ томъёолол болно гэж бодож байна. 


Өөр асуудал байна уу?


С.Ламбаа: Энэ бүр хавтгайраад алга болчих юм биш биз?


Ц.Нямдорж: Тэр Их Хурлаас чиглэл өгөх юм чинь Их Хурал өөрөө юугаар хавтгайруулахгүй вэ гэдгээ мэднэ шүү дээ. Юм болгоноор хувийн өмчид халдаад байх юм байхгүй. Ер нь хувийн өмчтэй холбогдолтой асуудлаар Бат-Үүл гишүүн бусад гишүүд жаахан хууль бусаар халдах, тиймэрхүү муу үзэгдлүүд гарах гээд байгаад болгоомжтой хандаж байгаа нь зүйтэй. 


Э.Бат-Үүл: Нэг ийм юм болсон л доо. Яг Их Хурал дээр болсон явдал шүү дээ. Өөрөөр хэлбэл Гадаадын хөрөнгө оруулалттай аж ахуйн нэгжүүдийг шалгая гэдэг санал ороод ирсэн, хувийн аж ахуйн нэгжүүд, өөрөөр хэлбэл манай төрийн оролцоогүй аж ахуйн нэгжүүдийг шалгая гэдэг асуудал ороод ирсэн байхгүй юу. Түүнийг тэр үед тэгээд тэр шалгая гэдэг асуудал орж ирээд энд буцсан л даа. Тэгэхдээ тэр нь үндэслэлгүй орж ирээд байсан. Их Хурал тийм үндэслэлгүй юмыг тухайн үед аваад шийдчих юм бол наадах чинь болохгүй л дээ.


Д.Одбаяр: Ийм болгоомжлол байх нь зүйтэй л дээ. Энэ хавтгайрна гэсэн үг биш шүү дээ. Нийгэмд тодорхой асуудлууд янз бүрийн шийдвэрлэвэл зохих байдлыг үүсгэсэн нөхцөлд бид анхаарахаас өөр аргагүй шүү дээ. Сая бид нар энэ бооцоот тоглоомын газруудыг ярьсан шүү дээ, энэ бас л хувийн л юмнууд явж байгаа. Гарцаагүй нийгэмд анхаарахаас өөр аргагүй асуудал үүссэн нөхцөлд хуулийн хүрээнд бид нар оролцохоос өөр аргагүй. Хавтгайрна гэсэн үг биш шүү дээ. Одоо бол хэрэгжээд л явж байгаа шүү дээ, татвар, хөдөлмөр, ажил эрхлэх, гүйцэтгэхтэй холбоотой, байгаль орчинтой холбоотой ийм зүйлүүд байгаа юм. Хавтгайруулаад тухайн нэг хувийн компаниас хууль бусаар ажлаас халсан юм уу, аль эсхүл компаний дотоодтой холбоотой шагнал урамшил бол хамаагүй шүү дээ. Үйл ажиллагааныхаа ямар чиглэлээр төртэй холбож байна вэ? тэр хэсэг нь аяндаа хууль зөрчөөд ирэхээр гомдол гарах нь ойлгомжтой ийм л гарц нээж өгч байгаа болохоос хувийн хэвшлийнхнийг хавтгайд нь ингээд дарна гэсэн үг биш шүү дээ.


Ц.Нямдорж: Ганц үг хийдэг юм уу? гишүүд ээ. Сэдэвчилэн шалгах шаардлага гарвал гэсэн нэг үг нэмчихвэл болж байна уу? 


Э.Бат-Үүл: Ийм эргэлзээ заавал байх ёстой. Хуулийн хэрэгжилтийг гээд тогтоомжийг нь хасчихъя л даа.


Д.Лүндээжанцан: Улсын Их Хурлын тогтоол бол


Э.Бат-Үүл: Улсын Их Хурал магадгүй тухайн үед нөгөө түрүүний нэг хэлдэг жишгээр тогтоол гаргаад, үүний хэрэгжилт гээд явчих юм биш биз дээ, хууль гэдгээрээ л явья л даа.


Д.Лүндээжанцан: Хууль тогтоомж гэдэг бол хууль болоод Улсын Их Хурлын тогтоол хоёроос бүрддэг.


Э.Бат-Үүл: Хуулийн гэе. Тогтоол гэвэл тухайн тохиолдолд Улсын Их Хурал тогтоол гаргаж болзошгүй.


Д.Лүндээжанцан: Манай Монгол Улсын нутаг дэвсгэр дээр байгаа бүх аж ахуйн нэгж, төр, төрийн бус байгууллага бүгд хууль тогтоомжийг шалгах, хууль тогтоомжийн хэрэгжилтийг шалгах үүрэг байгаа. Тэгэхээр үүнд хамаарагддаггүй, Ариун цэврийн хууль тогтоомж, одоо нийтэд аюултай ариун цэврийн горим журам зөрчигдөөд ариун цэвэр, эрүүл ахуйн шаардлага зөрчигдсөн тохиолдолд хувийн хэвшлийг гарцаагүй шалгах, Их Хурал түүнийг шалгахгүй гээд энэ дээр бичсэн шүү дээ. Их Хурал шалгахгүй, түүнийг тэр шалгадаг мэргэжлийн хяналтын байгууллага байна уу? Аудитын байгууллага байна уу? тэр шалгадаг байгууллагаар нь шалгуулна гэж байгаа, өөр юу ч байхгүй, тийм учраас зөрчил байхгүй.


Ц.Нямдорж: Гишүүд ээ, тэр хуулийн хэрэгжилт гэдгээр нь хийгээд явчихбал яасан юм бэ? Тогтоолоор бол нэг том асуудал шийдээд байх юм байхгүй шүү дээ.


Редакци дээр нэг авч үзэх нөхцөлтэйгээр санал хураалт явуулъя. Энэ бол энэ хуульд хяналт шалгалтын хэсэгт орж байгаа их том өөрчлөлт шүү. Улсын Их Хурлын гишүүдийн бүрэлдэхүүнтэй ажлын хэсэг энд тэнд очоод элдэв шалгалт хийгээд байдгийг яам, Тамгын газар, Их Хурлаас байгуулагддаг байгууллагуудаар хязгаарлах хэрэгтэй. Цаашаа яваад аж ахуйн нэгж дээр очоод энэ данс чинь болж байна уу гээд гүйгээд байх бол Их Хурлын хийдэг ажил бишээ. Тийм учраас ийм хашилт хийж өгч байгааг ойлгох хэрэгтэй асуудал. 


Ингээд энэ ЗЗ дугаар зүйлийн томъёоллыг дэмжье гэсэн санал хураалт явуулъя. Саяны редакцийн чанартай юмтайгаар. Түүнийг дэгийн хуультайгаа редакцийн үед.


Зөвшөөрсөн 
37


Татгалзсан 

6


Бүгд 


43


86.0 хувийн саналаар дэмжигдлээ.


Одоо энэ үлдсэн хоёр асуудлаар Санал хураалт явуулъя гэсэн горимын саналаар санал хураалт явуулъя гэсэн горимын саналыг дэмжье.


Зөвшөөрсөн 
35


Татгалзсан 

9


Бүгд 


44


79.5 хувийн саналаар дэмжигдлээ.


Энэ хоёр асуудлаар санал хураалт явуулахаар боллоо.

Улсын Их Хурлын гишүүн Д.Одхүүгийн гаргасан, Асуултын хариуг нэгдсэн хуралдаанаар сонсдог байхаар төсөлд тусгах гэсэн Төрийн байгуулалтын байнгын хорооны дэмжсэн саналыг дэмжье.


Одбаяр гишүүн цөөнх байгаа юм байна. Өчигдөр Одбаяр гишүүн Байнгын хорооны хуралдаан дээр цөөнх болъё гэсэн юм.


Д.Одбаяр: Цөөнх гэж хэлж байхад яагаад нэр оруулахгүй тэгээд энэ чинь ярьж болохгүй болгочихлоо шүү дээ. Цөөнх болно гэж хэлсэн шүү дээ, ажлын албанд.


Тэгэхээр энэ асуулга, асуулт хоёрыг жаахан ялгамаар байгаа юм. Асуулга нь болохоор хууль тогтоомжийн хэрэгжилттэй холбоотой, асуулт бол тодорхой нэг асуудлаар. Тэгэхээр аль алиныг нь нэгдсэн хуралдаанд оруулах шаардлага байхгүй юм гэж үзэж байгаа юм. Асуултыг Байнгын хороогоор хэлэлцээд, шаардлагатай гэвэл нэгдсэн хуралдаанд оруулж сонсгоё, хэлэлцье гэдэг шийдвэрийг Байнгын хороо гаргах боломжтой юм. Тийм учраас асуултыг Байнгын хороон дээрээ ярьж байгаад, асуулгыг нэлээн зарчмын том асуудлаар нэгдсэн хуралдаан дээрээ сонсохоор ингэж зохицуулъя. Үүнийг эхлээд бид нар нэгдсэн ойлголтгүй явж байгаад, сүүлдээ уг нь Одхүү гишүүний хэлж байгаатай энэ санаа нь давхацсан юм. Ер нь асуултыг жаахан цэгцэлье гэдгийг Одхүү гишүүн хэлж байгаа. Цэгцэлье гэвэл үүнийгээ Байнгын хороогоороо дамжуулаад явах нь илүү цэгцтэй болох юм гэж ингэж л үзэж байгаа юм. Нэгдсэн хуралдаанд хэлэлцэх нь нээлттэй шүү дээ.


Д.Одхүү: Байнгын хороон дээр маш олон зүйл ярьсан. Цэгцэлье гэдгийг Их Хурлын дарга гэж байснаа ерөнхийдөө Их Хурлын гишүүд маань эрхээ эдэлнэ, заавал даргаас асуухгүйгээр би тэнд цөөнх болж байснаа бүр татаад авсан шүү дээ, гишүүд ээ. Тэгээд өөрөөр хэлбэл Улсын Их Хурлын гишүүд бүрэн эрхээ хэрэгжүүлээд, эдлээд энэ асуултаа тавьж болно.


Энэ асуулт, асуулга хоёрын ялгаа өөр байгаа л даа. Асуулга нь бичгээр өгөгдөнө, тэр нь ерөнхийдөө тайлбар маягтай багахан. Асуулт нь гол нь шууд Засгийн газрын гишүүн болон Ерөнхий сайдаас асуух асуулт учраас энэ нь өөрөө нэгдсэн хуралдаан дээр гишүүд үүнийг нь сонсдог байх шаардлага байна. Байнгын хорооны хуралдаан бол бага бүрэлдэхүүн дээр орчихоод бүх гишүүдэд хүрэхгүй байгаа нэг асуудал байгаа юм, түүнийг нь гол нь хэлсэн юм.


Ц.Нямдорж: Дөнгөж сая тэр 33 дугаар зүйлийн 8, 9, 1О гээд гурван заалт энэ асуудалтай холбогдолтой батлагдсан. Түүнийг би та бүхэнд уншаад өгье. 


Асуултыг хүлээн авсан байгууллагын удирдлага хариуг 14 хоногийн дотор гишүүнд бичгээр өгнө.


Гишүүн шаардлагатай гэж үзвэл асуултын хариуг Байнгын хорооны хуралдаанд танилцуулж тодорхой арга хэмжээ авах хүсэлтийг шийдвэрийн төслийн хамтаар Байнгын хорооны даргад уламжилж болно.


Байнгын хороо энэ хуулийн 33.9-д зааснаар гишүүнээс гаргасан хүсэлт, шийдвэрийн төслийг хуралдаанаараа хэлэлцэж санал дүгнэлтээ нэгдсэн хуралдаанд танилцуулж болно гэсэн ийм юм дөнгөж сая батлагдсан. Өөрөөр хэлбэл ийм юм батлагдсан гэдгийг хэлээд санал хураалт явуулъя.


Одхүү гишүүний гаргасан саналыг Байнгын хороо дэмжсэн учраас дэмжье гэсэн санал хураалт явуулъя.


Зөвшөөрсөн 
14


Татгалзсан 

30


Бүгд 


44





68.2 хувийн саналаар одоо байгаа дэгийнхээ томъёоллоор энэ заалт үлдлээ. Одхүү гишүүний санал дэмжигдсэнгүй.


Төслийн 20 дугаар зүйлд “Байнгын хороо ажлын албатай байж болно” гэсэн томъёолол дээр тогтсон шүү дээ Дондог даргаа, яагаад “байна” гээд хатуу юм ороод ирж байгаа юм бэ? 


Уучлаарай, би Байнгын хорооны хурал дээр сууж байгаад байж болно гэдэг томъёоллоор оруулъя, хатуу юм хэрэггүй гээд Байнгын хороо тэгье гэсэн.


“Байна” гэсэн томъёоллоор санал хураалт явуулъя, хажуугийн томъёолол нь “байж болно”.





Зөвшөөрсөн 
29


Татгалзсан 

15


Бүгд 


44



65.9 хувийн саналаар энэ санал дэмжигдлээ.


Д.Одхүү: Дэг дээр би ганц юм сануулъя. Ерөнхийдөө манай ачаалал нь ихдээд байгаа юм уу? Байнгын хорооны ажилтнуудын хариуцлагагүйгээс болоод зарим асуудлууд унах түвшиндээ ороод байна. Түрүүн дэг дээр орсон асуудал дээр өнөөдрийн санал хураах хуулийн ЗЗ-аар орохоор Их Хурлын даргаас зөвшөөрөл авна гэдэг асуудал уначихлаа. Гэтэл яг тийм байдлаар нь оруулж ирээд дэг дээр байсан чухал бүхэл бүтэн бүлгийг унагаах ийм асуудал гараад байна. Тэгэхээр Их Хурлын гишүүд, Байнгын хорооныхоо гишүүдэд уриалж байна. Тэр 48 дугаар бүлгийг одоо нэгэнт хуулин дээр нь Их Хурлын даргаас заавал зөвшөөрөл авах шаардлагагүй болсон юм чинь дахин оруулж ирээд гуравны хоёроор дэмжээд хоёр дахь хэлэлцүүлэг дээр оруулж өгөөч гэдгийг гуйх гэсэн юм, үүнийг албан ёсоор хэлье. Уг нь өглөө оруулахдаа түүнийг хасаад, редакцилаад оруулаад ирсэн бол дэмжигдэхээр байсан юм байна гэж би ойлгоод байгаа.


Ц.Нямдорж: Энэ бол дэгийн тогтоолыг хоёрдугаар хэлэлцүүлэгт бэлтгэх үед ярих асуудал байна.


Ингээд Улсын Их Хурлын хуулийн шинэчилсэн найруулгын төслийг бүхэлд нь баталъя.


Зөвшөөрсөн 
39


Татгалзсан 

5


Бүгд 


44





88.6 хувийн саналаар шинэчилсэн найруулгын төсөл бүхэлдээ батлагдлаа.


Хугацааны хувьд асуудал байна гишүүд ээ. Гарсан өдрөөрөө хүчинтэй болговол яасан юм бэ? батлагдсан өдрөөрөө. Тэгвэл хугацаан дээр ингэж ойлголцъё.


Энэ саналыг дэмжье гэсэн санал хураалт явуулъя.


Өнөөдрөөс хүчинтэй болгоод Байнгын хороодоо шинэ зохион байгуулалтанд оруулах асуудал ярих гээд байна шүү дээ ойлгож байгаа биз, санаагий нь.


Зөвшөөрсөн
29


Татгалзсан 
15


Бүгд 

44





65.9 хувийн саналаар өнөөдрөөс хүчинтэй байхаар батлагдлаа.


Улсын Их Хурлын хуучин хуулийг хүчингүй болгоё гэсэн санал хураалт явуулъя.


Зөвшөөрсөн 40


Татгалзсан 
4


Бүгд 

44


90.9 хувийн саналаар хуучин хууль хүчингүйд тооцогдож байна.


Улсын Их Хурлын Эрх зүйн байдлын тухай хуулийг хүчингүй болгоё гэсэн санал хураалт явуулъя.


Зөвшөөрсөн 39


Татгалзсан 
4


Бүгд 

43 


90.7 хувийн саналаар Эрх зүйн байдлын тухай хууль хүчингүй болж байна.


Өнөөдрийн хуралдаан дууслаа. Гишүүд өнөө маргаашдаа Байнгын хорооны хурлаа эрчимтэй хийгээд, асуудлуудаа маргааш чуулган хаана гэдэг тооцоотойгоор ордонд идэвхтэй ажиллахыг хүсч байна.


Хуралдаан 12 цаг 25 минутад дуусав.

Соронзон хальснаас буулгасан:

ХУРАЛДААНЫ НАРИЙН БИЧГИЙН ДАРГА Д.ЦЭНДСҮРЭН
